
“ᐃᓄᐃᑦ ᐅᖃᐅᓯᖓ ᓯᕗᓪᓕᖅᐹᒥᒃ ᐱᓕᕆᐊᕆᔭᐅᔭᕆᐊᖃᖅᐸᒃᑐᖅ

ᓄᓇᕗᒻᒥᐅᓄᑦ ᐊᔾᔨᖃᙱᑦᑐᒥᒃ ᐃᓕᑕᕐᓇᐅᑎᒥᖕᓄᑦ” ᒥᓂᔅᑕ ᓗᐃ

ᑕᐹᕐᔪᒃ ᐅᖃᓚᐅᖅᐳᖅ. ‘’ᐅᐱᒋᔭᐃᓐᓇᑦᑎᐊᕆᕙᒃᑲ ᑎᑎᕋᓚᐅᖅᑐᓗᒃᑖᑦ

ᐃᓚᓕᐅᔾᔨᖃᑦᑕᕐᒪᑕ ᐃᓱᒪᑐᓂᕐᒥᑎᒍᑦ ᐅᔾᔨᕐᓇᕐᓂᓖᓪᓗ ᐃᓕᖅᑯᓯ-

ᑐᖃᕆᔭᐅᔪᑎᒍᑦ ᐅᖃᐅᓯᕐᒥᑎᒍᓪᓗ ᐃᓕᓴᕐᓇᐅᑎᒥᑎᒍᑦ ᐃᓅᑎᓪᓗᑕ.

ᐅᓂᒃᑳᖏᑦ ᖃᐅᔨᒪᐃᓐᓇᖅᑎᑦᑎᕗᑦ ᐃᓄᒃᑎᒍᑦ ᖃᐅᔨᒪᓂᕆᔭᕗᑦ,

ᐊᓐᓂᕆᔭᕗᑦ, ᐱᖅᑯᓯᕗᓪᓗ ᐊᑐᖅᑕᐅᖏᓐᓇᕋᓗᐊᕐᒪᖔᑕ.’’

ᐃᓕᖅᑯᓯᓕᕆᔩᖅ ᓴᖅᑭᑦᑎᓚᐅᖅᓯᒪᖕᒪᑕ ᐊᕐᕌᒍᑕᒫᑦ ᑎᑎᕋᖁᔨ-

ᓕᖅᐸᒃᖢᑎᑦ! ᐅᓂᒃᑳᓕᐊᒥᓂᒃ ᓵᓚᒃᓴᕋᓱᒃᐸᒃᖢᑎᑦ 2003-ᒥ ᐊᖏᒡᓕ-

ᒋᐊᖅᑎᑦᑎᓇᓱᒃᖢᑎᑦ ᐃᓄᐃᑦ ᐅᖃᐅᓯᖓᓐᓂᒃ ᐃᓐᓇᕐᓄᑦ ᐅᖃᓕ-

ᒫᖅᐸᒃᑐᓄᑦ.

“Inuit Uqauhia tahamaniittughaq Nunavutiup aallanganikkut

ilitaritjutaanut” uqaqtuq Minista Louis Tapardjuk. “Nannga-

riyatka taimaita titiraqtit tunihivaktut piliuqtamingnik

tapkununga ilitarnaqtumi pitquhiptigut uqauhiptigutlu ilita-

ritjutiptikni inuupluta. Unipkaangit pipkaqtitaatigut piuti-

ptingnik Inuit qauyihimayait, uppirihimayait, pitquhiitlu

ilitturipkaqtitauhimayut aallanut.”

Havakviup aullaaqtihimayaa ukiuq tamaat Titiraliritti!

taigualiuqnikkut taktaghaq 2003 amigaiyarumaplugit taiguaghat

Inuit Uqauhiani inirnighanut.

ᑎᑎᕋᓕᕆᑦᑎ, ᓄᓇᕗᒻᒥ ᐅᓂᒃᑳᓕᐅᕐᓂᕐᒧᑦ ᓵᓚᒃᓴᕋᓱᐊᕐᓂᖅ ᓴᖅᑭᑕᐅ-

ᕙᒃᑐᖅ ᐃᓕᖅᑯᓯᓕᕆᔨᒃᑯᓐᓂ. ᐊᕐᕌᒍᑕᒫᑦ ᐱᑖᒃᓴᖅᑖᖅᑎᑦᑎᔪᑦ ᐊᔭᐅᖅᑐ-

ᐃᓗᑎᒃ ᑎᑎᕋᖃᑦᑕᖅᑎᑦᑎᕐᓂᕐᒥ ᓴᖅᑭᑕᐅᔪᓐᓇᕐᓗᑎᒡᓗ ᓄᑖᑦ ᐅᓂᒃᑳ-

ᓕᐊᓄᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.

ᐊᔪᙱᑎᑕᐅᔾᔪᑎᑦ ᓇᓗᓇᐃᖅᑕᐅᓂᖏᑦ

• ᑎᑎᕋᕈᓐᓇᖅᑐᑦ ᖃᔅᓯᑐᐃᓐᓇᕐᓂᒃ ᐊᕐᕌᒍᖃᖅᖢᑎᒃ ᓄᓇᕗᒻᒥᐅ-

ᑕᐅᓗᑎᒃ.

• ᐅᓂᒃᑳᓕᐊᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᑎᑎᕋᖅᑕᐅᓯᒪᓗᑎᒃ

ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᓴᖅᑭᑕᐅᓚᐅᖅᓯᒪᖏᓪᓗᑎᒡᓗ.

• ᐅᓂᒃᑳᓕᐊᑦ ᓇᒃᓯᐅᔾᔭᐅᔪᓐᓇᖅᑐᑦ ᐊᑕᐅᓯᐊᖅᑕᐅᓗᑎᒃ

ᓵᓚᒃᓴᕋᓱᒃᑐᓄᑦ

• ᐃᓐᓇᐃᑦ ᑎᑎᕋᕈᓐᓇᙱᑦᑐᑦ ᐃᑲᔪᖅᑎᖃᕐᓗᑎᒃ ᐱᓕᕆᖃᑎᖃ-

ᕈᓐᓇᖅᑐᑦ ᓵᓚᒃᓴᖃᑕᐅᓇᓱᒍᒪᓗᑎᒃ. ᑕᐃᒪᓐᓇᐅᓇᔭᕐᓂᖅᐸᑕ

ᐃᓐᓇᕐᓗ ᑎᑎᕋᖅᑎᒋᔭᖓᓗ ᐊᕕᒃᑲᔭᖅᖢᑎᒃ ᐱᑖᒃᓴᒧᑦ.

• ᑎᑎᕋᕈᒪᔪᕐᓗ ᐱᓕᕆᖃᑎᖃᕈᓐᓇᖅᑐᖅ ᐃᓐᓇᕐᒧᑦ ᐃᑲᔪᖅᑕ-

ᐅᓗᓂ ᐅᓂᒃᑳᓕᐅᕐᓗᑎᒃ. ᑕᐃᒪᓐᓇᐅᓇᔭᕐᓂᖅᐸᑕ, ᐃᓐᓇᒧ

ᐃᑲᔪᖅᑕᐅᒃᐸᑦ ᓇᓗᓇᐃᑦᑎᐊᕆᐊᖃᕋᔭᖅᑕᖓᑦ ᐃᓚᐅᖃᑕ-

ᐅᔪᒪᓂᕐᒧᑦ ᑎᑎᕋᕆᐊᓕᒃᑎᒍᑦ ᑕᒪᐃᓐᓄᓪᓗ ᑎᑎᕋᖅᑐᖅ

ᐃᓐᓇᕐᓗ ᐃᑲᔪᖅᑐᖅ ᐊᕕᒃᑲᔭᖅᖢᑎᒃ ᐱᑖᒃᓴᒧᑦ.

• ᐅᓄᕐᓂᖏᑦ ᐃᓚᐅᖃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᔪᑦ ᒪᕐᕉᖕᓄᑦ

ᐅᓂᒃᑳᓕᐅᕐᓂᕐᒧᑦ.

Titiraliritti!, tamna Nunavut Taiguliakhaiyut Akimatjut havau-

hiuyuqPitquhiliqiyikkutnit.Ukiuq tamaat akimatjutautjuti akhuu-

quplugit titirarninginni piliurninginnilu nutaanik unipkaanik

Inuktitut / inuinnaqtunlu.

Pittaarninga

• Unipkaaliuqtut ukiunga humaanngittuq nunaqarumik

Nunavutmi.

• Unipkaaliurniq tuyuqtauyut ihumagiyauyukhanut unip-

kaaliurhimaitauyukhat titirarhimalunilu Inuktitut inuin-

naqtunluuniit makpiraaliuqtauhimangittutlu huli.

• Unipkaaliurniq tuyuqtauyukhaq atauhiuluni akimatjutik-

hamut.

• Inirnikhat titiralimaitkumik ikayuqtaulutik pitaaqtut

unipkaaliurumagumik. Talvuuna inirnikhaq ikayuqtingalu

avvarlugu akimatjutinga piyakhait.

• Unipkaaliuqtuq ikayuutiqarluni inirnikhamik ikayuqtau-

giarumi unipkaaliurnikkut, talvuuna, inirnikhaup ikayuut-

jutinga naunaiqtauyukhaq tuyuqtautjutinga titirarmi

tamarmiklu unipkaaliuqtuq inirnikharlu ikayuqtuq

unipkaaliurninganut avvarlugu akimatjutikhaanik.

• Malruinnakhauyut inuit uukturumagumik atauhiqmut

unipkkaliurnirmut.

ᐊᕐᕌᒍᑕᒫᑦ ᐊᔾᔨᒌᖏᑦᑐᓂᒃ ᐅᓂᒃᑳᓕᐊᓂᒃ ᐱᔪᒪᕙᒃᑐᒍᑦ:

2003 — ᒪᑐᐃᖓᔪᖅ ᖃᓄᑐᐃᓐᓇᖅ ᐅᓂᒃᑳᓕᐊᕆᔭᐅᔪᒪᔪᑦ

2004 — ᑎᔅᓯᓇᖅᑐᑦ ᐅᓂᒃᑳᑦ

2005 — ᐅᓂᒃᑳᖅᑐᐊᑦ

2006 — ᒪᑐᐃᖓᔪᖅ ᖃᓄᑐᐃᓐᓇᖅ ᐅᓂᒃᑳᓕᐊᕆᔭᐅᔪᒪᔪᑦ

2007 — ᑲᒪᓇᖅᑐᑦ ᐅᓂᒃᑳᑦ

ᓇᒃᓯᐅᔾᔨᔾᔪᑎᑦ ᒪᓕᒃᑕᐅᔭᕆᐊᓖᑦ

ᓂᕈᐊᖅᑕᐅᖃᑕᐅᓇᓱᖕᓂᐊᕈᕕᑦ ᓄᓇᕗᑦ ᐅᓂᒃᑳᓕᐅᕐᓂᕐᒧᑦ ᐱᑖᒃᓴᐅ-

ᔪᓐᓇᖅᑐᓄᑦ, ᑎᑎᕋᖅᑎᐅᔪᑦ ᐃᒪᓐᓇᐅᔭᕆᐊᖃᖅᐳᑦ:

• ᐊᑐᕐᓗᑎᒃ ᑎᑎᕋᕐᕕᒃᓴᒧᑦ ᐊᖏᓂᖃᖅᑐᒧᑦ 8.5”x11”

ᐸᐃᐹᓪᓚᑦᑖᒧᑦ ᑎᑎᕋᕐᕕᒃᓴᒧᓪᓘᓐᓃᑦ.

• ᐊᑐᙱᓪᓗᑎᒃ ᓇᐃᓴᐅᑎᓕᕆᔾᔪᑎᐅᔪᓂᒃ/ ᐊᖕᒪᓗᖅᑕᖃ-

ᐅᑐᓪᓗ.

• ᑎᑎᕋᖅᑕᐃᑦ ᐊᑕᐅᓯᕐᒧᑦ ᑎᑎᕋᕐᕕᒋᓯᒪᓗᒍ ᑐᓄᐊᒍᑦ

ᑎᑎᕋᕐᕕᒋᓯᒪᒃᑲᓐᓂᕆᐊᖃᙱᑦᑐᖅ.

• ᑎᑎᕋᕐᕕᒋᔭᑎᑦ ᓇᐃᓴᐅᑎᓕᖅᓱᕐᓗᒋᑦ.

• ᑎᑎᕋᖅᑕᐃᑦ ᓇᕿᑦᑕᖅᓯᒪᒍᓐᓇᖅᑐᑦ, ᑎᑎᕋᕐᓗᒍᓘᓐᓃᑦ

ᑐᖑᔪᖅᑐᒧᑦ ᕿᕐᓂᖅᑐᒧᓪᓘᓐᓃᑦ ᑎᑎᕋᐅᑎᒧᑦ.

• ᓱᒃᑲᔪᒃᑯᑦ ᐊᐅᓪᓚᖅᑎᓐᓂᐊᕈᕕᐅᒃ ᖃᕆᓴᐅᔭᒃᑯᓪᓘᓐᓃᑦ,

ᑎᑎᖅᑲᒃᑯᕕᑎᒍᑦ ᐊᐅᓪᓚᖅᑎᒋᐊᖃᕐᓂᐊᖅᑕᐃᑦ ᑎᑎᕋᓚ-

ᐅᖅᑕᐃᑦ ᓇᒃᓯᐅᑎᓗᒍ ᐅᕗᖓ: cley@gov.nu.ca

ᑎᑎᕋᓕᕆᑦᑎ! ᓄᓇᕗᒻᒥ ᐅᓂᒃᑳᓕᐅᕐᓂᕐᒧᑦ ᐱᑖᒃᓴᖅᑖᕐᓂᖅ

ᑐᕌᕐᓗᒍ ᐃᓄᒃᑎᑑᓕᕆᓂᕐᒧᑦ ᐊᐅᓚᑦᓯᔨᒧᑦ

ᐃᓕᖅᑯᓯᓕᕆᔨᒃᑯᑦ

ᑎᑎᕋᕐᕕᖓ 1000, ᐅᕙᓂ 800

ᐃᖃᓗᐃᑦ, ᓄᓇᕗᑦ X0A 0H0

Qanurittuuningani

Ukiuq tamaat aghuurhaqpaktugut qanurittuuyughanik unip-

kaaghanik

2003 — Angmaumayuq qanruttuuyughamik

2004 — Qituhungnaqtut qanurittuuyughanik

2005 — Unipkaaraariyaunginnaqtut qanurittuuyughanik

2006 — Angmaumayuq qanurittuuyghamik

2007 — Arlingnaqtut unipkaat (Kamanaqtut Unikkaat)

Tunitjutauninga Umikyutingalu

Ihumagiyauyaami 2007mi Nunavut Taiguliakhaiyut Akimatju-

timi, unipkaaliuqtut ukuninnga atuqtukhat:

• Tuyuqtauyut imaittumi 8½” x 11” huqangittunik nalruy-

uqaqtumikluunniit titiraqmi

• Aturuiqlugit qiqqariliuqhimaqaqtut titirat / nimiqtarhi-

maplutikluunniit katitirhimayut titiqqat

• Titiraqniqaqtughaq hivunngainnarningani iglua titiraqvi-

gihuiqlugu

• Makpiraat nampaqaqtukhaq

• Unipkaaq atiqaqtughaq

• Tuyuqtauyut naqitautikkut titiraqtauhimayughat, algakkut-

luunniit titiraqtauhimayughat tungungayuqmik qirnarik-

tumikluunniit titirautikkut

• Unipkaaliurutit tuyuqtaukpata kayumiktukkut, hivulliit

unipkaaliuqtauhimayut tuyuqtauyughat titiqqiqivikkut

qaritauyakkutluunniit umunga cley@gov.nu.ca

Titiraliritti!

Pitquhiliqiyikkut

Qiuqutaa 1000, Nayugaa 800

Iqaluit, NU X0A 0H0

ᓂᕈᐊᖅᑕᐅᕙᓪᓕᐊᓂᕐᒧᑦ ᒪᓕᒃᑕᐅᓂᐊᖅᑐᑦ

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ ᑎᒃᑯᐊᖅᓯᓂᐊᖅᑐᑦ ᓂᕈᐊᕋᔭᖅᑐᓄᑦ

ᑖᒃᑯᓇᖓᑦ . ᓂᕈᐊᖅᓯᓂᐊᖅᑐᑦ ᑕᒪᐃᓐᓄᑦ ᕿᒥᕐᕈᔭᐅᓗᑎᒃ ᐊᖏᖅᑕᐅᔪᑦ

ᐃᓚᐅᖃᑕᐅᔪᓄᑦ ᓂᕈᐊᖅᓯᓗᑎᒃ ᐱᓪᓗᐊᑕᕆᔭᐅᓂᐊᖅᑐᑦ ᒪᓕᒃᑕᐅᓗᑎᒃ

ᐅᑯᐊ, ᐅᖃᑦᑎᐊᖅᓯᒪᔪᓂᒃ, ᑎᑎᕋᕈᓯᖏᓐᓂ ᐋᖅᑭᑦᑎᐊᖅᓯᒪᓂᖏᓪᓗ

ᐅᓂᒃᑳᓕᐊᒧᑦ ᐃᓅᓯᑦᑎᐊᕙᒋᔭᐅᕙᒃᑐᒧᓪᓗ ᐊᓐᓂᕆᔭᐅᔪᑦ ᐅᓂᒃᑳᑦ

ᑐᓴᓕᒪᔭᐅᔪᓐᓃᖅᑐᐃᓪᓗ ᐅᓂᒃᑳᕕᓂᑐᖃᐅᔪᑦ.

ᐅᖃᖅᑕᐅᓂᐊᕐᓂᖏᑦ ᓂᕈᐊᖅᑕᐅᔪᓄᑦ

ᐊᑎᖏᑦ ᑖᒃᑯᐊᒃ ᓂᕈᐊᖅᑕᐅᔪᓄᑦ ᐅᖃᖅᑕᐅᓂᐊᖅᑐᑦ ᒥᓂᔅᑕᕆᔭᐅᔪᒧᑦ

ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅᑕᖃᖅᑎᓪᓗᒍ

(ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᐱᓇᓱᐊᕈᓯᐊᓂ) ᕖᕝᕗᐊᕆᒥ.

ᑐᓴᕆᐊᒃᑲᓐᓂᕈᒪᒍᔅᓯ, ᑐᓴᕐᕕᒋᑲᓐᓂᕈᓐᓇᖅᑕᐃᑦ

ᑐᒃᑳᓯ ᐴᒃ

ᐃᓕᖅᑯᓯᓕᕆᔨᒃᑯᑦ

ᐅᖄᓚᐅᑎᐊ ᐅᕙᓂ: (867) 975-5528

ᓱᒃᑲᔪᒃᑯᑦ (867) 975-5523 / 5522 / 5504

ᖃᕆᑕᐅᔭᒃᑯᑦ: tburke@gov.nu.ca

Akimatjutikhaa

Tamna Minista Pitquhiliqiyitkutni tikkuaqniaqtaa akimay-

ukhanik qunngiaqtukhat tamainnin aviktuqhimanirnit. Qunngi-

aqtiit ihivriuqniaqtait tamaita angiqtauhimayut unipkaaliuqta-

uhimayut piniaqtutlu akimayunik.

Naunaiyarniq Akimayut

Atiit TaktaghamiAkimayut naunaiqtauniaqtut talvaniUqauhirmut

Quviahuutiqangniqmi (Uqauhiikkut Havainirmi) Fipyualimi.

Naunairut

Naunaittiarumaguvit, uqarvigilugu:

Tocasie Burke

Pitquhiliqiyikkutni

Hivayautikkut (867) 975-5528

Kayumiktukkut (867) 975-5523 / 5522 / 5504

Qaritauyakut: tburke@gov.nu.ca

ᐅᑭᐅᑦ 50 ᑕᒫᓂ ᐅᓄᓗᐊᖏᑦᑐᑦ ᒫᓐᓇᒧᑦ ᑎᑭᑉᐳᖅ ᓄᓇᕗᒻᒥ-

ᐅᑕᐅᓕᖅᑐᒍᑦ ᓱᒃᑲᔪᒥᒃ ᐊᓯᔾᔨᖅᐸᓪᓕᐊᓯᒪᓪᓗᑕ ᐅᖃᐅᓯᑦᑎᒍᑦ,

ᐃᓕᖅᑯᓯᑦᑎᒍᑦ, ᐃᓅᓯᑦᑎᒍᑦ, ᐊᓐᓄᕌᑎᒍᑦ, ᓂᕿᑦᑎᒍᑦ, ᐱᖁᑎᑎᒍᓪᓗ.

ᐃᓄᐃᑦ ᐅᓄᖅᑐᑦ ᑕᒪᑐᒥᖓ ᑕᑯᓯᒪᔪᑦ ᐊᑐᖅᓯᒪᔪᓪᓗ, ᑕᑯᓯᒪᔪ-

ᐃᓐᓇᐅᓪᓗᑎᒃ ᐃᒃᐱᒍᓱᒃᖢᑎᒃ ᐊᓐᓂᕐᓇᖅᑐᓂᒃ ᐊᒻᒪ ᐊᓐᓂᕐᓇᖏᑦᑐᓂᒃ

ᐃᓄᐃᑦ ᐃᓕᖅᑯᓯᖏᓐᓂᒃ.

ᓄᓇᓕᕋᓛᖑᕙᒃᑎᓪᓗᑕ ᐊᖓᔪᖅᑳᕗᑦ, ᐃᓐᓇᐃᑦ ᐊᒻᒪ ᐊᖓᔪ-

ᒋᔭᕗᑦ ᐃᓄᑐᐃᓐᓇᐃᑦ ᐃᒃᐱᒋᑦᑎᐊᕐᓗᒋᑦ ᐅᖃᐅᓯᖏᓪᓗ ᓈᓚᒡᓗᒋᑦ

ᐃᓕᖅᑯᓯᖃᕆᐊᖃᓚᐅᖅᑐᒍᑦ ᓄᑲᖅᖠᐅᑐᐊᕈᑦᑕ ᐅᖃᐅᔾᔭᐅᑎᓪᓗᑕ

ᐊᖓᔪᒋᔭᓄᑦ ᑭᐅᓗᒋᐊᖃᕐᓇᑕ ᓈᒻᒪᒋᖏᒃᑲᓗᐊᕐᓗᒍ ᐅᖃᖅᑕᖓ.

ᑭᐅᓗᖃᑦᑕᑐᐊᕈᑦᑕ ᓯᕗᓂᒃᓴᖃᓕᔭᒃᑲᑦᑕ ᖁᕕᐊᓇᖏᑦᑐᓂᒃ ᐅᕙᑦᑎᓐᓂᒃ

ᓴᓇᔭᑦᑎᓐᓂᒃ.

ᐃᓐᓇᐃᓪᓗ ᐅᖃᒪᔭᒃᑎᓪᓗᒋᑦ, ᐅᓂᒃᑳᑲᑕᒃᑎᓪᓗᒋᓪᓘᓐᓃᑦ

ᓈᓚᒋᐊᖃᖃᑦᑕᓚᐅᖏᑦᑐᒍᑦ ᐅᕙᑦᑎᓐᓄᑦ ᑐᕌᖓᙱᑐᐊᖅᐸᑕ ᐊᒻᒪ

ᐃᓐᓇᖅᓯᐅᑎᐅᒃᐸᑕ ᐅᓂᒃᑳᖅᑕᐅᔪᑦ. ᓈᓚᓗᐊᓯᔪᕕᓂᐅᓪᓗᓂ ᑐᐸᐃᔭ-

ᐅᓇᖅᐸᓚᐅᖅᑐᖅ ᑲᑉᐱᐊᓇᖅᖢᓂᓗ ᑐᐸᖕᓇᖅᖢᓂ. ᐃᓐᓇᐃᓪᓕ

ᐅᖃᓪᓚᖕᓂᐊᓕᕈᑎᒃ ᑲᙳᓇᖅᑐᓂᒃ ᓱᕈᓯᖅᑎᒍᑦ ᐊᓃᕋᔭᒋ-

ᐊᖃᖅᐸᓚᐅᖅᑐᒍᑦ ᖃᐅᔨᑎᑕᐅᓂᐊᙱᓗᐊᒧᑦ ᐅᖃᐅᓯᕐᓘᑎᓂᒃ

ᓱᕈᓯᕐᒧᑦ ᐋᓐᓂᕐᓇᖅᑐᓂᒃ ᓱᕋᐃᔭᑦᑐᓂᒃ ᐃᓱᒪᒧᑦ, ᐃᓅᓯᕐᒧᓪᓗ.

ᕿᑐᕐᖓᓂᒃ ᐱᕈᖅᓴᐃᓂᖅ ᐊᔪᕐᓇᖏᓐᓂᖅᓴᐅᕙᒃᑐᒃᓴᐅᓐᓂᖅᐳᖅ

ᐃᓚᒌᓪᓗᐊᑕᐃᑦ ᓄᓇᖅᑲᑎᒌᒃᐸᒃᑎᓪᓗᒋᑦ ᐃᓄᒋᐊᓗᐊᖏᑦᑐᒥ ᐊᓯᓂᓪᓗ

ᐅᓚᕕᓴᖅᑕᐅᓯᒪᖏᑎᓪᓗᒋᑦ ᐱᕈᖅᐸᓪᓕᐊᔪᑦ ᒪᑯᓄᖓ ᑕᕐᕆᔭᐅ-

ᑎᕈᔪᖕᓄᑦ. ᓈᓚᐅᑎᓄᓪᓗ. ᐱᔭᒃᓴᐃᑦ ᓇᔪᖅᑕᖅ ᐃᓱᒪᒋᔭᑐᐊᕆᓪᓗᒍ

Ukiut 50 tamaani unuluangittut maannamut tikippuq nuna-

vummiutauliqtugut sukkajumik asijjiqpalliasimalluta uqau-

sittigut, iliqqusittigut, inuusittigut, annuraatigut, niqittigut,

piqutitigullu. Inuit unuqtut tamatuminga takusimajut atuqsi-

majullu, takusimajuinnaullutik ikpigusukłutik annirnaqtunik

amma annirnangittunik inuit iliqqusinginnik.

Nunaliralaanguvaktilluta angajuqqaavut, innait amma

angajugijavut inutuinnait ikpigittiarlugit uqausingillu naalaglugit

iliqqusiqariaqalauqtugut nukaqłiutuarutta uqaujjautilluta anga-

jugijanut kiulugiaqarnata naammagingikkaluarlugu uqaqtanga.

Kiuluqattatuarutta sivuniksaqalijakkatta quvianangittunik

uvattinnik sanajattinnik.

Innaillu uqamajaktillugit, unikkaakataktillugilluunniit

naalagiaqaqattalaungittugut uvattinnut turaanganngituaqpata

amma innaqsiutiukpata unikkaaqtaujut. Naalaluasijuviniulluni

tupaijaunaqpalauqtuq kappianaqłunilu tupangnaqłuni. Innailli

uqallangnialirutik kanngunaqtunik surusiqtigut aniirajagiaqaq-

palauqtugut qaujititaunianngiluamut uqausirluutinik surusir-

mut aannirnaqtunik suraijattunik isumamut, inuusirmullu.

Qiturnganik piruqsainiq ajurnanginniqsauvaktuksaun-

niqpuq ilagiilluatait nunaqqatigiikpaktillugit inugialuangittumi

asinillu ulavisaqtausimangitillugit piruqpalliajut makununga

tarrijautirujungnut. Naalautinullu. Pijaksait najuqtaq isumag-

Morty Alooloo
Arctic Bay

ᒧᐊᑎ ᐋᓗᓘᖅ
ᐃᒃᐱᐊᕐᔪᒃ 9

ᖃᓄᖅ ᑕᐃᒪ?
Qanuq Taima?

ᑐᓴᐅᒪᕈᓘᔭᙱᒧᑦ ᓱᕈᓰᑦ ᐅᓚᕕᓯᒪᖏᓐᓂᖅᓴᐅᓪᓗᑎᒃ ᐃᓅᓇᓱᖕᓂᑎᒃ

ᐱᙳᐊᕐᓂᒃᑯᑦ ᐃᓅᓯᖅ ᐃᓕᑉᐸᓪᓕᐊᔭᑎᒃ ᐱᔭᑐᐊᕆᓪᓗᒍ.

ᐊᑖᑕᒪ ᐃᓚᓂ ᐅᖃᐅᓯᒃᑯᑦ ᐋᖅᑭᒃᓱᕋᓱᖃᑦᑕᓚᐅᕐᒪᒋᑦ

ᐃᓐᓇᐃᑦ ᐃᓕᖅᑯᓯᕆᕙᓚᐅᖅᑕᖓᓂᒃ ᐊᑐᖅᓯᓪᓗᓂ ᐃᓄᐃᑦ

ᖃᐅᔨᒪᔭᑐᖃᖏᓐᓂᒃ. ᐃᓐᓇᐃᑦ ᐅᖃᓪᓚᐅᔾᔨᕙᓚᐅᕐᒪᑕ ᑕᒻᒪᖅᑐᖃ-

ᕌᖓᑦ ᓯᐊᓛᖏᓐᓂᒃ. ᑐᑭᓯᑎᖦᖢᒋᑦ ᐊᔪᕆᖅᓲᑎᓪᓗᒋᓪᓗ ᑖᒃᑯᐊᓗ

ᐅᖃᓪᓚᐅᑎᔭᖏᑦ ᑭᓯᐊᓂ ᑐᓴᐅᒪᔭᖅᑖᑐᐃᓐᓇᖅᖢᑎᒃ ᕿᑐᕐᖓ-

ᒥᓄᓪᓗ ᐃᓚᒥᓄᓪᓘᓐᓃᑦ ᑐᓂᔭᒃᓴᐅᑎᒋᓕᖅᖢᒍ. ᐅᑯᐊ ᐃᓚᖏᑦ

ᐃᖅᑲᐅᒪᔭᒪ ᐅᖃᐅᔾᔨᔾᔪᑎᒋᕙᓚᐅᖅᑕᖏᑦ ᐊᑖᑕᒪ;

• ᐃᓐᓇᓪᓚᕇᑦ ᑕᑯᔭᖅᑐᖅᓵᓕᖃᑦᑕᕆᐊᓖᑦ ᐱᔨᑦᑎ-

ᕋᕆᐊᖃᖅᐸᑕ ᐃᑲᔪᕐᓗᒋᑦ ᐅᕝᕙᓘᓐᓃᑦ ᐃᓯᓚᐅᑐᐃᓐᓇᕐᓗᒋᑦ

ᓂᓪᓕᐅᑎᖏᒃᑲᓗᐊᕐᓗᒋᒡᒎᖅ ᖁᔭᓕᓂᖃᖅᑐᑦ. ᓂᕆᔪᒪ-

ᔭᒃᓴᖏᓐᓂᒡᓗ ᐊᕗᓗᒋᔭᖏᓐᓂᒃ ᕿᓂᐅᑎᕙᒡᓗᒋᑦ. ᐃᓐᓇᕉᖅ

ᖁᔭᓕᓂᖃᓚᐅᓱᖓᕈᓂ ᐃᓅᓯᕐᒥᒃ ᐱᐅᔪᒥᒃ ᑐᓂᓯᔪᓐᓇᕐᒪᑦ

ᓯᕗᓂᒃᓴᒧᑦ.

• ᐃᕿᐊᓱᖃᑦᑕᕐᓂᖅ ᐊᑑᑎᖃᖏᒻᒪᑦ ᑎᓕᔭᐅᓗᑕ ᐃᕿᐊ-

ᓱᖃᑦᑕᖁᔭᐅᓚᐅᖏᒻᒥᔪᒍᑦ ᐃᓕᓐᓂᐊᕈᑕᐅᖕᒪᑦ ᖃᓄᓕ-

ᒫᑦᑎᐊᖅ ᑎᓕᔭᐅᓗᑕ ᐅᐸᑲᐅᑎᒋᖃᑦᑕᖁᔭᐅᓚᐅᕆᓪᓗᑕ

ᐅᐊᑦᑎᐊᕉᕆᐊᖃᖏᓪᓗᑕ ᐅᐸᑲᐅᑎᒋᓗᒍ ᑎᓕᓯᔾᔪᑕᐅᔪᖅ.

• ᓯᓂᕗᑦ ᐊᖓᔪᖅᑳᕆᖃᑦᑕᖁᔭᐅᓚᐅᖏᑦᑐᑦ ᕿᑐᕐᖏ-

ᐅᓛᕐᒥᒐᑦᑕ ᐊᕐᓇᐅᒍᑦᑕ ᐊᒻᒪ ᐊᖑᑏᑦ ᓂᕿᒃᓴᖅᓯᐅᕆ-

ᐊᖃᖃᑦᑕᓛᕐᒪᑕ ᐃᓚᒥᖕᓄᑦ. ᓱᓇᐅᕝᕙ ᓯᓂᕗᑦ ᐊᓴᖃᑦᑕᕐᓇᒍ

ᐱᔭᕆᐊᓕᖕᓂᒃ ᐃᒃᐱᒍᓱᖕᓂᖅᓴᐅᓇᕐᒪᑦ ᐅᓪᓗᒥᐅᓕᖅᑐᕐᓗ

ᐃᖅᑲᓇᐃᔭᕐᓂᕐᒥᒃ ᐊᒃᓱᕉᑎᖃᕈᓐᓇᕐᓂᖅᓴᐅᓇᕐᒪᑦ.

• ᐱᓂᐅᔾᔭᖅᑑᖑᖁᔭᐅᓚᐅᖏᒻᒥᔪᒍᑦ ᐃᓅᓯᕐᒧᑦ ᐃᕿᐊᑦᑕᒃᓴᐅ-

ᑎᐅᖕᒪᑦ ᐱᔭᒃᓴᐃᑦ ᐃᖅᑲᑐᐃᓐᓇᖅᐸᒃᖢᒋᑦ ᓱᓇᐅᕝᕙ

ᑭᓱᑐᐃᓐᓇᐃᑦ ᐃᕿᐊᓇᖅᓯᔭᒻᒪᑕ ᐅᓄᖅᓯᔪᐊᓘᓪᓗᑎᒡᓗ

ᐱᔭᒃᓴᐃᑦ ᐃᕿᐊᓱᓕᖅᐸᓪᓕᐊᓪᓗᓂ ᖁᕕᐊᓱᒍᓐᓃᖅᐸᓪᓕ-

ᐊᓇᕐᒪᑦ;

ijatuarillugu tusaumaruluujanngimut surusiit ulavisimanginniq-

saullutik inuunasungnitik pinnguarnikkut inuusiq ilippalliajatik

pijatuarillugu.

Ataatama ilani uqausikkut aaqqiksurasuqattalaurmagit

innait iliqqusirivalauqtanganik atuqsilluni inuit qaujimajatuq-

anginnik. Innait uqallaujjivalaurmata tammaqtuqaraangat

sialaanginnik. Tukisitiłługit ajuriqsuutillugillu taakkualu uqallautij-

angit kisiani tusaumajaqtaatuinnaqłutik qiturngaminullu

ilaminulluunniit tunijaksautigiliqługu. Ukua ilangit iqqaumajama

uqaujjijjutigivalauqtangit ataatama;

• Innallariit takujaqtuqsaaliqattarialiit pijittirariaqaqpata

ikajurlugit uvvaluunniit isilautuinnarlugit nilliutingikk-

aluarlugigguuq qujaliniqaqtut. Nirijumajaksanginniglu

avulugijanginnik qiniutivaglugit. Innaruuq qujaliniqa-

lausungaruni inuusirmik piujumik tunisijunnarmat

sivuniksamut.

• Iqiasuqattarniq atuutiqangimmat tilijauluta iqiasuqat-

taqujaulaungimmijugut ilinniarutaungmat qanulimaat-

tiaq tilijauluta upakautigiqattaqujaulaurilluta

uattiaruuriaqangilluta upakautigilugu tilisijjutaujuq.

• Sinivut angajuqqaariqattaqujaulaungittut qiturngiu-

laarmigatta arnaugutta amma angutiit niqiksaqsiuri-

aqaqattalaarmata ilamingnut. Sunauvva sinivut asaqat-

tarnagu pijarialingnik ikpigusungniqsaunarmat ullumiuliq-

turlu iqqanaijarnirmik aksuruutiqarunnarniqsaunarmat.

• Piniujjaqtuunguqujaulaungimmijugut inuusirmut iqiat-

taksautiungmat pijaksait iqqatuinnaqpakługit sunauvva

kisutuinnait iqianaqsijammata unuqsijualuullutiglu pijaksait

iqiasuliqpallialluni quviasugunniiqpallianarmat.

• ᖃᓄᐃᑕᐅᔪᕕᓂᕐᓂᒃ ᑕᑯᓚᐅᙱᑕᑦᑎᓐᓂᒃ, ᖃᐅᔨᓚᐅᙱ-

ᑕᑦᑎᓐᓂᒡᓘᓐᓃᑦ ᐅᓂᒃᑳᖃᑦᑕᖁᔭᐅᓚᐅᖏᑦᑐᒍᑦ ᓵᑕᐅ-

ᕈᓘᔭᖃᑦᑕᕐᓂᐊᖏᓐᓇᑦᑕ ᐱᒃᑲᖅᑎᑕᐅᓗᑕ. ᐊᒻᒪ ᐃᓄᖕᓂᒃ

ᑭᒡᒍᐃᖃᑦᑕᖁᔭᐅᓚᐅᖏᑦᑐᒍᑦ ᖃᐅᔨᔭᕕᓂᑦᑎᓐᓂᒃ ᑐᓴᖅᑕ-

ᕕᓂᑦᑎᓂᒡᓗ ᐅᖃᐅᑎᓗᒍ ᐅᓂᒃᑳᕆᔭᐅᔪᕕᓂᐅᓂᕋᕐᓗᒍ

ᐅᕝᕙᓘᓐᓃᑦ “ᐃᓐᓇ ᐃᓕᖕᓂᒃ ᐃᒪᓐᓇ ᐅᖃᐅᓯᖃᓚᐅᖅᑐᖅ”.

ᑕᐃᒪᓐᓇ ᐃᓕᖅᑯᓯᖃᖅᑎᓪᓗᑕ ᐱᖃᓐᓇᕆᔭᐅᔪᓐᓃᔭᒃᑲᑦᑕ

ᐊᒻᒪ ᓵᑕᐅᖕᒑᓕᔭᖦᖢᑕ ᐱᙱᑦᑐᕕᓂᐅᒐᓗᐊᖅᑎᓪᓗᑕ.

• ᐃᓕᖅᑯᓯᖅᓱᖏᑦᑐᓂᒃ, ᑕᐅᑦᑐᖏᓐᓂᒡᓗ ᐱᐅᒋᖏᓪᓗᒍ

ᐃᔪᖃᑦᑕᖁᔭᐅᓚᐅᖏᑦᑐᒍᑦ ᐊᔾᔨᖏᓐᓂᒃ ᕿᑐᕐᖓᖅᑖᑐ-

ᐃᓐᓇᕆᐊᖃᕋᑦᑕ ᐃᔪᕆᖃᑦᑕᖅᑕᑦᑕ ᐊᒻᒪ ᐅᕙᑦᑎᓐᓂᒃ

ᓴᓐᓇᑎᓂᕐᓗᓕᔭᒃᑲᑦᑕ ᓯᕗᓂᒃᓴᒧᑦ ᖁᕕᐊᓇᖏᑦᑐᓂᒃ.

• ᓴᑭᒋᔭᐃᑦ ᐊᖓᔪᖅᑳᑦᑎᑐᑦ ᐃᓕᖅᑯᓯᖃᕐᕕᒋᔭᕆᐊᖃᖅᑐᑦ

ᐃᒃᐱᒋᑦᑎᐊᕐᓗᒋᑦ ᐊᓈᓇᒋᔭᖅᑐᑦ, ᐊᑖᑕᒋᔭᖅᑐᓪᓗ ᐃᓐᓂ-

ᒥᖏᓪᓗᒋᑦ ᐱᓐᓇᕆᓗᒋᑦ, ᐃᓕᖕᓂᒃ ᑭᓯᐊᓂ ᑕᐃᒪᓐᓇ

ᐃᓕᖁᓯᖃᕈᕕᑦ ᐱᓐᓇᕆᔭᐅᑎᒃᑲᔭᖅᐳᑎᑦ ᕿᕕᖃᑦᑕᑐ-

ᐃᓐᓇᕈᕕᑦ ᐃᓕᖕᓂᒃ ᐃᓚᒋᔭᐅᑎᑦᑎᐊᔾᔮᓐᖏᓚᑎᑦ.

• ᕿᑐᕐᖓᑎᑦ ᖃᐅᔨᑎᓪᓗᒋᑦ ᓯᕐᓈᕈᓘᔭᖃᑦᑕᖏᓪᓗᒋᑦ

ᐱᓗᐊᖅᑐᒥᒃ ᓄᑲᑉᐱᐊᑯᓗᐃᑦ, ᐅᐃᕆᔭᒻᒪᑕ ᐊᖓᔪᖅᑳᖑ-

ᓇᓱᒃᐸᓕᕐᓗᑎᒃ ᓲᖑᔪᐊᓘᓇᓱᒃᐸᓕᕐᓗᑎᒃ ᑭᒃᑯᑐᐃᓐᓇᕐᓄᑦ

ᐱᑦᑎᐊᖅᑕᐅᙱᐱᓪᓚᒃᑳᖓᒥᒃ ᐅᓐᓂᕐᓗᒃᓴᖅᓴᕋᐃᓕᔭᒻᒪᑕ

ᓴᒡᓗᔪᒥᒃ ᐃᓚᓪᓗᒍ ᐅᐃᒻᒪᒃᑎᑦᑎᔭᒃᑭᓪᓗᑎᒃ ᐃᓐᓇᕐᓂᒃ.

ᐃᓐᓇᕈᖅᐸᓪᓕᐊᓪᓗᑎᒡᓗ ᐊᖓᔪᖅᑳᒥᖕᓂᒃ ᑭᓲᒍᓱᒍᓐᓃᔭᒻᒪᑕ

ᓵᓚᒃᓴᕈᒪᑐᐃᓐᓇᓕᖅᖢᑎᒃ. ᓯᕐᓈᖅᑕᐅᕙᒃᑐᓪᓗ ᑕᒻᒪᕋᓗ-

ᐊᖅᑎᓪᓗᒋᑦ ᓴᐱᓕᖅᑕᐅᔭᕌᖓᒥᒃ ᐊᖓᔪᖅᑳᖏᓐᓂᒃ ᐅᓐᓃᑦ

ᑕᒻᒪᕋᓗᐊᕐᓗᓂ ᐃᓱᒪᖓ ᑭᓯᐊᓂ ᐊᑐᕐᓗᑎᐅᓕᔭᒻᒪᑕ.

• ᓯᕐᓈᖃᑦᑕᕐᓂᖅ ᕿᑐᕐᖓᓂᒃ ᐃᓚᒌᓄᑦ ᓱᕋᒍᑕᐅᓲᖑᖕᒪᑦ

ᐊᐃᑉᐸᕇᓄᑦ, ᓴᑭᒌᓄᑦ, ᖃᑕᙳᑎᒌᓄᑦ, ᑕᒪᒃᑯᓄᖓ

• Qanuitaujuvinirnik takulaunngitattinnik, qaujilaunngitat-

tinnigluunniit unikkaaqattaqujaulaungittugut saataurulu-

ujaqattarnianginnatta pikkaqtitauluta. Amma inungnik

kigguiqattaqujaulaungittugut qaujijavinittinnik tusaq-

tavinittiniglu uqautilugu unikkaarijaujuviniunirarlugu

uvvaluunniit “Inna ilingnik imanna uqausiqalauqtuq”.

Taimanna iliqqusiqaqtilluta piqannarijaujunniijakkatta

amma saataunggaalijałłuta pinngittuviniugaluaqtilluta.

• Iliqqusiqsungittunik, tauttunginniglu piugingillugu

ijuqattaqujaulaungittugut ajjinginnik qiturngaqtaatuin-

nariaqaratta ijuriqattaqtatta amma uvattinnik sannatinir-

lulijakkatta sivuniksamut quvianangittunik.

• Sakigijait angajuqqaattitut iliqqusiqarvigijariaqaqtut ikpigit-

tiarlugit anaanagijaqtut, ataatagijaqtullu innimingillugit

pinnarilugit, ilingnik kisiani taimanna iliqusiqaruvit pinnari-

jautikkajaqputit qiviqattatuinnaruvit ilingnik ilagijautittiaj-

jaanngilatit.

• Qiturngatit qaujitillugit sirnaaruluujaqattangillugit

piluaqtumik nukappiakuluit, uirijammata angajuq-

qaangunasukpalirlutik suungujualuunasukpalirlutik

kikkutuinnarnut pittiaqtaunngipillakkaangamik

unnirluksaqsarailijammata saglujumik ilallugu

uimmaktittijakkillutik innarnik. Innaruqpalliallutiglu

angajuqqaamingnik kisuugusugunniijammata saalak-

sarumatuinnaliqłutik. Sirnaaqtauvaktullu tammara-

luaqtillugit sapiliqtaujaraangamik angajuqqaanginnik

unniit tammaraluarluni isumanga kisiani aturlutiulij-

ammata.

ᑎᑭᑕᐅᖃᑦᑕᕈᒪᖏᒃᑯᑦᑕ ᕿᑐᕐᖓᕗᑦ ᔭᕐᕋᑎᑐᑦ ᓱᕋᔭᑦᑐᑎᑐᑦ

ᐅᔾᔨᕆᑦᑎᐊᖃᑦᑕᕐᓚᕗᑦ ᐃᓐᓇᕈᕐᓂᒃᓴᖓ ᐃᓱᒪᒋᓗᒍ, ᐊᔪᕆᖅᓲ-

ᑎᑦᑎᐊᖅᐸᒡᓗᒋᑦ ᓱᐊᖏᓪᓗᒋᑦ ᐃᒃᐱᒍᓱᒃᑎᑉᐸᒡᓗᒋᑦ. ᓯᕐᓈᖅᑕ-

ᐅᖃᑦᑕᖅᑐᓪᓗ ᐊᖓᔪᖅᑳᖏᑦ ᖃᐅᔨᔪᓐᓃᕌᖓᑕ

ᓇᒡᓕᖕᓇᖅᓯᔭᑦᑐᑦ ᓯᕐᓈᖅᑎᒃᓴᖃᖏᑎᓪᓗᒋᑦ

ᐱᓗᐊᖅᑕᐅᕈᓗᓕᔭᒻᒪᑕ.

ᑕᒪᔾᔭᑦᑕᐅᖅ ᐃᓄᐃᑦ ᐃᓕᖅᑯᓯᑐᖃᖏᑦ ᐱᐅᓗᐊᖏᑦᑐᑦ

ᖁᔭᓈᕆᐊᖃᖅᑕᕗᑦ ᑭᖑᕝᕕᖅᐸᓪᓕᐊᓇᓱᒋᐊᓖᑦ ᐱᐅᓂᖅᓴᒧᑦ/ᐱᐅᓇᓱ-

ᒋᔭᕋᓗᐊᕗᓪᓗ ᓲᖃᐃᒻᒪ ᑕᐅᑐᖏᓐᓇᑦᑎᒍ ᓯᕗᓂᒃᓴᒧᑦ ᓱᕋᐃ-

ᔪᓐᓇᕐᒥᖕᒪᑕ. ᐃᓚᖏᓐᓄᓪᓗ ᐃᑲᔪᕐᓂᖃᓪᓚᕆᒃᑐᑦ ᓲᖃᐃᒻᒪ ᐃᓄᐃᑦ

ᐊᔾᔨᒌᖏᒻᒪᑕ. ᐃᓚᖏᑦ ᐊᑐᓕᕇᖅᑐᑦ ᒪᑯᐊᖑᕗᑦ;

• ᓱᕈᓯᕐᓂᒃ ᐃᓖᔭᖃᖅᑐᑦ ᐃᒃᐱᒍᓱᑦᑎᐊᖏᑦᑐᑦ ᐊᖅᓵᖅᑕᐅ-

ᕙᓕᖅᑐᑦ, ᑎᒍᐊᖑᐊᓐᖑᕙᓕᖅᑐᑦ ᐱᑦᑎᐊᖅᑕᐅᖃᑦᑕᖏᑦᑐᓄᑦ

ᑕᒪᓐᓇ ᐱᐅᓂᖃᖅᑑᒐᓗᐊᖅ ᐃᓂᒃᓴᑦᑎᐊᕙᒃᓯᐅᕐᓂᖅ ᑭᓯᐊᓂ

ᓱᕈᓯᕐᒧᑦ ᓱᕋᒃᓴᑎᐅᖕᒪᑦ ᐱᐅᒋᔭᐅᓇᓱᒋᔪᓐᓃᕐᓂᖅ,

ᐃᓂᖃᑦᑎᐊᖏᓐᓂᒃ, ᐱᕈᖅᓴᖃᑎᒋᙱᑕᓄᑦ ᐃᓚᐅᓇᓱ-

ᕈᓘᔭᕐᓂᖅ. ᓈᒻᒪᒋᔭᐅᔪᓐᓇᖅᓯᓇᓱᒋᐊᖃᕐᓂᖅ ᓇᔪᖅᑕᓄᑦ,

ᕿᑐᕐᖓᕆᔭᐅᔪᑦ ᐅᑎᖅᑕᕋᐅᔭᖅᑎᑕᐅᖃᑦᑕᖅᑐ ᐊᖓᔪᖅᑳᖏᒃ

ᐊᕕᓯᒪᒃᐸᑎᒃ ᐊᔾᔨᒌᖏᑦᑐᓂᒃ ᐃᓕᖅᑯᓯᖃᓕᕐᒪᑦ ᖁᕕᐊᒋᔭ-

ᑐᐃᓐᓇᓂᓗ ᓇᔪᕈᒪᓂᖅᓴᕆᓕᖅᖢᓂᐅᒃ. ᓱᕈᓰᑦ ᐃᓱᒪᖅᓱᕈ-

ᒪᑐᐃᓐᓇᕐᒪᑕ ᓂᕈᐊᓕᔭᒃᑭᓪᓗᑎᒃ ᐃᓱᒪᖅᓱᕐᓇᕐᓂᖅᓴᒥᒃ

ᐊᒃᓱᕈᕐᓇᖏᑦᑐᒥᒃ. ᑕᒪᓐᓇ ᐅᔾᔨᕆᔭᐅᙱᒧᑦ ᖁᕕᐊᓱᖦᖤᑐ-

ᐊᖅᐸᑦ ᕿᑐᕐᖓᖅ ᐃᓱᒪᓇᖅᓯᔭᑦᑐᒃᓴᐅᖕᒪᑦ ᐊᕕᓯᒪᑎᓪᓗᒋᑦ

ᐊᐃᑉᐸᕇᑦ. ᐃᓐᓇᐅᓕᕈᓂᓗ ᐋᓐᓂᐊᕐᓂᒃᓴᖅ ᐋᖅᑭᒃᓱ-

ᓕᕇᖅᖢᓂ. ᐊᕕᓯᒪᔪᑦ ᐊᐃᑉᐸᕇᑦ ᑐᑭᓯᑎᑦᑎᖃᑦᑕᕐᓕᒃ

ᕿᑐᕐᖓᒥᖕᓂᒃ ᖃᓄᐃᒻᒪᑦ ᐊᕕᓯᒪᓗᑎᒃ ᑭᓯᐊᓂ ᓈᒻᒪᒃᓴᖅᓴ-

ᐅᓂᖓᓂᒃ. ᐱᒃᑲᖅᑎᖃᑦᑕᖏᓪᓗᒋᑦ ᕿᑐᕐᖓᑎᑦ.

• ᓂᖓᕆᔭᐅᔪᖃᕆᐊᖃᕈᓐᓃᕐᒪᑦ ᐊᕐᓇᓂᒃ ᕿᒫᕙᒃᖢᑎᒃ ᓄᓇᐅᑉ

ᐊᓯᐊᓄᑦ ᕿᒫᕝᕕᒃᑕᖃᒻᒪᕆᒃᐸᓕᖅᖢᓂ, ᐊᑐᑦᑎᐊᖅᑎᓪᓗᒍ

ᑕᒪᓐᓇ ᐱᔾᔪᑎᒋᔭᖓ ᖁᔭᓇᖅᑐᒻᒪᕆᐊᓗᒃ ᐊᕐᓇᓄᑦ ᐱᑦᑎᐊᖅᑕ-

• Sirnaaqattarniq qiturnganik ilagiinut suragutausuung-

ungmat aippariinut, sakigiinut, qatanngutigiinut,

tamakkununga tikitauqattarumangikkutta qiturngavut

jarratitut surajattutitut ujjirittiaqattarlavut innarurnik-

sanga isumagilugu, ajuriqsuutittiaqpaglugit suangillugit

ikpigusuktippaglugit. Sirnaaqtauqattaqtullu angajuq-

qaangit qaujijunniiraangata naglingnaqsijattut sirnaaqti-

ksaqangitillugit piluaqtaurululijammata.

Tamajjattauq inuit iliqqusituqangit piuluangittut qujanaa-

riaqaqtavut kinguvviqpallianasugialiit piuniqsamut/piunasugij-

araluavullu suuqaimma tautunginnattigu sivuniksamut suraijun-

narmingmata. Ilanginnullu ikajurniqallariktut suuqaimma

inuit ajjigiingimmata. Ilangit atuliriiqtut makuanguvut;

• Surusirnik iliijaqaqtut ikpigusuttiangittut aqsaaqtauva-

liqtut, tiguanguannguvaliqtut pittiaqtauqattangittunut

tamanna piuniqaqtuugaluaq iniksattiavaksiurniq kisiani

surusirmut suraksatiungmat piugijaunasugijunniirniq,

iniqattianginnik, piruqsaqatiginngitanut ilaunasuruluu-

jarniq. Naammagijaujunnaqsinasugiaqarniq najuqtanut,

qiturngarijaujut utiqtaraujaqtitauqattaqtu angajuq-

qaangik avisimakpatik ajjigiingittunik iliqqusiqalirmat

quviagijatuinnanilu najurumaniqsariliqłuniuk. Surusiit

isumaqsurumatuinnarmata nirualijakkillutik isumaq-

surnarniqsamik aksururnangittumik. Tamanna ujjiri-

jaunngimut quviasułłatuaqpat qiturngaq isumanaqsijat-

tuksaungmat avisimatillugit aippariit. Innaulirunilu

aanniarniksaq aaqqiksuliriiqłuni. Avisimajut aippariit

tukisitittiqattarlik qiturngamingnik qanuimmat avisimalutik

kisiani naammaksaqsauninganik. Pikkaqtiqattangillugit

qiturngatit.

12

ᑎᑎᕋᓕᕆᑦᑎ! @))#ᒥᑦ-@))&ᒧᑦ ᐅᓂᒃᑳᑦ ᓵᓚᒃᓴᖅᑕᐅᓯᒪᔪᑦ TITIRALIRITTINIT AKIMAHIMAYUT UNIPKAAT 2003MIT 2007MUT

Titiraliritti_Interior.qxd:Layout 1  8/6/08  5:23 PM  Page 12



ᐅᖃᑦᑕᖏᑦᑐᓄᑦ ᐋᓐᓂᖅᓯᖅᑕᐅᕙᒃᑐᓄᑦ ᕿᒫᑎᑕᐅᕙᒃᑎᓪᓗᒋᑦ,

ᑭᓯᐊᓂᑦᑕᐅᖅ ᐊᐃᑉᐸᕇᖕᓂᕐᒥᒃ, ᕿᑐᕐᖓᓂᒃ ᓱᕋᐃᔪᒻᒪᕆᐅᖕᒪᑦ

ᐊᖏᔪᐊᓗᖕᒥᒃ, ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᖃᑦᑕᕈᓂ

ᐊᐃᑉᐸᕇᑦ ᐊᕕᑦᑐᑦ ᐅᓄᓗᐊᖏᓐᓂᖅᓴᐅᒐᔭᖅᑐᑦ ᐅᖃᓪᓚᐅᔾᔭ-

ᐅᓂᒃᑯᑦ ᐊᔪᕆᖅᓲᑎᔭᐅᓂᒃᑯᑦ ᓴᐳᑎᔭᐅᖃᑦᑕᕈᑎᒃ ᐊᕕᑐ-

ᐃᓐᓇᖏᓪᓗᑎᒃ. ᐃᓐᓇᐃᑦ ᑭᓯᐊᓂ ᒪᓕᒐᓄᑦ ᒐᕙᒪᓄᑦ

ᖃᒥᑕᐅᓯᒪᓕᕐᒪᑕ ᓂᐱᖃᕈᓐᓃᕐᒪᑕ ᐃᓗᐊᙱᓕᐅᕈᑎᓖᑦ

ᓇᐅᒃᑯᑐᐃᓐᓇᖅ ᐅᓄᖅᓯᕙᓪᓕᐊᑐᐃᓐᓇᓕᖅᐳᑦ. ᐃᓐᓇᐃᑦ

ᐅᖃᐅᓯᖏᑦ ᓴᙱᑦᑎᒃᑲᓐᓂᕆᐊᓖᑦ ᓄᓇᓕᓕᒫᓂ.

ᓲᖃᐃᒻᒪᓕ ᐃᓅᓪᓗᑕ ᐃᓕᖅᑯᓯᑦᑎᓐᓂᒃ, ᑕᐅᑦᑐᑦᑎᓐᓂᒃ

ᓇᕐᕈᓕᖅᓯᒪᒐᑦᑕ ᐅᓪᓗᒥᓗ ᑲᔪᓯᖕᒪ ᓱᓕ ᐃᓄᐃᑦ ᐃᓚᖏᓐᓄᑦ,

ᐊᔪᕆᖅᓱᐃᔩᑦ ᑎᑭᑦᑕᕆᐅᕋᒥᒃ ᐃᓄᐃᑦ ᓄᓇᖓᓐᓄᑦ ᖁᔭᓈᖁ-

ᔭᐅᓚᐅᕐᒪᑕ ᐃᓕᖅᑯᓯᕗᑦ, ᐊᖓᒃᑯᐃᑦ, ᐅᓂᒃᑳᖅᑐᐊᑦ, ᐃᙱᐅᓰᑦ

ᓲᖃᐃᒻᒪᓗ ᓈᓚᒋᐊᖃᕋᒥᒃ ᓯᖅᑭᑎᕐᓂᒃᑯᑦ ᖁᔭᓈᖅᑕᐅᕙᓪᓕ-

ᐊᓕᓚᐅᖅᑐᑦ ᐃᖅᑲᖅᑕᐅᒃᑲᓐᓂᕈᒪᔪᓐᓃᖅᖢᑎᒡᓗ. ᐃᓄᐃᑦ ᐃᓚᖏᑦ

ᑲᑉᐱᐊᒋᔭᖃᓕᓚᐅᖅᑐᑦ ᑐᓴᐅᒪᑎᑦᑎᔭᕆᐊᒃᓴᖅ ᐅᓂᒃᑳᑲᑕᒋᐊᒃᓴᖅ.

ᐊᑖᑕᒐᓕ ᑐᓴᐅᒪᖁᔨᒧᑦ ᐅᓂᒃᑳᖅᑐᐊᖃᑦᑕᓚᐅᖅᑐᖅ, ᐃᙱᐅᓯᕐᓂᒡᓗ

ᐊᑐᖅᐸᒃᖢᓂ, ᐊᒻᒪ ᐊᖓᒃᑯᐃᑦ ᐅᓂᒃᑳᕆᕙᒃᖢᓂᒋᑦ ᐃᓕᖅᑯ-

ᓯᕆᕙᓚᐅᖅᑕᖏᓪᓗ.

ᓇᓗᓇᖅᑐᐊᓘᔪᒃᓴᐅᓐᓂᖅᐳᖅ ᖃᓄᖅ ᐃᓅᓯᖃᕐᓂᐊᓕᕐᓂᖅ

ᓈᒻᒪᒃᑐᒃᑯᑦ ᖁᔭᓈᖁᔭᐅᑎᓪᓗᒋᑦ ᐃᓕᖅᑯᓯᖏᑦ ᐃᓄᐃᑦ.

ᑲᑉᐱᐊᓇᖅᑐᒃᓴᐅᓐᓂᖅᐳᑦ ᐅᖃᐅᑎᔭᐅᓗᓂ ᐃᓕᖅᑯᓯᓯ ᑕᒻᒪᕐᒪᑦ

ᖁᔭᓈᕆᐊᖃᓕᖅᑕᓯ ᓵᑖᓇᓯᐅᑉ ᐱᒋᖕᒪᒍ. ᑕᐃᒪᓐᓇ ᐅᖃᐅ-

ᑎᔭᐅᑎᓪᓗᒋᑦ ᐃᓄᐃᑦ ᐃᓕᖅᑯᓯᖓ ᐊᓯᐅᕙᓪᓕᐊᓯᑲᐅᑎᒋᔪ-

ᕕᓂᐅᔪᒃᓴᐅᕗᑦ. ᐊᐃᑦᑖ ᖁᔭᓈᖁᔭᐅᓐᓂᕐᒪᑕ ᐅᓄᖅᑐᑦ ᐃᒻᒥᓂᒃ

ᐱᐅᒋᔪᓐᓃᖅᓯᒪᕗᑦ ᐃᒻᒥᓂᒃ ᓇᕐᕈᒋᓕᖅᓯᒪᕗᑦ ᐃᒻᒥᓂᒃ ᓱᕙᓕᑭ-

ᐊᕆᓕᖅᓯᒪᕗᑦ ᓇᕐᕈᓇᖅᓯᑎᑕᐅᓯᒪᖕᒪᑦ ᐃᓄᐃᑦ ᐃᓕᖅᑯᓯᖓ.

ᐃᓅᓂᕋ ᓄᑕᕋᐅᓪᓗᖓ ᒪᒃᑯᒃᓯᓂᓐᓄᑦ ᑎᑭᖦᖢᒍ ᓇᕐᕈᒋᓚ-

ᐅᖅᑕᕋ ᐊᔾᔪᒥᒍᓱᒧᑦ ᖃᓪᓗᓈᓂᒃ ᐅᕕᓂᖏᑦ ᖃᑯᖅᖢᑎᒃ ᐃᕆᐸᓪᓗᑎᒃ,

ᑎᐱᑦᑎᐊᕆᒃᖢᑎᒃ, ᐱᖁᑎᖏᑦ ᐱᐅᓪᓗᑎᒃ, ᐊᓐᓄᕌᖏᑦ ᐃᕆᐸᓪᓗᑎᒃ

• Ningarijaujuqariaqarunniirmat arnanik qimaavakłutik

nunaup asianut qimaavviktaqammarikpaliqłuni, atuttiaqtil-

lugu tamanna pijjutigijanga qujanaqtummarialuk arnanut

pittiaqtauqattangittunut aanniqsiqtauvaktunut qimaatitauvak-

tillugit, kisianittauq aippariingnirmik, qiturnganik suraijum-

mariungmat angijualungmik, inuit qaujimajatuqanga

atuqtauqattaruni aippariit avittut unuluanginniqsaugaj-

aqtut uqallaujjaunikkut ajuriqsuutijaunikkut saputijauqat-

tarutik avituinnangillutik. Innait kisiani maliganut

gavamanut qamitausimalirmata nipiqarunniirmata iluanngili-

urutiliit naukkutuinnaq unuqsivalliatuinnaliqput.

Innait uqausingit sanngittikkannirialiit nunalilimaani.

Suuqaimmali inuulluta iliqqusittinnik, tauttuttinnik

narruliqsimagatta ullumilu kajusingma suli inuit ilanginnut,

ajuriqsuijiit tikittariuramik inuit nunangannut qujanaaqu-

jaulaurmata iliqqusivut, angakkuit, unikkaaqtuat, inngiusiit

suuqaimmalu naalagiaqaramik siqqitirnikkut qujanaaqtauval-

lialilauqtut iqqaqtaukkannirumajunniiqłutiglu. Inuit ilangit

kappiagijaqalilauqtut tusaumatittijariaksaq unikkaakatagi-

aksaq. Ataatagali tusaumaqujimut unikkaaqtuaqattalauqtuq,

inngiusirniglu atuqpakłuni, amma angakkuit unikkaarivakłunigit

iliqqusirivalauqtangillu.

Nalunaqtualuujuksaunniqpuq qanuq inuusiqarnialirniq

naammaktukkut qujanaaqujautillugit iliqqusingit inuit. Kappia-

naqtuksaunniqput uqautijauluni iliqqusisi tammarmat qujana-

ariaqaliqtasi saataanasiup pigingmagu. Taimanna uqautijautillugit

inuit iliqqusinga asiuvalliasikautigijuviniujuksauvut. Aittaa

qujanaaqujaunnirmata unuqtut imminik piugijunniiqsimavut

imminik narrugiliqsimavut imminik suvalikiariliqsimavut

narrunaqsititausimangmat inuit iliqqusinga.

13

ᑎᑎᕋᓕᕆᑦᑎ! @))#ᒥᑦ-@))&ᒧᑦ ᐅᓂᒃᑳᑦ ᓵᓚᒃᓴᖅᑕᐅᓯᒪᔪᑦ TITIRALIRITTINIT AKIMAHIMAYUT UNIPKAAT 2003MIT 2007MUT

Titiraliritti_Interior.qxd:Layout 1  8/6/08  5:23 PM  Page 13



ᐊᔾᔨᐅᓇᑎᒃ, ᓂᕿᖏᑦ ᒪᒪᖅᖢᑎᒃ, ᖃᓄᐃᓕᐅᕈᓯᖏᑦ ᐊᔾᔪᒥᓇᒻᒪ-

ᕆᒃᖢᑎᒃ ᐅᖃᐅᓯᖏᑦ ᐱᓗᐊᖅᑐᒥᒃ. ᐅᓄᖅᑐᑦ ᐃᓄᐃᑦ ᑐᓴᖃᑦᑕᖅᓯ-

ᒪᔭᒃᑲ ᒫᓐᓇᒧᑦ ᓱᓕ ᐃᓛᓐᓂ ᑐᓴᖃᑦᑕᖅᑕᕋ “ᐃᓄᕈᓗᐃᓪᓕ

ᒪᑯᐊ…..” ᖃᓄᑐᐃᓐᓇᖅ ᐱᐅᒋᖏᑕᐃᑦ ᓴᖅᑭᑎᖦᖢᒋᑦ ᐅᖃᐅᓯᒃᑯᑦ

ᐃᓄᐃᑦ ᐃᓕᖅᑯᓯᖏᑦ. ᓱᓇᐅᕝᕙ ᒪᑯᐊ ᖃᓪᓗᓈᑦ ᐅᕙᑦᑎᑐᑦ

ᐃᓄᑐᐃᓐᓇᐅᒍᓗᐊᑦ ᐃᒃᐱᖕᓂᐊᓃᑦ ᐊᔾᔨᒌᖏᓐᓇᐅᑎᓪᓗᒋᑦ ᑕᐅᑦᑐᖏᑦ,

ᐅᖃᐅᓯᖏᑦ, ᐃᓕᖅᑯᓯᖏᑦ ᐊᔾᔨᒋᙱᑐᐃᓐᓇᖅᑕᕗᑦ.

ᐃᓄᐃᑦ ᐊᖓᒃᑰᕙᒃᑎᓪᓗᒋᑦ ᐃᓕᖅᑯᓯᐅᕙᓚᐅᖅᑐᑦ ᐱᑦᑎᐊᖏ-

ᓴᒃᑐᓄᑦ, ᖃᓄᐃᖏᑦᑐᓂᓪᓗ ᐃᓅᓯᐅᔪᕕᓃᑦ ᑕᒻᒪᕐᓂᖏᒻᒪᑕ ᑭᓯᐊᓂ

ᐊᑖᑕᒪ ᐅᖃᐅᓯᕆᕙᓚᐅᖅᑕᖏᑦ ᐅᓪᓗᒥ ᐃᓕᓴᕐᓇᖃᑦᑕᖅᑐᑦ ᐊᑐᖅᑕ-

ᐅᔪᖃᕌᖓᑕ ᐅᖃᐅᓯᕕᓂᖏᑕ ᐃᓚᖏᓐᓂᒃ ᑕᒻᒪᕐᓃᑦ ᐊᒻᒪ

ᑕᒻᒪᖏᓐᓃᑦ, ᐊᒻᒪ ᐱᐅᔪᑦ ᐱᐅᖏᑦᑐᓪᓗ ᐱᑕᖃᐃᓐᓇᖅᑐᕕᓂᐅᖕᒪᑕ

ᐅᒃᐱᕐᓂᖅ ᐱᑕᖃᐃᓐᓇᖅᑐᕕᓂᖅ ᑐᓴᐅᒪᖏᒃᑲᓗᐊᕋᒥᒃ ᔩᓱᓯᒥᒃ.

ᕿᑐᕐᖏᐅᖅᐸᓪᓕᐊᔪᒪᔪᑦ ᐊᐃᑉᐸᕇᓕᖅᐸᓪᓕᐊᔪᑦ ᐊᖏᖃᑎ-

ᒌᑦᑎᐊᖅᓯᒪᓗᑎᒃ ᐃᓱᒪᒃᓴᖅᓯᐅᑦᑎᐊᖃᑦᑕᕐᓕᑦ ᓴᖅᑭᑦᑎᓇᓱᓚ-

ᐅᖏᓐᓂᕐᒥᓂᒃ ᐃᓄᖕᒥᒃ. ᐃᓂᒋᔭᓯᒃ ᓈᒻᒪᒃᑲᓗᐊᖅᐸ ᑕᑕᕿᕈ-

ᓘᔭᖏᒃᑲᓗᐊᖅᐸ, ᕿᑐᕐᖓᖅᑖᕈᕕᑦ ᑮᓇᐅᔭᑎᒍᑦ ᐸᖅᑭᔪᓐᓇᕐᓂ-

ᐊᕋᓗᐊᖅᐲᑦ, ᓄᑕᕋᐅᓗᐊᖏᒃᑲᓗᐊᕋᔅᓯᒃ ᐱᕈᖅᓴᐃᔭᕆᐊᒃᓴᖅ

ᓄᑕᕋᕐᒦᒃ, ᐱᕈᖅᓴᐃᓂᖅ ᑐᓴᐅᒪᑦᑎᐊᕋᓗᐊᖅᐱᓯᒃᑰᒃ, ᐊᕕᑐᐃᓐᓇ-

ᕆᐊᖃᖏᒃᑲᓗᐊᖅᐱᓰᒃ, ᐊᐃᑉᐸᕇᖕᓂᕐᒥᒃ ᖃᐅᔨᒪᑦᑎᐊᕋᓗᐊᖅᐱᓰᒃ.

ᐃᓱᒪᖃᖅᐱᓰᒃ ᐊᓈᓇᒃᑯᓯᓐᓂᑦ ᐃᑲᔪᖅᑕᐅᑎᐊᖅᑐᐊᓘᔪᓯᒃ ᐱᕈᖅᓴ-

ᐃᑎᓪᓗᓯᒃ, ᐅᓄᓗᐊᓕᖅᑐᓪᓕ ᓱᕈᓰᑦ ᑕᒫᓂᕐᕆᔪᑦ ᑕᒪᐃᓐᓂᑦ

ᑲᒪᔨᒋᔭᐅᓇᓱᒃᑑᒐᓗᐊᑦ ᐃᒻᒥᓂᕈᓘᔭᖅ ᐱᕈᖅᓴᓕᖅᑐᑦ ᑕᓯᐅᖅᑕ-

ᐅᓇᑎᒃ ᑕᒪᐃᓐᓂᑦ ᐃᓱᒪᖅᓱᑐᐃᓐᓇᓕᖅᑐᑦ.

ᐃᓅᓂᕋᓕ ᐅᐱᒋᕙᕋ ᐅᓪᓗᒥ ᐅᖃᐅᓯᖃᕋᒪ ᓇᖕᒥᓂᖅ

ᑎᑎᕋᐅᓯᖃᕋᒪᓗ ᓇᖕᒥᓂᖅ. ᑭᓇᓕᒫᑦᑎᐊᒧᑦ ᐲᖅᑕᐅᓚᐅᖅᓯ-

ᒪᔾᔮᖏᑦᑐᒥᒃ ᐃᓕᓴᕐᓇᐅᑎᖃᕋᒪ ᐃᓅᓂᕐᒥᒃ. ᐃᓅᓪᓗᑕ ᐃᓕᖅᑯᓯᕗᑦ

ᐱᐅᔪᐊᓘᖕᒪᑦ, ᐊᔾᔪᒥᓇᕐᒪᑦ ᐅᐱᒋᑦᑎᐊᓚᐅᕐᓚᕗᑦ ᓴᓇᔪᓐᓇᖅᓯ-

ᓇᓱᒡᓗᑕ ᐊᓐᓄᕌᓂᒃ ᒥᖅᓱᒐᓂᒃ ᐊᒻᒪ ᐊᖑᑏᑦ ᓴᓇᐅᒐᒥᖕᓂᑦ

ᐃᓕᑦᑎᓇᓱᒡᓗᑎᒃ. ᐅᕙᑦᑎᓐᓂᒃ ᖃᐅᔨᒃᑲᓐᓂᕋᓱᐊᓚᐅᖅᑕ ᓯᕗᓪᓕ-

Inuunira nutaraullunga makkuksininnut tikiłługu narrugil-

auqtara ajjumigusumut qallunaanik uviningit qakuqłutik iripal-

lutik, tipittiarikłutik, piqutingit piullutik, annuraangit iripallutik

ajjiunatik, niqingit mamaqłutik, qanuiliurusingit ajjuminam-

marikłutik uqausingit piluaqtumik. Unuqtut inuit tusaqat-

taqsimajakka maannamut suli ilaanni tusaqattaqtara “Inuru-

luilli makua…..” Qanutuinnaq piugingitait saqqitiłługit

uqausikkut inuit iliqqusingit. Sunauvva makua qallunaat

uvattitut inutuinnauguluat ikpingnianiit ajjigiinginnautil-

lugit tauttungit, uqausingit, iliqqusingit ajjiginngituinnaq-

tavut.

Inuit angakkuuvaktillugit iliqqusiuvalauqtut pittiangisak-

tunut, qanuingittunillu inuusiujuviniit tammarningimmata

kisiani ataatama uqausirivalauqtangit ullumi ilisarnaqattaqtut

atuqtaujuqaraangata uqausiviningita ilanginnik tammarniit

amma tammanginniit, amma piujut piungittullu pitaqainnaq-

tuviniungmata ukpirniq pitaqainnaqtuviniq tusaumangikkalu-

aramik jiisusimik.

Qiturngiuqpalliajumajut aippariiliqpalliajut angiqatigiit-

tiaqsimalutik isumaksaqsiuttiaqattarlit saqqittinasulaunginnir-

minik inungmik. Inigijasik naammakkaluaqpa tataqiruluuja-

ngikkaluaqpa, qiturngaqtaaruvit kiinaujatigut paqqijunnar-

niaraluaqpiit, nutarauluangikkaluarassik piruqsaijariaksaq

nutararmiik, piruqsainiq tusaumattiaraluaqpisikkuuk, avituin-

nariaqangikkaluaqpisiik, aippariingnirmik qaujimattiaraluaq-

pisiik. Isumaqaqpisiik anaanakkusinnit ikajuqtautiaq-

tualuujusik piruqsaitillusik, unulualiqtulli surusiit tamaanir-

rijut tamainnit kamajigijaunasuktuugaluat imminiru-

luujaq piruqsaliqtut tasiuqtaunatik tamainnit isumaqsutuin-

naliqtut.

ᕕᓂᒃᑎᓐᓂᒃ ᕿᑐᕐᖓᑦᑎᓐᓄᒃ, ᐃᕐᖑᑕᑦᑎᓐᓄᑦ ᑐᓂᓂᐊᖅᑕᑦᑎᓐᓂᒃ

ᐃᒻᒥᓂᒃ ᐅᐱᒋᓂᖅᓴᐅᓗᑎᒃ ᐃᒻᒥᓂᒃ ᐃᓕᓴᕆᓯᒪᓗᑎᒃ ᖃᐅᔨ-

ᒪᑦᑎᐊᕐᓗᑎᒃ ᐃᒃᐱᒋᔭᒥᓂᒃ ᐃᒻᒥᓂᒡᓗ ᐅᐱᒋᓗᑎᒃ ᖁᔭᓈᖅᓯ-

ᒪᖏᓐᓂᖅᓴᐅᓂᐊᕐᒪᑕ ᓄᓇᕗᒥ ᐃᒻᒥᓃᖅᑐᑦ ᐅᓄᓗᐊᓕᕐᒪᑕ.

ᐃᓕᓐᓂᐊᖅᓯᒪᔭᕆᐊᖃᕐᓂᖅ ᐃᒃᐱᒋᑦᑎᐊᕈᒃ ᕿᑐᕐᖓᑎᓪᓗ

ᐃᑲᔪᖅᑐᑦᑎᐊᒃᑭᑦ ᐃᓕᓐᓂᐊᕐᓂᖏᓐᓂ, ᐃᓅᑎᓪᓗᑎᑦ ᐅᐱᒋᔾᔪ-

ᑎᒃᓴᕆᒐᕕᐅᒃ ᐅᓂᒃᑳᒃᓴᓕᐅᕋᕕᑦ ᐃᕐᖑᑕᕆᓛᖅᑕᕐᓄᑦ ᓯᐊᓛᕆ-

ᓛᖅᑕᕐᓄᑦ. ᐃᓅᓯᑦᑎᓐᓂᓗ ᐃᓕᑦᑎᕙᓪᓕᐊᖏᓐᓇᐅᔭᕐᓂᐊᕋᑦᑕ

ᑕᐃᒪᓐᓇᓗ ᑭᓯᐊᓂ ᓯᕗᓂᒃᓴᖃᓕᕋᑦᑕ ᐃᓕᓐᓂᐊᖅᓯᒪᓂᕐᒥᒃ.

ᐃᓕᓐᓂᐊᕈᑎᒥᖕᓂᒃ ᐃᓱᓕᑦᑎᔪᑦ ᐅᓄᖅᓯᔭᕆᐊᖃᕐᒪᑕ ᖃᐅᔨᒻᒥᓂ-

ᐊᓘᓕᕆᐊᖃᕋᑦᑕ ᖁᓱᒋᔭᖃᖏᓪᓗᑕ ᐱᓇᓱᒍᒪᔪᓂᒃ ᐃᓄᖁᑎᖃ-

ᕆᐊᖃᕋᑦᑕ, ᓄᓇᕗᑦ ᓯᕗᓂᒃᓴᖃᑦᑎᐊᖁᒍᑦᑎᒍᑦ ᐃᑲᔪᖅᑎᒌᑦᑎ-

ᐊᑲᓐᓂᕋᓱᓚᐅᖅᑕ ᑎᒍᒥᐊᕋᑦᑎᒍ ᐅᓪᓗᒥ ᐊᐅᓚᕙᓪᓕᐊᔪᑦ

ᑭᓱᑐᐃᓐᓇᐃᑦ, ᑎᑎᕋᑎᒍᓪᓗ ᓴᖅᑭᑦᑕᕆᐊᓖᑦ ᐅᓄᖅᑐᐊᓘᕗᑦ

ᐊᓯᐅᓚᐅᖏᓐᓂᖏᓐᓂ ᐊᓐᓂᕐᓇᖅᑐᑦ ᐱᕕᒡᔪᐊᑦ ᓴᖅᑭᑎᒃᑲᓐᓂ-

ᕋᓱᓚᐅᕐᓚᕗᑦ ᐅᐱᒋᓕᕈᓐᓇᕆᐊᖃᕋᑦᑕ ᐃᓅᓂᑦᑎᓐᓂᒃ.

Inuunirali upigivara ullumi uqausiqarama nangminiq

titirausiqaramalu nangminiq. Kinalimaattiamut piiqtaulauq-

simajjaangittumik ilisarnautiqarama inuunirmik. Inuulluta

iliqqusivut piujualuungmat, ajjuminarmat upigittialaurlavut

sanajunnaqsinasugluta annuraanik miqsuganik amma angutiit

sanaugamingnit ilittinasuglutik. Uvattinnik qaujikkannirasu-

alauqta sivulliviniktinnik qiturngattinnuk, irngutattinnut

tuniniaqtattinnik imminik upiginiqsaulutik imminik ilisarisima-

lutik qaujimattiarlutik ikpigijaminik imminiglu upigilutik

qujanaaqsimanginniqsauniarmata nunavumi imminiiqtut

unulualirmata.

Ilinniaqsimajariaqarniq ikpigittiaruk qiturngatillu ikajuqtut-

tiakkit ilinniarninginni, inuutillutit upigijjutiksarigaviuk

unikkaaksaliuravit irngutarilaaqtarnut sialaarilaaqtarnut.

inuusittinnilu ilittivallianginnaujarniaratta taimannalu kisiani

sivuniksaqaliratta ilinniaqsimanirmik. Ilinniarutimingnik

isulittijut unuqsijariaqarmata qaujimminialuuliriaqaratta

qusugijaqangilluta pinasugumajunik inuqutiqariaqaratta,

nunavut sivuniksaqattiaquguttigut ikajuqtigiittiakannira-

sulauqta tigumiarattigu ullumi aulavalliajut kisutuinnait,

titiratigullu saqqittarialiit unuqtualuuvut asiulaunginninginni

annirnaqtut pivigjuat saqqitikkannirasulaurlavut upigilirun-

nariaqaratta inuunittinnik.

ᓯᕿᓂᖅ ᖁᑦᑎᒃᖢᓂ ᖃᐅᒪᕗᖅ, ᑭᓯᐊᓂᓕ ᐅᑉᓛᖑᑐᐃᓐᓇᖅᖢᓂ.

ᓯᕿᓐᓂᖅᑐᖅ ᓄᕗᔭᖃᕋᓂ ᐊᓄᕆᖃᖏᓚᕐᓘᓐᓃᑦ. ᐅᐱᕐᖓᒃᓵᖑᖕᒪᑦ,

ᓯᓚᖅᑭᖕᓂᐊᖅ ᐅᕝᓗᒥ ᓇᓗᓇᖏᓚᐅᖅᐳᖅ. ᑕᐃᑲᓗ ᐃᓅᓱᒃᑐᖅ,

ᐃᓄᒃᓱᖕᒥᒃ ᐊᑎᓕᒃ, ᐊᑖᑕᒥᓂᒃ ᐃᑲᔪᖅᐳᖅ. ᐸᕐᓇᐃᕋᒥᒃ ᖃᒧᑎᖕᓄᑦ

ᐃᓕᐅᕋᐃᔪᑦ. ᑕᒪᒃᑯᓂᖓ ᓂᕿᓂᒃ, ᓯᓂᒡᕕᖕᓂᒃ, ᑐᒃᑑᑉ ᐊᒥᖏᓐᓂᒡᓗ

ᐊᒻᒪ ᐊᓐᓄᕌᒃᑲᓐᓂᕐᓂᒃ. ᐃᓄᒃᓱᒡᓗ ᖃᐅᔨᒪᕗᖅ ᓱᓇᓂᒃ ᓇᒃᓴᕆᐊ-

ᓕᖕᓂᒃ ᒪᖃᐃᓐᓂᐊᖅᖢᓂ. ᐊᑖᑕᖓᑕᓗ ᑐᓕᒫᑉ ᐅᖃᐅᑎᕙᒃᐸ, “ᒪᖃᐃᑎ

ᐸᕐᓇᐃᖅᓯᒪᑦᑎᐊᕐᓗᓂ ᐱᕙᒋᐊᖃᕐᒪᑦ. ᖃᒧᑕᐅᔭᓂ ᓯᖁᒥᑦᑐᖕᓇᕐᒪᑦ

ᓄᓇᒥ ᐅᖓᓯᒃᑐᒥ. ᓇᒧᐊᖕᓂᐊᕐᒪᖕᒑᖅᐲᑦ ᐃᓄᒃᓱᒃ ᐅᖃᖅᓯᒪᕙᒡᓗᑎᑦ

ᐸᕐᓇᐃᕌᖓᕕᑦ. ᓯᖁᒥᔾᔪᑎᓐᓂᕈᕕᑦ ᓄᓇᒥ, ᑕᒡᕙᓂᑦᑕᐃᓐᓇᕐᓕ

ᐅᑕᖅᑭᑐᐃᓐᓇᕆᐊᕐᓗᑎᑦ. ᐃᒡᓗᓕᐅᕐᓗᑎᑦ ᐅᖅᑯᐊᒃᓴᒥᒃ, ᐃᒻᒪᖃ

ᖃᑉᓯᓂᒃ ᓯᓂᒃᑕᕐᓗᑎᑦ ᖃᐃᔪᖃᕐᔫᒥᓇᔭᖅᐳᖅ ᕿᓂᕆᐊᖅᑐᒥᒃ.” ᑕᒪᒃᑯᐊ

ᐱᖁᔭᑦ ᒪᖃᐃᑎᓄᑦ ᖃᐅᔨᒪᔭᐅᔪᑦ ᒪᓕᒐᒃᓴᐅᓂᖏᑦ. ᐊᑖᑕᖓᓗ

ᐅᖃᐅᔾᔪᐃᕙᒃᐳᖅ ᐃᓅᓇᓱᐊᕐᓂᖕᒥᒃ ᓄᓇᒥ.

ᐃᓄᒃᓱᒃ ᐱᓕᕆᑎᑕᐅᕙᒃᐳᖅ ᐸᕐᓇᐃᕋᖓᑕ. ᖃᐅᔨᓴᖅᖢᓂ, ᐊᒻᒪ

ᓱᓕ ᖃᐅᔨᓴᒃᑲᓐᓂᖅᖢᓂ ᓱᓇᑦ ᖁᓪᓕᐅᓯᕕᖕᒦᒻᒪᖕᒑᑕ. ᖁᓪᓕᖅ

ᑕᐃᒪᐅᕗᖅ, ᓈᑉᑕᓗ, ᐃᒃᑭᑏᒃ ᐊᒻᒪ ᓇᑉᐸᖅᑕᐃᑦ, ᑏᓪᓗ, ᓯᐅᕋᐅ-

ᔮᖅᑐᕐᓗ, ᐊᒻᒪ ᓂᕆᔭᒃᓴᒃᑲᓐᓃᑦ. ᐅᓇᒎᖅ ᓇᐅᑦᓯᐅᒻᒪᓯᔭᓂᖅ, ᓇᒃᓴᒃᑲ-

ᓂᕐᓂᖅ. ᓲᕐᓗ ᑲᒥᒃᑲᓐᓃᑦ, ᐊᓕᖅᑏᑦ, ᐳᐊᓗᐃᑦ, ᓂᕿᒃᑲᓐᓃᑦ,

ᐊᑐᔾᔮᖏᒃᑲᓗᐊᕐᓗᑎᒃ ᐊᑐᓕᑐᐃᓐᓇᕆᐊᓖᑦ. ᐊᓈᓇᖓ ᒥᖑᓕᐊᖅ,

ᓇᐅᑦᓯᐅᒻᒪᑎᒃᓵᖕᓂᒃ ᐊᓕᖅᑏᖕᓂᒃ ᐃᓕᓯᒃᑲᓐᓂᖅᐳᖅ, ᐱᖅᑯᓯ-

ᕆᒐᒥᐅᒃ, ᐃᑲᔪᖅᖢᓂ ᖃᐅᔨᓴᖅᖢᓂ ᐊᐱᕆᕙᒃᖢᓂ, ᐅᓇ ᐱᓚ-

ᐅᕐᒪᖓᑦ, ᐃᒻᓇᓘᕝᕙ.

Siqiniq quttikłuni qaumavuq, kisianili uplaangutuinnaqłuni.

Siqinniqtuq nuvujaqarani anuriqangilarluunniit. Upirngaksaan-

gungmat, silaqqingniaq uvlumi nalunangilauqpuq. Taikalu

inuusuktuq, inuksungmik atilik, ataataminik ikajuqpuq.

Parnairamik qamutingnut iliuraijut. Tamakkuninga niqinik,

sinigvingnik, tuktuup aminginniglu amma annuraakkan-

nirnik. Inuksuglu qaujimavuq sunanik naksarialingnik maqain-

niaqłuni. Ataatangatalu tulimaap uqautivakpa, “Maqaiti parnaiqsi-

mattiarluni pivagiaqarmat. Qamutaujani siqumittungnarmat

nunami ungasiktumi. Namuangniarmanggaaqpiit inuksuk

uqaqsimavaglutit parnairaangavit. Siqumijjutinniruvit nunami,

tagvanittainnarli utaqqituinnariarlutit. Igluliurlutit uqquaksamik,

immaqa qapsinik siniktarlutit qaijuqarjuuminajaqpuq qiniriaq-

tumik.” Tamakkua piqujat maqaitinut qaujimajaujut maligak-

sauningit. Ataatangalu uqaujjuivakpuq inuunasuarningmik

nunami.

Inuksuk pilirititauvakpuq parnairangata. Qaujisaqłuni,

amma suli qaujisakkanniqłuni sunat qulliusivingmiimmang-

gaata. Qulliq taimauvuq, naaptalu, ikkitiik amma nappaqtait,

tiillu, siuraujaaqturlu, amma nirijaksakkanniit. Unaguuq nautsium-

masijaniq, naksakkanirniq. Suurlu kamikkanniit, aliqtiit, pualuit,

niqikkanniit, atujjaangikkaluarlutik atulituinnarialiit. Anaananga

minguliaq, nautsiummatiksaangnik aliqtiingnik ilisikkanniqpuq,

“ᐳᐃᒍᖅᑕᐃᓕᓕᑦ ᐃᒃᑭᑏᑦ, ᖃᕐᔪᐃᓪᓗ.” ᐅᖃᕆᕗᖅ.

“ᖃᕐᔪᐃᑦ!” ᐃᓄᒃᓱᒃ ᐃᖅᑲᐃᕗᖅ, ᐅᓪᓚᓯᒋᐊᖅᖢᓂ ᐊᐃᒃᖠ-

ᕆᐊᓗᐊᒧᑦ. ᐊᑖᑕᖓᑕᓗ ᐅᖃᐅᑎᕙᒃᑭᕚ ᐸᓇ ᐳᐃᒍᖅᑕᐃᓕᖁᕝᓗᒍ.

ᐸᓇᒎᖅ ᐃᒡᓗᓕᐅᕈᑎᒃᓴᑑᖕᒪᑦ ᓄᓇᒥ. ᐃᓄᒃᓱᒡᓗ ᖃᐅᔨᒪᕗᖅ ᒪᖃᐃ-

ᑎᒻᒪᕆᒃ ᐸᓇᒥᓂᒃ ᐳᐃᒍᐃᔾᔮᖏᒻᒪᑦ. “ᐱᖃᑕᐅᔪᒪᔪᖓ!” ᑎᖕᒥᐊᖅ

ᐃᕆᐊᓛᖅᐳᖅ. ᐃᓄᒃᓲᑉ ᓄᑲᑯᓗᐊ ᐊᒪᐅᕌᓂᓵᕐᓂᑯ ᓲᕐᓗ ᒪᖃᐃ-

ᑎᖑᕈᒪᓕᐊᓂᒃᐳᖅ. ᐊᓈᓇᖓᑕᓕ ᐅᖃᐅᔾᔪᖅᐹ ᐊᖏᓕᒃᑲᓐᓂᕈᒥ

ᐱᖃᑕᐅᔪᖕᓇᕈᒫᕐᒪᑦ. ᐱᖃᑕᐅᔪᒪᑐᐃᓐᓇᖅᐳᖅ ᑎᖕᒥᐊᖅ, ᕿᐊᕝᓗᓂ

ᓴᖑᓐᓂᐊᖅᖢᓂ.

ᑕᐃᒪᓗ ᐊᐅᓪᓚᖅᑎᓕᕋᒥᒃ, ᐃᓄᒃᓱᒃ ᐅᑎᒧᑦ ᕿᕕᐊᖅᐳᖅ. ᑕᐃᑲ

ᓱᓕ, ᓄᑲᑯᓗᓂ ᐱᖃᑕᐅᔪᒪᔪᖅ, ᐊᓈᓇᖓᑕᓗ ᑎᒍᒻᒥᕚ.

ᐃᓄᒃᓱᒡᓗ ᐃᖅᑲᐃᓕᖅᐳᖅ ᐊᑖᑕᖓᑕ ᐅᖃᐅᓯᖏᓐᓂᒃ. “ᖃᖓ-

ᒍᒃᑲᓐᓂᖅ ᐱᖃᑎᒋᔪᒫᖅᐸᒋᑦ.” ᑖᑉᑯᐊᑦᑕᐃᓐᓇᐃᑦ ᐅᖃᐅᓯᐅᕙᓚᐅᕐᒪᑕ

ᐃᓄᒃᓱᖕᒧᑦ.

“ᖃᖓᒍᒃᑲᓐᓂᖅ ᓄᑲᑯᓘᒃ” ᐅᖃᖅᐳᖅ ᐃᖕᒥᓄᑦ, ᓯᕗᒻᒧᓪᓗ

ᓵᒋᐊᖅᖢᓂ.

ᐅᐱᕐᖓᒃᓵᖕᒎᒐᒥ ᓯᓚᑦᑎᐊᖑᕗᖅ. ᑐᖑᔪᑦᑎᐊᖅᖢᓂ ᕿᓚᒃ ᓄᕗ-

ᔭᖃᕋᓂ. ᓯᕿᓂᖅ ᖁᑦᑎᒃᐳᖅ, ᑕᒪᓐᓇᓗ ᐊᐳᑦ ᒪᓂᕋᖕᒥ ᖃᐅᒪᕗᖅ,

ᓯᕿᓐᓂᕐᕕᐅᒐᒥ. ᐃᓄᒃᓱᒃ ᓴᓂᒻᒧᑦ ᕿᓂᖅᑕᕋᒥ, ᐊᕗᖕᒑᓗᒃ ᓄᓇᐅᑉ

ᑭᒡᓕᖓᓄᑦ ᑕᑯᔪᖕᓇᖅᐳᖅ. ᑭᓐᖓᐃᓪᓗ ᖄᕋᐅᔭᐃᓪᓗ ᓇᓗᓇᓐᖏᓚᖅ.

ᐊᑖᑕᖓ ᐸᐱᕈᖅᓱᕐᒪᑦ ᓯᕗᒻᒧᐊᒃᐳᖅ. ᖃᒧᑕᐅᔭᐅᑉ ᓂᐱᖓᒍᑦ ᓲᕐᓗ

ᐅᖓᒻᒧᐊᒃᐳᖅ, ᐅᖓᒻᒧᑦ ᓄᓇᒧᑦ ᐃᓄᒃᓲᑉᓕ ᐃᓱᒪᒋᕙᐃ ᑕᒪᒃᑯᐊ

ᓂᐱᖃᓗᐊᕈᕆᕝᓗᒋᑦ, ᑭᓯᐊᓂᓗ ᐱᐊᓚᓂᖅᓴᐅᕗᖅ. ᐊᐅᓚᔨᕗᖅ

ᐊᑖᑕᑦᑎᐊᖓᑕ ᕿᒧᒃᓯᖃᑎᒋᔭᕌᖓᒍ, ᕿᒧᒃᓯᒃᑯᓪᓗ ᐊᐅᓪᓛᑦᑎ-

ᐊᕐᓇᖅᑐᖅ ᐊᐅᓚᔨᕗᖅ, ᑕᑯᔪᖕᓇᑦᑎᐊᕋᒥ ᓄᓇᒥᒃ. ᐃᓕᓐᓂᐊᕐᓗᓂᓗ

ᐊᐅᓪᓛᖅᖢᑎᒃ. ᐊᑖᑕᑎᐊᖓ ᑎᒃᑯᐊᕋᔭᖅᐳᖅ ᑭᙵᒧᑦ, ᐅᖃᕐᓗᓂᓗ

ᐊᑎᖓᓂᒃ. ᐊᑖᑕᑦᑎᐊᖓ ᐅᖃᕋᔭᕆᕗᖅ ᑕᓯᐅᑉ ᐊᑎᖓᓂᒃ, ᐅᕙᓂᓗ,

ᐃᑲᓂᓗ. ᐃᓕᓐᓂᐊᕐᓗᓂ ᑭᙵᐃᑦ, ᑕᓰᓪᓗ ᐊᑎᖃᐅᕐᒪᑕ ᐃᖕᒥᒍᑦ, ᐊᒻᒪᓗ

ᖃᓄᖅ ᓄᓇᒥ ᐃᓕᑕᕐᓇᕐᒪᖕᒑᑕ. ᑕᐃᒪᓐᓇᒍᖅ ᖃᐅᔨᒪᓇᔭᖅᐳᖅ

ᓇᒦᒻᒪᖓᑦ ᓄᓇᒥ. ᐊᑖᑕᑦᑎᐊᖓ ᐅᖃᖅᐸᒃᐳᖅ ᑕᒪᒃᑯᐊᒎᖅ ᓄᓇᒥ ᐊᑏᑦ

ᖃᖓᓂᑕᐅᖕᒪᑕ. ᖃᐅᔨᒪᔾᔪᑕᐅᖕᒪᑕ ᐃᓄᖕᓄᑦ ᓄᓇᒥᒃ. ᐃᓄᒃᓱᒡᓗ

ᑕᑯᓯᒪᕗᖅ ᐊᑖᑕᑦᑎᐊᕐᔪᐊᖓᑕ ᓄᓇᕕᓂᖓᓂᒃ. ᑐᐱᕐᕕᖕᓂᒡᓗ ᐅᔭᕋᓂᒃ

piqqusirigamiuk, ikajuqłuni qaujisaqłuni apirivakłuni, una

pilaurmangat, imnaluuvva.

“Puiguqtaililit ikkitiit, qarjuillu.” Uqarivuq.

“Qarjuit!” Inuksuk iqqaivuq, ullasigiaqłuni aikłirialuamut.

Ataatangatalu uqautivakkivaa pana puiguqtailiquvlugu. Panaguuq

igluliurutiksatuungmat nunami. Inuksuglu qaujimavuq maqai-

timmarik panaminik puiguijjaangimmat. “Piqataujumajunga!”

Tingmiaq irialaaqpuq. Inuksuup nukakulua amauraanisaarniku

suurlu maqaitingurumalianikpuq. Anaanangatali uqaujjuqpaa

angilikkannirumi piqataujungnarumaarmat. Piqataujuma-

tuinnaqpuq tingmiaq, qiavluni sangunniaqłuni.

Taimalu aullaqtiliramik, inuksuk utimut qiviaqpuq. Taika

suli, nukakuluni piqataujumajuq, anaanangatalu tigummivaa.

Inuksuglu iqqailiqpuq ataatangata uqausinginnik. “Qanga-

gukkanniq piqatigijumaaqpagit.” Taapkuattainnait uqausiu-

valaurmata inuksungmut.

“Qangagukkanniq nukakuluuk” Uqaqpuq ingminut, sivum-

mullu saagiaqłuni.

Upirngaksaangguugami silattianguvuq. Tungujuttiaqłuni

qilak nuvujaqarani. Siqiniq quttikpuq, tamannalu aput mani-

rangmi qaumavuq, siqinnirviugami. Inuksuk sanimmut qiniq-

tarami, avunggaaluk nunaup kiglinganut takujungnaqpuq.

Kinngaillu qaaraujaillu nalunanngilaq.Ataatanga papiruqsurmat

sivummuakpuq. Qamutaujaup nipingagut suurlu ungam-

muakpuq, ungammut nunamut inuksuupli isumagivai tamakkua

nipiqaluarurivlugit, kisianilu pialaniqsauvuq. Aulajivuq ataatat-

tiangata qimuksiqatigijaraangagu, qimuksikkullu aullaattiarnaqtuq

aulajivuq, takujungnattiarami nunamik. Ilinniarlunilu aullaaqłutik.

Ataatatianga tikkuarajaqpuq kinngamut, uqarlunilu atinganik.

Ataatattianga uqarajarivuq tasiup atinganik, uvanilu, ikanilu.

Ilinniarluni kinngait, tasiillu atiqaurmata ingmigut, ammalu

qanuqnunami ilitarnarmanggaata.Taimannaguqqaujimanajaqpuq

ᑲᐃᕕᓯᒪᔪᑦ ᓄᓇᒥ. ᑐᓴᐅᒪᕗᕐᓗ ᑕᐃᑉᓱᒪᓂ, ᐃᓄᐃᑦ ᑕᒃᐹᓐᖓᑦ

ᓄᓇᒥᓐᖕᒑᖅᖢᑎᒃ, ᐊᑖᖅᐸᓚᐅᖅᐳᑦ ᑕᕆᐅᑉ ᓯᒡᔭᖓᓄ ᐊᐅᔭᖅᓯᐅ-

ᕆᐊᖅᑐᖅᖢᑎᒃ. ᐅᑭᐊᒃᓵᒥᓗ ᓄᓇᒧᑦ ᑕᒡᔭᖅᖢᑎᒃ ᐅᑎᖅᐳᑦ, ᐅᑭᐅᖅᓯ-

ᐅᕐᓂᐊᕐᓗᑎᒃ. ᓂᕐᔪᑎᓂᒃ ᒪᓕᒃᑐᑦ ᐱᖅᑯᓯᖃᖅᖢᑎᒃ, ᑕᐃᒪᐃᓚᐅᕐᒪᑕ

ᐃᓄᐃᑦ ᑕᐃᑉᓱᒪᓂ.

ᐊᐅᓪᓛᓚᐅᖅᖢᑎᒃ ᓄᖅᑲᓕᖅᐳᒃ, ᖁᑦᑎᖕᓂᕐᒥ ᐅᖓᕙᓄᓪᓗ

ᕿᓂᖕᓇᖅᖢᓂ. ᐊᑖᑕᖓ ᐊᐱᕆᕗᖅ ᐃᒃᑮᓕᕐᒪᖕᒑᑦ, ᐃᓅᓱᒃᑐᖅ ᓇᐅ-

ᓚᕗᖅ ᓂᐊᖁᒥᓂᒃ ᐃᓕᕿᑕᒫᖅᖢᓂ. ᐊᑖᑕᖓᐃᓚ ᑕᐃᒪᓐᓇᐃᒻᒪᑦ,

ᖃᐅᔨᒋᐊᖅᐸᒃᖢᓂ ᓱᓇᒥᐊᑦ ᓈᒻᒪᖕᒪᖕᒑᑖ.

“ᐃᓄᒃᓱᒃ, ᓱᓇᒥᐊᕐᒥᒃ ᑕᑯᓐᖏᓚᑎ?” ᐊᐱᕆᕗᖅ ᐊᑖᑕᖓ, “ᓱᓕ

ᑕᑯᔭᖃᓐᖏᓚᑎᑦ?” ᐃᓅᒃᓱᒃᑐᖅ ᕿᓂᓕᖅᐳ, ᐅᖓᕙᓄᓪᓗ ᕿᓂᖅᖢᓂ.

ᑭᙵᐃᑦ ᐅᖓᕙᓂ ᓄᐃᑕᕗᑦ, ᖄᖏᓪᓗ ᕿᓂᖅᖢᑎᒃ ᐊᐳᑎᓚᐅᖏᑦ

ᐊᐅᒃᓯᒪᓕᕋᒥᒃ. ᐅᐊᔾᔭᒃᑐᖃᖅᐹ? ᐃᓱᒪᒥᒍᑦ ᐊᐱᕆᕗᖅ ᑕᐅᑐᒋ-

ᐊᒃᑲᓐᓂᖅᖢᓂ. ᓱᓇᑭᐊᖅ ᐅᖓᓯᒃᑐᖅ, ᑕᐃᒪ, ᓴᓂᕌᓂᓗ ᐅᐊᔪᓂᒃ ᑕᑯᒐᒥ

ᓇᓗᓇᓐᖏᓕᖅᐳᖅ.

“ᑐᒃᑐᑦ?” ᐊᐱᕆᕗᖅ ᓇᓗᕝᓗᓂ. ᐊᑖᑕᖓᓕ ᖁᖓᑉᐳᖅ

ᐊᖏᖅᖢᓂᓗ.

ᑐᒃᑐᓕᐊᓕᕋᒥᒃ, ᐃᓅᓱᒃᑐᖅ ᐱᔫᒥᓱᓕᖅᐳᖅ, ᒪᖃᐃᑎ ᓲᕐᓗ ᐃᓗᒥᓂ

ᑐᐸᓕᕋᒥ, ᐆᒻᒪᑎᖓ ᐱᒡᓕᖅᑕᓚᓴᓕᖅᐳᖅ, ᑐᒃᑐᓐᓂᐊᖅᐸᖃᐃ?

ᑐᒃᑐᐃᓪᓗ ᑕᐃᑲ ᑲᑎᒪᔪᑦ, ᐃᓚᖏᑦ ᓇᒡᔪᖃᖅᖢᑎᒃ, ᐃᓚᖏᓪᓗ

ᓇᒡᔪᖃᓐᖏᑦᑐᑦ. ᐊᔾᔨᒌᒃᑐᑐᓪᓕ ᐃᓄᒃᓲᑉ ᑕᐅᑐᒃᐸᐃ, ᖃᐅᔨᒪᖏᓐᓇᒥ

ᓱᓕ ᓇᓕᐊᒃ ᑐᓐᓄᖃᖕᒪᖓᑦ ᓇᓕᐊᒡᓗ ᑐᓐᓄᖃᖏᒻᒪᖕᒑᑦ.

ᐊᑖᑕᖓ ᑐᓕᒫᖅ, ᑎᒃᑯᐊᖅᓯᕗᖅ ᐊᑕᐅᓯᕐᒥᒃ ᑐᒃᑐᒥᒃ. ᐊᖏᓗ-

ᐊᖏᑦᑐᖅ, ᑭᓯᐊᓂᓕ ᐊᑖᑕᖓᑕ ᑕᑯᒐᒥᐅᒃ ᐱᔫᒥᒋᕙ. ᐃᓄᒃᓱᒃ

ᑐᕌᖅᑎᒋᐊᕐᒪᑦ ᑕᒻᒪᐃᕚ ᑐᒃᑐᐃᑦ ᐊᑯᓐᓂᖓᓐᓄᑦ.

ᐊᑖᑕᖓᑕ ᑎᒃᑯᐊᕆᕙ ᐅᖃᖅᖢᓂᓗ, “ᓇᒡᔪᖏᑦ ᑕᑯᓗᒋᑦ, ᖃᓄᕐᓗ

ᓴᓇᓯᒪᖕᒪᖕᒑᑕ, ᑕᒻᒪᐃᒍᖕᓂ ᑐᒃᑐᐃᑦ ᐊᑯᓐᓂᖓᓐᓄᑦ, ᓇᓂᒃᑲᓐᓂ-

ᕈᖕᓇᕆᕙᐃᑦ ᓇᒡᔪᐃᑎᒍᑦ.”

ᐃᓄᒃᓱᒡᓗ ᖃᐅᔨᓕᖅᐳᖅ ᐊᑖᑕᖓᑕ ᐅᖃᐅᓯᖓᓂᒃ. ᑐᒃᑐᐃᑦ

ᓇᒡᔪᖏᑦ ᐊᔾᔨᒌᖏᒻᒪᑕ, ᐃᖕᒥᒍᓪᓗ ᓴᓇᓯᒪᕝᓗᑎᒃ. ᑕᑯᔪᖕᓇᖅᓯᕗᖅ

ᐊᑖᑕᖓᑕ ᐱᑕᖁᔮᓂᒃ. ᐃᓄᒃᓱᒃ ᑐᕌᖅᑎᒃᑲᓐᓂᖅᐳᖅ ᓯᖅᑯᖅᖢᓂᓗ.

ᐅᓂᐅᖅᓯᕗᖅ, ᑐᒃᑐᓗ ᐱᖃᑕᐃᓐᓄᑦ ᐊᑯᓪᓕᐅᑎᒋᕗᖅ. ᐊᑖᑕᖓᑕ

namiimmangat nunami.Ataatattianga uqaqpakpuq tamakkuaguuq

nunami atiit qanganitaungmata.Qaujimajjutaungmata inungnut

nunamik. Inuksuglu takusimavuq ataatattiarjuangata nunavi-

ninganik. Tupirvingniglu ujaranik kaivisimajut nunami. Tusauma-

vurlu taipsumani, inuit takpaanngat nunaminnggaaqłutik, ataaq-

palauqput tariup sigjanganu aujaqsiuriaqtuqłutik. Ukiaksaamilu

nunamut tagjaqłutik utiqput, ukiuqsiurniarlutik. Nirjutinik

maliktut piqqusiqaqłutik, taimailaurmata inuit taipsumani.

Aullaalauqłutik nuqqaliqpuk, quttingnirmi ungavanullu

qiningnaqłuni.Ataatanga apirivuq ikkiilirmanggaat, inuusuktuq

naulavuq niaquminik iliqitamaaqłuni. Ataatangaila taimanna-

immat, qaujigiaqpakłuni sunamiat naammangmanggaataa.

“Inuksuk, sunamiarmik takunngilati?”Apirivuq ataatanga,

“Suli takujaqanngilatit?” Inuuksuktuq qiniliqpu, ungavanullu

qiniqłuni. Kinngait ungavani nuitavut, qaangillu qiniqłutik

aputilaungit auksimaliramik.Uajjaktuqaqpaa? Isumamigut apirivuq

tautugiakkanniqłuni. Sunakiaq ungasiktuq, taima, saniraanilu

uajunik takugami nalunanngiliqpuq.

“Tuktut?” Apirivuq naluvluni. Ataatangali qungappuq

angiqłunilu.

Tuktulialiramik, inuusuktuq pijuumisuliqpuq, maqaiti suurlu

ilumini tupalirami, uummatinga pigliqtalasaliqpuq, tuktunniaq-

paqai?

Tuktuillu taika katimajut, ilangit nagjuqaqłutik, ilangillu

nagjuqanngittut.Ajjigiiktutulli inuksuup tautukpai,qaujimanginnami

suli naliak tunnuqangmangat naliaglu tunnuqangimmanggaat.

Ataatanga tulimaaq, tikkuaqsivuq atausirmik tuktumik.

Angiluangittuq, kisianili ataatangata takugamiuk pijuumigiva.

Inuksuk turaaqtigiarmat tammaivaa tuktuit akunningannut.

Ataatangata tikkuariva uqaqłunilu, “Nagjungit takulugit,

qanurlu sanasimangmanggaata, tammaigungni tuktuit akun-

ningannut, nanikkannirungnarivait nagjuitigut.”

ᐅᖃᐅᑎᒋᕚ ᑐᐊᕕᖁᖏᖦᖢᒍ, ᓄᖅᑲᖅᓰᓚᐅᕐᓗᓂ ᑐᕌᖅᑎᑦᑎᐊᕐᓗᓂᓗ.

ᑐᒃᑐ ᓄᐃᓕᕆᕗᖅ.

ᐃᓅᓱᒃᑐᕐᓗ ᑐᕌᖅᑎᒋᐊᖅᖢᓂ ᐅᑕᖅᑭᓕᖅᐳᖅ, ᑐᒃᑐ ᓄᖅᑲᖅᓯᐊ-

ᕆᕝᓗᓂᐅᒃ. ᓄᖅᑲᖓᑦᑎᐊᓕᕐᒪᑦ ᑭᓯᐊᓂ ᓯᖅᑯᓕᓵᖅᖢᓂ. ᑕᐃᑲᓗ ᑐᒃᑐ

ᓂᕐᕋᓚᒃᐳᑦ. ᐊᑖᑕᓂ ᕿᕕᐊᖅᖢᓂᐅᒃ, ᑕᒡᕙᓗ ᖁᖑᑐᕐᒪᑦ ᐃᓅᓱᒃᑐᖅ

ᖁᖓᒋᐊᖅᖢᓂ ᖁᕕᐊᑦᑕᒃᐳᖅ.

ᐊᐅᓪᓚᕐᒥᒐᒥᒃ, ᐃᓅᓱᒃᑐᕐᓕ ᑕᐅᑐᖅᑰᓕᖅᐳᖅ ᐃᖕᒥᓂᒃ ᐊᖑᑎᑐᑦ.

ᐃᒫ, ᐊᖑᑎᙳᕆᐊᖅᑐᖅᑐᑦ. ᐃᒻᒪᖄᓘᓐᓂᑦ ᒪᖃᐃᑎᕐᔪᐊᖑᓗᓂ ᐊᑖᑕᒥᑐᑦ,

ᐊᑖᑕᑦᑎᐊᕐᒥᑐᓪᓘᓐᓃᑦ. ᑕᐃᒪᓐᓇ ᐃᖕᒥᓂᒃ ᐃᓱᒪᒋᓪᓗᓂ, ᐃᖅᑲᐃᕗᖅ

ᐊᑖᑕᑦᑎᐊᖓᑕ ᐅᖃᐅᓯᖓᓂᒃ.

“ᐊᖑᑎᙳᖅᐸᓪᓕᐊᔪᖅ, ᐃᒡᓗᓕᓂᕐᒥᒃ ᐊᔪᓐᖏᓕᕆᐊᖃᖅᐳᖅ.

ᖁᓕᔪᖕᓇᖅᓯᒃᐸᑦ ᑭᓯᐊᓂ, ᐃᓅᓱᒃᑐᖅ ᐊᖑᑎᓐᖑᕋᔭᖅᐳᖅ. ᑕᒪᓐᓇ

ᐱᖅᑯᓯᐅᖕᒪᑦ ᓯᕗᓪᓕᕐᓄᑦ.”

ᐃᒡᓗᓕᔪᖕᓇᓐᖏᓚᖅ ᓱᓕ ᐃᓄᒃᓱᒃ. ᐅᐱᓐᓇᕋᓂ ᐃᓕᓐᓂᐊᖅᑑᖕᒪᑦ,

ᐃᒡᓗᓐᖑᐊᓕᐅᖅᐸᒃᑲᓗᐊᖅᖢᓂ ᖁᓕᔪᖕᓇᖏᓚᖅ. ᑭᓯᐊᓂᓕ ᐃᓄᒃᓱᒃ

ᖃᐅᔨᒪᕗᖅ ᐊᔪᖏᓕᕈᒫᕋᒥ.

ᑭᓐᖓᐅᑉ ᓴᓂᐊᓄᑦ ᓄᖅᑲᓕᕆᕗᒃ. ᑕᐃᑲᓗ ᐃᓄᒃᓱᒃ ᑕᑯᓕᖅᐳᖅ

ᐅᔭᕋᖕᓂᒃ ᑲᑎᓯᒪᔪᓂᒃ, ᑕᒡᕙᓂᓗ ᓇᒡᔫᖕᓂᒃ ᑐᒃᑑᑉ ᓇᒡᔪᖏᓐᓂᒃ

ᑕᑯᓪᓗᓂ. ᑖᒻᓇᓕ ᐊᑖᑕᖓᑕ ᐱᕈᔭᖓ.

ᑕᐃᑉᓱᒪᓂ ᐃᓄᐃᑦ ᐱᕈᔾᔨᕙᓚᐅᖅᐳᑦ. ᓂᕿᒃᓴᒥᓐᓂ ᑲᑎᖅᓯᑉᓗᑎᒃ.

ᐅᑭᐊᒃᓵᙳᕋᖓᑦ, ᐃᒍᓇᕐᓇᕈᖕᓇᐃᕌᖓᑦ ᐱᕈᔨᓪᓗᑎᒃ, ᐃᒻᒪᖄᓘᓐᓃᑦ

ᐅᑭᐅᒧᑦ ᓈᒻᒪᒃᓯᒋᐊᖅᖢᑎᒃ ᐱᕙᓚᐅᖅᐳᑦ. ᑕᒡᕘᓇ ᐱᖅᑯᓯᑐᖃᖅ ᐃᓚᖓ-

ᒍᑦ ᓱᓕ ᐊᑐᖅᑕᐅᔪᖅ.

ᐃᓄᒃᓱᒃ ᐃᑲᔪᓕᖅᐳᖅ ᐃᔭᕋᐃᔭᐃᕝᓗᓂ. ᐃᓚᖏᓪᓗ ᐅᔭᕋᐃᑦ

ᐅᖁᒪᐃᑉᐳᑦ, ᑭᓯᐊᓂᓕ ᐃᓅᓱᒃᑐᖅ ᖁᕕᐊᓱᑐᐃᓐᓇᖅᐳᖅ ᐃᑲᔪᕋᒥ.

ᐃᓕᓐᓂᐊᒻᒫᖅᖢᓂ ᐱᓕᕆᓂᕐᒥᒃ ᒪᖃᐃᑎᑐᑦ ᓄᓇᒥ.

ᐊᑖᑕᖓ ᐅᖃᓕᖅᐳᖅ ᑎᒃᑯᐊᖅᖢᓂ, “ᐃᒃᑯᐊ ᑭᙵᐃᑦ ᐅᖓᑖᓂ

ᑕᓯᖅᑕᖃᖅᐳᖅ ᐃᖃᓗᓕᖕᒥᒃ, ᒪᑦᑎᑕᐅᑎᕗᑦ ᐃᓕᓯᒪᖕᒪᑕ ᑕᐃᑯᖓ

ᑕᖕᒫᕐᓂᐊᖅᐳᒍᑦ. ᑭᓐᖓᐃᑦ ᑕᑯᕕᒋᑦ?” ᐃᓅᓱᒃᑐ ᖁᖓᒋᐊᖅᖢᓂ

ᐊᓐᖕᒑᕗᖅ, ᖁᕕᐊᓱᓕᖅᖢᓂᓗ ᓄᖅᑲᕈᒫᓕᕐᒪᑕ.

ᐊᐅᓪᓛᓚᐅᖅᖢᑎᒃ ᑕᓯᕐᒧᑦ ᑎᑭᓕᖅᐳᒃ, ᑕᒪᓐᓇᓗ ᑕᓯᐅᑉ ᑲᓇᖕᓇᖓ

ᑭᕙᑖᓗ ᓄᓇ ᖁᑦᑎᖕᓂᐅᓪᓗᓂ, ᑭᓐᖓᖃᐅᖅᖢᓂ. ᑕᒃᐸᐅᓇᓗ ᑕᓯᐅᑉ

Inuksuglu qaujiliqpuq ataatangata uqausinganik. Tuktuit

nagjungit ajjigiingimmata, ingmigullu sanasimavlutik. Takujung-

naqsivuq ataatangata pitaqujaanik. Inuksuk turaaqtikkanniqpuq

siqquqłunilu. Uniuqsivuq, tuktulu piqatainnut akulliutigivuq.

Ataatangata uqautigivaa tuaviqungiłługu, nuqqaqsiilaurluni

turaaqtittiarlunilu. Tuktu nuilirivuq.

Inuusukturlu turaaqtigiaqłuni utaqqiliqpuq, tuktu nuqqaq-

siarivluniuk. Nuqqangattialirmat kisiani siqqulisaaqłuni. Taikalu

tuktu nirralakput. Ataatani qiviaqłuniuk, tagvalu qunguturmat

inuusuktuq qungagiaqłuni quviattakpuq.

Aullarmigamik, inuusukturli tautuqquuliqpuq ingminik

angutitut. Imaa, angutinnguriaqtuqtut. immaqaaluunnit maqaitirju-

anguluni ataatamitut, ataatattiarmitulluunniit.Taimanna ingminik

isumagilluni, iqqaivuq ataatattiangata uqausinganik.

“Angutinnguqpalliajuq, iglulinirmik ajunngiliriaqaqpuq.

Qulijungnaqsikpat kisiani, inuusuktuq angutinngurajaqpuq.

Tamanna piqqusiungmat sivullirnut.”

Iglulijungnanngilaq suli inuksuk. Upinnarani ilinniaqtu-

ungmat, iglunngualiuqpakkaluaqłuni qulijungnangilaq. Kisianili

inuksuk qaujimavuq ajungilirumaarami.

Kinngaup sanianut nuqqalirivuk. Taikalu inuksuk takuliqpuq

ujarangnik katisimajunik, tagvanilu nagjuungnik tuktuup

nagjunginnik takulluni. Taamnali ataatangata pirujanga.

Taipsumani inuit pirujjivalauqput. Niqiksaminni katiqsip-

lutik. Ukiaksaanngurangat, igunarnarungnairaangat pirujillutik,

immaqaaluunniit ukiumut naammaksigiaqłutik pivalauqput.

Tagvuuna piqqusituqaq ilangagut suli atuqtaujuq.

Inuksuk ikajuliqpuq ijaraijaivluni. Ilangillu ujarait

uqumaipput, kisianili inuusuktuq quviasutuinnaqpuq ikajurami.

Ilinniammaaqłuni pilirinirmik maqaititut nunami.

Ataatanga uqaliqpuq tikkuaqłuni, “Ikkua kinngait ungataani

tasiqtaqaqpuq iqalulingmik, mattitautivut ilisimangmata

ᕿᓐᖑᐊᒍᑦ, ᑕᑯᒃᓴᐅᕗᖅ ᑭᓐᖓᐃᑦ ᐅᖓᓯᒃᖢᑎᒃ. ᐃᓄᒃᓱᒃ ᖃᐅᔨᓕᖅᐳᖅ

ᑕᓯᖅ ᑖᒻᓇ ᐊᖏᔫᖕᒪᑦ.

ᐊᐅᓪᓛᓚᐅᖅᖢᑎᒃ ᓄᖅᑲᓕᖅᐳᒃ ᓯᒡᔭᒧᑦ. ᖃᐃᖅᑐᖃᖅᖢᓂ

ᖃᓂᑦᑐᒥᒃ, ᖄᖓᓂᓗ ᑕᐃᑲ ᓇᓗᓇᐃᒃᑯᑕᖅ ᐃᓄᒃᓱᒃ. ᐃᓅᓱᒃᑑᑉ

ᑕᑯᒐᒥᐅᒃ ᐃᓱᒪᓕᖅᐳᖅ ᖃᖓ ᐃᓕᔭᐅᓚᐅᕐᓂᕐᒪᖓᑦ. ᐅᓐᓄᒃᓯᓕᕐᒪᓪᓗ

ᓯᕿᓂᖅ ᐊᑦᑎᒃᓯᓕᖅᐳ. ᑕᒫᓂᓗ ᐊᑖᑕᖓ ᐃᒡᓗᓕᐅᕆᐊᖅᖢᓂ. ᐸᓇᒥᓄᑦ

ᐊᐳᒻᒥᒃ ᐊᐅᒋᕐᓂᒃ ᑲᐃᕕᐊᓂᒃᑲᒥ, ᐊᒻᒪᓱᓕ ᖄᖓᒍᑦ ᑲᐃᕕᒋᐊᕆᕗᖅ

ᖁᑦᑎᒃᓯᕙᓪᓕᐊᕝᓗᓂ. ᐃᓄᒃᓱᒃ ᐃᑲᔪᖅᖢᓂᓗ, ᑕᒪᒃᑯᐊ ᑲᑎᓐᓃ

ᐊᖕᒪᓂᖏᑦ ᓯᒥᒃᑐᖅᖢᓂᒋᑦ ᐊᐳᒻᒧᑦ.

ᐅᕝᓗᕆᐊᑦ ᓯᕗᓪᓖᒃ ᓄᐃᓕᓵᖅᑎᓪᓗᒋᑦ, ᐊᑖᑕᖓ ᑭᖑᓪᓕᖅᐹᕐᒥᒃ

ᐊᐅᒋᕐᒥᒃ ᐃᓕᓯᕗᖅ. ᐃᒡᓗᑖᖅᐴᒃ.

ᐅᓐᓄᖓᓂ ᐃᓅᓱᒃᑐᖅ ᐊᓂᒐᒥ, ᖁᒻᒧᑦ ᑕᑯᒋᐊᖅᐳᖅ. ᑕᒃᐸᑲ

ᐅᕝᓗᕆᐊᑦ ᐊᒥᓱᒻᒪᕆᑦ, ᐅᖓᓯᖕᓂᖅᓴᐃᓗ ᑖᕙ, ᐊᕗᖕᒑᓗᒃ! ᐊᐃᓯᒪᒍᒥ

ᑕᑯᓇᔭᓐᖏᑦᑕᖏᑦ, ᐃᒡᓗᕐᔪᐃᓪᓗ ᓇᐸᔪᐃᓪᓗ ᐃᑭᑦᑕᖅᑐᖏᓐᓄᑦ ᑕᓕᓯ-

ᒪᓇᔭᕐᒪᑕ. ᑕᒫᓂᓕ ᐃᑯᒪᔪᑐᐊᖅ ᐃᒡᓘᑉ ᐃᓗᐊᓂ. ᑕᒪᓐᓇᓗᒃᑖᖅ ᓯᓚᒥ

ᑖᖅᑐᖅ. ᑕᒃᐸᒐᓗ ᐊᖅᓴᓕᔮᑦ ᐊᐅᓪᓛᖅᑐᑦ, ᖃᐃᕙᒃᖢᑎ, ᐅᖓᒻᒧᓪᓗ

ᑖᕗᖓ, ᖃᐅᒻᒪᓚᐅᖅᖢᑎᒃ, ᑕᓕᒋᐊᖅᖢᑎᒡᓗ. ᑕᒡᕙᓕ ᐃᓅᓱᒃᑐᖅ

ᑯᑭᒥᒍᑦ ᑐᓵᑎᓐᓇᓱᐊᖅᐳᖅ. ᐊᑖᑕᖓᑕ ᐅᖃᐅᓯᖓᒍᑦ, ᑕᐃᒪᓐᓇᒍᖅ

ᐊᖅᓴᓕᔮᑦ ᐅᖓᓯᒍᖕᓇᕐᒪᑕ. ᑕᒫᓂᓗ ᐃᓄᐃᓪᓚᒥ ᑕᐅᑐᒃᑕᐅᒐᒥ

ᓇᓗᖏᑦᑎᐊᕐᒪᑦ. ᐅᕕᓐᖏᐊᖅᑐᕐᓂᐊᑯᙱᖅ.

ᓂᐱᖃᓐᖏᓚᕐᓗ ᓄᓇᒥ. ᐊᓄᕆᖃᓐᖏᓚᕐᓘᓐᓃᑦ. ᓱᓇᓗᒃᑖ ᓱᕐᓗ

ᓯᓂᒃᑐᑦ. ᐅᕝᓗᕆᐊᓪᓗ ᑕᒃᐸᒐᐅᑎᓪᓗᒋᑦ, ᐊᖅᓴᓕᔮᓪᓗ ᒧᒥᓐᖑ-

ᐊᖅᑎᓪᓗᒋᑦ, ᐃᓄᒃᓱᒃ ᐃᑎᓕᖅᐳᖅ. ᐊᖃᒍᓗ ᖃᐅᒻᒪᕈᒫᕐᒥᖕᒪᑦ.

ᐅᓐᓄᐊᖓᓂ, ᐃᓅᓱᒃᑐᖅ ᓯᓐᓇᒃᑑᒪᓕᖅᐳᖅ.

ᓯᕿᓐᓂᖅᖢᓂ. ᑕᒫᓂᓗ ᓇᓗᓇᐃᒃᑯᑕᐅᑉ ᐃᓄᒃᓲᑉ ᓴᓂᐊᓃᒻᒪᑦ

ᖃᐅᔨᕗᖅ. ᐊᕙᒻᒧᑦ ᕿᓂᕋᒥ ᓄᓇ ᐊᐱᓯᒪᕗᖅ, ᐅᑭᐅᖑᕝᓗᓂ. ᐃᓱᒪ-

ᓕᖅᐳᖅ, ᖃᖓᑭᐊᖅ ᐅᓇ ᐃᓄᒃᓱᒃ ᐃᓕᔭᐅᓐᓂᖅᐸ?ᐃᓱᒪᒥᒍᓪᓗ ᑐᓴᓕᖅᐳ

ᐆᒥᖓ. “ᐊᒥᓱᑦ ᐅᑭᐅᑦ ᖃᐃᕙᒃᐳᑦ. ᐊᒥᓱᓪᓗ ᐊᐅᔭᐃᑦ. ᐅᕝᓗᐃᑦ,

ᐅᓐᓄᐃᓪᓗ. ᓯᕿᓐᓂᕐᓃᑦ, ᓄᕗᔭᓃᑦ. ᐱᖅᓰᓪᓗ, ᒪᖁᖕᓃᓪᓗ. ᐆᓇᕐᓃᑦ,

ᓂᒡᓚᓱᖕᓃᑦ. ᑕᒫᓃᑉᐳᖅ, ᑕᒪᒃᑯᐊ ᖄᖏᖅᐸᓪᓕᐊᕙᒃᑎᓪᓗᒋᑦ.”

ᐃᓅᓱᒃᑐᖅ, ᑕᑯᒋᐊᕋᒥ ᐃᒡᓗᖓᓐᓄᑦ, ᓱᓇᑕᖃᓐᖏᓚᖅ. ᑕᑯᕗᕐᓕ

ᖃᑉᓯᓂᑭᐊᖅ ᐃᒡᓗᓂᒃ. ᑕᐃᑲᓗ ᐃᓄᐃᑦ ᐊᓃᖅᑐᑦ. ᐃᓚᖏᑦ ᐊᐅᓚᓴᖅᑐᑦ,

taikunga tangmaarniaqpugut. Kinngait takuvigit?” Inuusuktu

qungagiaqłuni annggaavuq, quviasuliqłunilu nuqqarumaalirmata.

Aullaalauqłutik tasirmut tikiliqpuk, tamannalu tasiup kanang-

nanga kivataalu nuna quttingniulluni, kinngaqauqłuni. Takpaunalu

tasiup qinnguagut, takuksauvuq kinngait ungasikłutik. Inuksuk

qaujiliqpuq tasiq taamna angijuungmat.

Aullaalauqłutik nuqqaliqpuk sigjamut. Qaiqtuqaqłuni qanit-

tumik, qaanganilu taika nalunaikkutaq inuksuk. Inuusuktuup

takugamiuk isumaliqpuq qanga ilijaulaurnirmangat. Unnuksilir-

mallu siqiniq attiksiliqpu. Tamaanilu ataatanga igluliuriaqłuni.

Panaminut apummik augirnik kaivianikkami, ammasuli qaangagut

kaivigiarivuq quttiksivalliavluni. Inuksuk ikajuqłunilu, tamakkua

katinnii angmaningit simiktuqłunigit apummut.

Uvluriat sivulliik nuilisaaqtillugit, ataatanga kingulliq-

paarmik augirmik ilisivuq. Iglutaaqpuuk.

Unnungani inuusuktuq anigami, qummut takugiaqpuq.

Takpaka uvluriat amisummarit, ungasingniqsailu taava, avung-

gaaluk! Aisimagumi takunajanngittangit, iglurjuillu napajuillu

ikittaqtunginnut talisimanajarmata. Tamaanili ikumajutuaq igluup

iluani. Tamannaluktaaq silami taaqtuq. Takpagalu aqsalijaat

aullaaqtut, qaivakłuti, ungammullu taavunga, qaummalauqłutik,

taligiaqłutiglu. Tagvali inuusuktuq kukimigut tusaatinnasuaqpuq.

Ataatangata uqausingagut, taimannaguq aqsalijaat ungasigung-

narmata. Tamaanilu inuillami tautuktaugami nalungittiarmat.

Uvinngiaqturniakunngiq.

Nipiqanngilarlu nunami.Anuriqanngilarluunniit. Sunaluktaa

surlu siniktut.Uvluriallu takpagautillugit, aqsalijaallumuminnguaq-

tillugit, inuksuk itiliqpuq. Aqagulu qaummarumaarmingmat.

Unnuangani, inuusuktuq sinnaktuumaliqpuq.

Siqinniqłuni. Tamaanilu nalunaikkutaup inuksuup saniani-

immat qaujivuq. Avammut qinirami nuna apisimavuq, ukiunguv-

luni. Isumaliqpuq, qangakiaq una inuksuk ilijaunniqpa? Isuma-

20

ᑎᑎᕋᓕᕆᑦᑎ! @))#ᒥᑦ-@))&ᒧᑦ ᐅᓂᒃᑳᑦ ᓵᓚᒃᓴᖅᑕᐅᓯᒪᔪᑦ TITIRALIRITTINIT AKIMAHIMAYUT UNIPKAAT 2003MIT 2007MUT

Titiraliritti_Interior.qxd:Layout 1  8/6/08  5:24 PM  Page 20



ᓄᑕᕋᐃᓪᓗ ᑕᐃᑲ ᐱᓐᖑᐊᖅᑐᑦ. ᑖᕙᓗ ᕿᒧᒃᓯᖅ ᐊᐅᓪᓚᖅᑎᑦᑐᑦ ᓄᓇᒧᑦ.

ᐃᓄᒃᓱᒃ ᑕᑯᓕᕆᕗᖅ ᐱᖃᑎᖃᕐᒪᑦ, ᐃᓅᓱᒃᑐᒥ. ᑖᒻᓇᓗ ᑐᒃᑑᑉ

ᐊᒥᖏᓐᓂᒃ ᐊᓐᓄᕌᓕᒃ. ᖁᖑᑐᖅᖢᓂ ᒪᓕᖁᔨᓕᖅᐳᖅ ᐃᓄᒃᓱᖕᒥᒃ,

ᑕᒡᕙᐃᓐᓇᕐᓗ ᑕᑲᓄᓐᖓᖅᐳᒃ ᐃᓄᖕᓄᑦ. ᓱᓕᕆᓗᕿᔪᑦ, ᑕᐃᑲ ᐊᖑᑦ

ᐃᔾᔪᓕᖅᑐᐃᔪᖅ ᖃᒧᑎᒥᓄᑦ. ᑕᐃᑲᓗ ᐊᕐᓇᖅ ᑐᒃᑑᑉ ᐊᒥᐊᓂᒃ ᕿᑐᓕ-

ᓴᐃᔪᖅ. ᐱᖃᑖᓗ ᐊᕐᓇᖅ ᒥᖅᓱᖅᑐᖅ ᑲᒥᓕᐅᖅᖢᓂ. ᑕᒪᔾᔭ ᓱᓕᕆ-

ᓗᕿᔪᑦ ᐱᓕᕆᐊᕐᒥᓐᓂᒃ. ᓄᑕᖅᑲᐃᓪᓗ ᐱᓐᖑᐊᖅᑐᑦ. ᐊᒃᑐᐃᓪᓗ ᑕᐃᑲ

ᐊᐅᓚᓴᖅᑐᑦ, ᐃᒡᓚᓯᕙᒃᖢᑎᒃ ᐅᖃᓪᓗᕆᒃᓴᖅᑐᑦ. ᑕᒪᓐᓇ ᑕᑯᓪᓗᒍ

ᓇᓗᓇᓐᖏᓚ ᖁᕕᐊᓱᒃᑐᑦ ᐃᓄᐃᑦ.

ᐃᒡᓗᒧᓪᓗ ᐃᑎᕆᕗᒃ. ᑕᐃᑲ ᐊᓈᓇᐅᔪᖅ ᓄᑕᕋᓛᕐᒥᒃ ᑎᒍᒥᐊᖅᑐᑦ.

ᖁᖓᓚᐅᖅᖢᓂ ᐊᐱᕆᕗᖅ, “ᓇᒦᓚᐅᖅᐱ ᑐᒥᓖᖕ? ᐊᑖᑕᐃᑦ ᐃᓕᖕᓂ

ᕿᓂᓚᐅᖅᑐᖅ, ᒪᖃᐃᖃᑎᒋᔪᒪᓚᐅᖅᑰᖅᑖᑎᑦ.” ᑖᒻᓇᓗ ᐃᓅᓱᒃᑐᖅ

ᐅᖃᓪᓚᓕᖅᑎᓪᓗᒍ, ᐃᓄᒃᓱᒃ ᐃᖅᑲᖅᓴᓕᖅᐳᖅ, ᐃᓕᑕᖅᓯᒐᒥ ᐃᓚ

ᐊᑎᕐᒥᒃ. ᑕᒡᕙᐃᓐᓇᕐᓗ ᐃᒡᓗᒥ ᐊᓯᐊᓂ ᐃᓪᓕᕆᕗᖅ. ᑕᐃᑲᓗ ᐅᑐᖅᑲᖅ

ᐅᖃᓪᓚᒃᑐᖅ, ᓄᑲᑉᐱᐊᕐᓗ ᑐᒥᓕᒃ ᓈᓚᒃᖢᓂ. ᐃᓄᒃᓱᒡᓕ ᑐᓴᕈᖕᓇᖏ-

ᓚᖅ ᖃᓄᖅ ᐅᖃᕐᒪᖔᑦ.

ᑕᑯᓕᕆᕚ ᖁᖏᓯᓕᐊᓂ ᑎᒍᓯᓪᓗᓂ ᐅᔭᒥᖕᒥᒃ ᓴᓇᓯᒪᔪᒥᒃ,

ᑕᒪᐅᖓᓗ ᐃᓅᓱᒃᑐᑉ ᖁᖏᓯᓂᐊᓄᑦ ᐃᓕᓪᓗᓂᐅᒃ. ᐃᓄᒃᓱᒡᓗ

ᑕᐅᑐᒃᑲᒥ, ᓱᓇᒥᑭᐊᖅ ᑕᑯᓯᒪᔭᕐᒥᓂᒃ ᐃᖅᑲᖅᓴᓕᕆᕗᖅ. ᐃᖅᑲᐃᒋ-

ᐊᖅᑑᔭᖅᖢᓂ ᓱᓇᖅᐸᓪᓚᒃᐳᖅ.

ᐅᐃᓐᓇᒥ ᑕᑯᓕᖅᐳᖅ ᐊᑖᑕᒥᓂ, ᓱᓇᐅᕝᕙ ᑐᐹᖅᓯᓇᓱᒃᑐᖅ

ᑏᑐᕐᕕᖕᓂᒃ ᐱᖅᐸᓗᒃᑎᑦᑎᓪᓗᓂ. ᐅᕝᓛᓐᖑᖅᑐᓂ.

ᓯᕗᓪᓕᖅᐹᒥᒃ, ᒪᖃᐃᑦᑐᖅ ᐊᓂᔭᕌᖓᒥᒃ ᖃᐅᔨᓴᕆᐊᖅᐳᖅ ᓯᓚᒥᒃ.

ᓯᕗᓪᓕᖅᐹᕐᓕ ᐃᓄᒃᓱᒃ ᑕᑯᕗᖅ ᖃᑯᖅᑐᒥᒃ. ᓄᕗᔭᓗᐊᒧᑦ ᓯᕿᓂᖅ

ᓄᐃᑕᓐᖏᓚ. ᓄᓇᐅᕝᓗ ᑭᒡᓕᖓ ᑕᑯᒃᓴᐅᓐᖏᓚᖅ. ᓱᕐᓗ ᓄᓇ ᓯᓚᓗ

ᐊᑕᐅᓯᓐᖑᖅᓯᒪᕗᒃ. ᑕᒪᐅᓇᓕ ᐃᓄᐃᑦ ᐅᖃᐅᓯᖓᒍᑦ ᖁᑳᖕᓇᖅᑐᖅ.

ᐊᐅᖕᓂᖅᓴᐃᓪᓕ ᑖᕙ ᓇᓗᓇᓐᖏᓚ ᐊᐱᓯᒪᓐᖏᓐᓇᒥᒃ.

ᓯᑯ ᐊᑖᓂ ᒪᑦᑎᑕᐅᑎᑦ ᐃᓕᓯᒪᕗᑦ ᐃᓱᖏᑎᒍᑦ ᕿᔫᒃ ᓇᑉᐸᖓᕗᖅ,

ᓯᒃᑯᑎᓯᒪᕝᓗᑎᒃ. ᐊᑖᑕᖓ ᑑᓚᐅᖅᖢᓂ ᑖᑉᑯᐊᒃ ᐃᓱᖏᒃ ᑭᓚᒃᖢᒋᒃ,

ᐊᒃᖢᓈᕐᒥᒃ ᑕᑭᔪᕐᒥᒃ ᐃᓱᖓᑕ ᐱᖃᑖᓄᑦ ᕿᓚᒃᓯᓪᓗᓂ, ᐃᒡᓗᐊᒍᓪᓗ

ᒪᑦᑎᑕᐅᑎᓂᒃ ᐊᒧᐊᓕᖅᐳᒃ. ᐃᖃᓗᐃᑦ ᒪᑦᑎᓯᒪᔪᑦ ᓄᐃᑉᐸᓪᓕᐊᕗᑦ.

ᒪᑦᑎᑕᐅᑏᓪᓗ ᑕᒃᖠᕙᓪᓕᐊᖕᒪᑕ, ᐃᓄᒃᓱᒃ ᓈᓴᐃᓂᓗᒍᖕᓇᐃᖅᐳᖅ,

migullu tusaliqpu uuminga. “Amisut ukiut qaivakput. Amisullu

aujait. Uvluit, unnuillu. Siqinnirniit, nuvujaniit. Piqsiillu,maqung-

niillu. Uunarniit, niglasungniit. Tamaaniippuq, tamakkua

qaangiqpalliavaktillugit.”

Inuusuktuq, takugiarami iglungannut, sunataqanngilaq.

Takuvurli qapsinikiaq iglunik. Taikalu inuit aniiqtut. Ilangit

aulasaqtut, nutaraillu taika pinnguaqtut. Taavalu qimuksiq

aullaqtittut nunamut. Inuksuk takulirivuq piqatiqarmat, inuusuk-

tumi. Taamnalu tuktuup aminginnik annuraalik. Qungutuqłuni

maliqujiliqpuq inuksungmik, tagvainnarlu takanunngaqpuk

inungnut. Suliriluqijut, taika angut ijjuliqtuijuq qamutiminut.

Taikalu arnaq tuktuup amianik qitulisaijuq. Piqataalu arnaq

miqsuqtuq kamiliuqłuni. Tamajja suliriluqijut piliriarminnik.

nutaqqaillu pinnguaqtut. Aktuillu taika aulasaqtut, iglasivakłutik

uqalluriksaqtut.Tamanna takullugunalunanngila quviasuktut inuit.

Iglumullu itirivuk. Taika anaanaujuq nutaralaarmik

tigumiaqtut. Qungalauqłuni apirivuq, “Namiilauqpi tumiliing?

Ataatait ilingni qinilauqtuq, maqaiqatigijumalauqquuqtaatit.”

Taamnalu inuusuktuq uqallaliqtillugu, inuksuk iqqaqsaliqpuq,

ilitaqsigami ila atirmik. Tagvainnarlu iglumi asiani illirivuq.

Taikalu utuqqaq uqallaktuq, nukappiarlu tumilik naalakłuni.

Inuksugli tusarungnangilaq qanuq uqarmangaat.

Takulirivaa qungisiliani tigusilluni ujamingmik sanasimajumik,

tamaungalu inuusuktup qungisinianut ililluniuk. Inuksuglu

tautukkami, sunamikiaq takusimajarminik iqqaqsalirivuq.

Iqqaigiaqtuujaqłuni sunaqpallakpuq.

Uinnami takuliqpuq ataatamini, sunauvva tupaaqsinasuktuq

tiiturvingnik piqpaluktittilluni. Uvlaannguqtuni.

Sivulliqpaamik, maqaittuq anijaraangamik qaujisariaqpuq

silamik. Sivulliqpaarli inuksuk takuvuq qakuqtumik. Nuvuja-

luamut siqiniq nuitanngila. Nunauvlu kiglinga takuksaunngilaq.

Surlu nuna silalu atausinnguqsimavuk. Tamaunali inuit uqausi-

ᐱᓕᕆᒻᒫᖅᖢᓂ ᓈᓴᐃᓂᓗᒃᑐᓂ ᐊᔪᕐᓇᖕᒪᑦ. ᐃᖃᓗᐃᔭᐃᓕᕋᒥᒃ, ᐃᓄᒃᓱᒃ

ᖃᐅᔨᓕᕆᕗᖅ ᐃᓚᖏᑦ ᐲᖅᓯᕇᕐᒪᑕ, ᑭᓯᐊᓂᓕ ᓴᐱᓕᖅᑕᐃᓕᕗᖅ,

ᑕᒪᓐᓇᓗᒃᑖᖅ ᐃᓕᓐᓂᐊᕈᑕᐅᖕᒪᑦ ᐱᓕᕆᔪᓴᓂᕐᒥᒃ. ᐱᐊᓂᒃᑲᒥᒡᓗ, ᒪᑦᑎ-

ᑕᐅᑏᑦ ᐃᓕᒃᑲᓐᓂᕆᐊᖃᓕᕆᕗᖅ. ᑭᓪᓚᐅᑉ ᐱᖃᑖᒍᑦ ᐊᒃᖢᓈᒃᑯᑦ

ᐊᒧᐊᓕᕋᒥᒃ, ᒪᑦᑎᑕᐅᑎᑦ ᓇᐃᒡᓕᕙᓪᓕᐊᕗᑦ ᑕᓕᑉᐸᓪᓕᐊᑉᓗᑎᒡᓗ ᓯᑰᑉ

ᐊᑖᓄᑦ. ᐃᓱᖏᒃ ᕿᓚᓕᕆᕙᐃ ᕿᔫᖕᓄᒃ, ᑖᑉᑯᐊᒡᓗ ᕿᔫᒃ ᓇᑉᐸᖓᕝᓗᒋᒃ

ᐊᒻᒧᑦ ᑕᐅᓄᖓ, ᐊᐳᒻᒥᒡᓗ ᑕᑕᑎᖅᖢᒋᒃ ᑭᓪᓚᖏᒃ, ᑕᐃᒪ ᕿᕿ-

ᓕᕐᓂᐊᖅᐴᒃ.

ᐃᓄᒃᓱᒃ ᖃᐅᔨᕙᓪᓕᐊᕗᖅ ᒪᖃᐃᑎᐅᑉ ᐱᓕᕆᐊᖏᓐᓂᒃ. ᐃᓚᖏᑦ

ᐱᔭᕆᐊᖅᑯᖅᑐᕗᑦ, ᐃᓚᖏᓪᓗ ᐊᒃᓱᕈᖕᓇᖅᖢᑎᒃ, ᑭᓯᐊᓂᓕ ᖃᐅᔨᒪᕗᖅ

ᖁᕕᐊᒋᒐᒥᐅᒃ ᑕᒪᓐᓇ.

ᐅᑎᖅᓯᒪᓕᖅᖢᑎᒃ, ᐊᑖᑕᖓ ᐅᕝᓗᕈᒥᑦᑎᐅᖅᐳᖅ. ᐃᓄᒃᓱᒃ ᐴᖅᑐ-

ᐃᕝᓗᓂ ᓯᓂᒡᕕᖕᓂᒃ. ᐅᕝᓗᒥ ᐊᐃᓂᐊᓕᖅᐴᖅ. ᐃᓚᖓᒍᓪᓕ ᐃᓅᓱᒃᑐᖅ

ᐊᐃᔪᒪᓐᖏᓚᖅ, ᑕᑯᒃᑲᓐᓂᕈᒪᕝᓗᓂ ᓄᓇᒥᒃ. ᑭᓯᐊᓂᓗ ᐃᓚᖓᒍᑦ

ᖁᕕᐊᓱᒃᐳᖅ, ᐱᖃᓐᓈᖏᑦ ᑕᑯᔪᒫᓕᕋᒥᒋᑦ ᐊᐃᒍᒥ.

ᐸᕐᓇᐃᕋᒥᒃ ᖃᒧᑎᖕᓄᑦ ᐅᓯᓕᖅᑐᐃᕗᒃ. ᐅᓯᒃᓴᖏᓪᓗ ᐊᖏ-

ᓂᖅᓴᐅᓕᖅᖢᑎᒃ ᓂᖀᑦ ᑕᒪᔾᔭᐅᓕᕐᒪᑕ. ᐊᑖᑕᖓ ᓇᕿᑕᕇᑦᑎᐊᖅᐳᖅ,

ᑲᑕᓚᐃᕆᐊᖅᖢᒋᑦ.

ᐊᐅᓪᓚᖅᑎᓕᕐᒪᑕ, ᐃᓄᒃᓱᒃ ᑭᖑᒧᑦ ᑕᑯᒋᐊᖅᐳᖅ. ᑕᒪᓐᓇᓗ ᓄᓇ

ᖃᓄᐃᑦᑑᖕᒪᖔᑦ ᐃᓯᕐᕕᐅᖅᖢᒍ. ᖃᖓᒍᒥᐊᕐᓗ ᑕᒪᐅᖓᕐᒥᒃᐸᑦ ᐃᓕᑕᕆᔪ-

ᒫᓕᕋᒥᐅᒃ ᖃᐅᔨᒪᓕᖅᐳᖅ.

ᖃᐃᖅᑑᑉ ᖄᖓᓂ ᐃᓄᒃᓱᒃ ᓇᓗᓇᐃᒃᑯᑕᖅ. ᓲᕐᓗ ᑕᐅᑐᒃᑐᑐᑦ. ᓲᕐᓗ

ᓄᓇᒥᒃ ᖃᐅᔨᓴᖅᑎᑐᑦ. ᑕᐅᑐᒍᖕᓇᕈᒥ ᑕᑯᓇᔭᖅᐳᖅ ᐊᐅᓪᓚᖅᑎᖅᑐᒥᒃ,

ᐃᓄᖏᑦ ᐊᐃᓕᖅᑑᒃ. ᐅᖓᓯᒃᓯᕙᓪᓕᐊᔪᖅ, ᓂᐸᐃᕈᑎᕙᓪᓕᐊᔪᖅ. ᑖᒻᓇᓕ

ᐃᓄᒃᓱᒃ ᑕᒡᕙᐅᓂᐊᖅᐳᖅ, ᐃᓕᔭᐅᓐᓂᑰᒐᒥ ᓱᕗᓪᓕᓄᑦ. ᓇᓗᓇᓐᖏᓚᕐᓗ,

ᖃᖓᒍᒥᐊᖅ ᑕᒫᓂ ᐃᓄᖃᕈᒫᕐᒥᖕᒪᑦ. ᑕᒡᕙᐅᓂᐊᕆᕗᖅ, ᓱᓕ.

ᑎᑭᓯᒪᓕᖅᖢᑎᒃ ᐅᓐᓄᒃᓴᖓᓂ, ᐃᓄᒃᓱᒃ ᐊᒡᔭᖅᓯᕗᕐᓗ ᓂᕿᒥᒃ

ᐊᑖᑕᑦᑎᐊᕐᒥᓄᑦ. ᓄᓇᒥ ᓇᒦᓚᐅᕐᒪᖕᒑᕐᒥ ᐅᓂᑉᑳᖅᐳᖅ, ᐊᒻᒪᓗ

ᓱᓕᕆᓐᓂᑯᖏᑦ ᐊᑖᑕᓂᓗ ᐅᓂᑉᑳᖅᖢᓂ. ᐊᑖᑕᑦᑎᐊᖓ ᓈᓚᒃᐳᖅ.

ᓄᓇᒥᓗ ᐃᖅᑲᐅᒪᑦᑎᐊᖅᖢᓂ, ᓲᕐᓗ ᐱᖃᑕᐅᓚᐅᖅᑐᑐᑦ ᑕᐅ-

ᑐᖅᑰᑦᑎᐊᖅᐳᖅ. ᐃᕐᖑᑕᓂᓗ ᐅᖃᐅᑎᓕᕆᕚ ᖃᓄᖅ ᑕᐃᑉᓱᒪᓂ

ᐃᓅᕙᓚᐅᕐᒪᖕᒑᑕ. ᑕᒡᕙᓗ ᐃᓄᒃᓱᒃ ᐃᖅᑲᐃᓕᖅᐳᖅ ᓯᓐᓇᒃᑑᒪᓚᐅᖓᓂᒃ.

ngagut qukaangnaqtuq. Aungniqsailli taava nalunanngila apisi-

mannginnamik.

Siku ataani mattitautit ilisimavut isungitigut qijuuk

nappangavuq, sikkutisimavlutik.Ataatanga tuulauqłuni taapkuak

isungik kilakługik, akłunaarmik takijurmik isungata piqataanut

qilaksilluni, igluagullu mattitautinik amualiqpuk. Iqaluit mattisi-

majut nuippalliavut. Mattitautiillu takłivalliangmata, inuksuk

naasainilugungnaiqpuq, pilirimmaaqłuni naasainiluktuni ajurna-

ngmat. Iqaluijailiramik, inuksuk qaujilirivuq ilangit piiqsiri-

irmata, kisianili sapiliqtailivuq, tamannaluktaaq ilinniarutaungmat

pilirijusanirmik. Pianikkamiglu, mattitautiit ilikkanniriaqalirivuq.

Killaup piqataagut akłunaakkut amualiramik,mattitautit naiglival-

liavut talippalliaplutiglu sikuup ataanut. isungik qilalirivai qiju-

ungnuk, taapkuaglu qijuuk nappangavlugik ammut taununga,

apummiglu tatatiqługik killangik, taima qiqilirniaqpuuk.

Inuksuk qaujivalliavuq maqaitiup pilirianginnik. Ilangit

pijariaqquqtuvut, ilangillu aksurungnaqłutik, kisianili qaujimavuq

quviagigamiuk tamanna.

Utiqsimaliqłutik, ataatanga uvlurumittiuqpuq. Inuksuk

puuqtuivluni sinigvingnik. Uvlumi ainialiqpuuq. Ilangagulli

inuusuktuq aijumanngilaq, takukkannirumavluni nunamik.

Kisianilu ilangagut quviasukpuq, piqannaangit takujuma-

aliramigit aigumi.

Parnairamik qamutingnut usiliqtuivuk. Usiksangillu

anginiqsauliqłutik niqiit tamajjaulirmata. Ataatanga naqitariit-

tiaqpuq, katalairiaqługit.

Aullaqtilirmata, inuksuk kingumut takugiaqpuq. Taman-

nalu nuna qanuittuungmangaat isirviuqługu. Qangagumiarlu

tamaungarmikpat ilitarijumaaliramiuk qaujimaliqpuq.

Qaiqtuup qaangani inuksuk nalunaikkutaq. Suurlu tautuk-

tutut. Suurlu nunamik qaujisaqtitut. Tautugungnarumi takunaj-

aqpuq aullaqtiqtumik, inungit ailiqtuuk. Ungasiksivalliajuq,

ᐊᑖᑕᑦᑎᐊᓂᓗ ᐅᖃᐅᑎᓕᖅᖢᓂᐅᒃ. ᑖᒻᓇ ᐊᒃᑐᖅ ᖁᖑᑑᔭᖅᖢᓂ,

ᓈᓛᓂᒃᑲᒥ ᐅᖃᓕᖅᐳᖅ, “ᐃᕐᖑᑖᒃ, ᖃᐅᔨᒪᓂᐊᖅᐳᑎᑦ, ᓯᓐᓇᒃᑑᒪ ᓱᓇᒥ-

ᐊᕐᓂᒃ ᖃᓄᒥᐊᕐᓗ ᓯᓐᓇᒃᑑᒪᓐᓇᕐᒪᑕ, ᓲᕐᓗ ᐅᓐᓄᐃᔭᐃᔪᑦ. ᑭᓯᐊᓂᓕ,

ᓯᓐᓇᒃᑐᒐᖃᕆᕗᖅ ᐲᒐᔪᐃᑦᑐᓂᒃ, ᐃᑲᔪᕐᓂᖃᕈᖕᓇᖅᑐᓂ ᐃᓅᓯᕐᒧᑦ.”

ᑕᒡᕙᓗ ᐊᒃᑐᖅ ᓂᐸᖏᓚᐅᖅᖢᓂ, ᖁᖏᓯᓂᐊᓂᒃ ᑎᒍᓯᒋᐊᖅᐳᖅ

ᐅᖃᓕᕆᕝᓗᓂ, “ᐅᓇ ᐊᑖᑕᑦᑎᐊᕐᒪ ᖃᐃᓚᐅᖅᓯᒪᔭ, ᖃᖕᒑᓗᒃ. ᖃᐃᓐᓇ-

ᒥᐅᒡᓗ ᐅᖃᓚᐅᖅᐳᖅ ᐊᑐᐃᓐᓇᕐᓗᒍᒎᖅ, ᐃᖅᑲᐃᔾᔪᑕᐅᕙᖕᓂᐊᕐᒪᑦ

ᐃᓚᓚᐅᑉᑎᓐᓂᒃ.

ᐅᓇ ᐃᓄᒃᓲᒃ, ᐱᓯᒪᐃᓐᓇᕐᓂᐊᖅᐸᐃᑦ. ᐳᐃᒍᖅᑕᐃᓕᒋᑦ ᑭᓇ-

ᐅᖕᒪᖕᒑᖅᐱᑦ, ᐊᒻᒪᓗ ᓇᑭᓐᖕᒑᖕᒪᖕᒑᑉᑖ, ᐃᓅᒐᑉᑕ. ᑕᐃᒪᓐᓇ ᑭᓯᐊᓂ

ᑕᒻᒪᕐᓂᐊᖏᓚᒍᑦ. ᖃᖓᒍᓗ, ᐅᕙᖓᑐᑦ ᐃᓕᒍᕕᑦ, ᐅᓇ ᑐᓂᔪᒫᕆᕙᐃᑦ

ᐃᕐᖑᑕᕐᓄᑦ. ᐃᕐᖑᑕᐃᓪᓗ ᐅᖃᐅᑎᔪᒫᖅᐸᐃᑦ ᑕᐃᒪᓐᓇᑐᖅ ᒫᓐᓇ

ᐅᖃᐅᑎᒐᑉᑭᑦ, ᑕᒪᓐᓇᓗ ᐃᓚᒌᖕᓂᖅᐳᑦ ᑲᔪᓯᓂᐊᖅᐳᖅ.”

ᐊᒃᑐᖅ ᖁᖓᖦᖢᓂ, ᑐᓂᓯᕗᕐᓗ ᐅᔭᒥᓕᐊᕐᒥᒃ. ᐃᕐᖑᑕᖓᑕ ᖁᖓ-

ᓯᓂᐊᓄᑦ ᓂᕕᓐᖓᖅᖢᒍ. ᖃᐅᔨᒪᕗᕐᓗ, ᐃᕐᖑᑕᓂ ᐃᓄᒃᓱᒃ ᒪᖃᐃ-

ᑎᒃᓴᐅᖕᒪᑦ.

nipairutivalliajuq. Taamnali inuksuk tagvauniaqpuq, ilijaunni-

kuugami suvullinut. Nalunanngilarlu, qangagumiaq tamaani

inuqarumaarmingmat. Tagvauniarivuq, suli.

Tikisimaliqłutik unnuksangani, inuksuk agjaqsivurlu

niqimik ataatattiarminut. Nunami namiilaurmanggaarmi unip-

kaaqpuq, ammalu sulirinnikungit ataatanilu unipkaaqłuni.

Ataatattianga naalakpuq. Nunamilu iqqaumattiaqłuni, suurlu

piqataulauqtutut tautuqquuttiaqpuq. Irngutanilu uqautilirivaa

qanuq taipsumani inuuvalaurmanggaata. Tagvalu inuksuk

iqqailiqpuq sinnaktuumalaunganik. Ataatattianilu uqautiliq-

łuniuk. Taamna aktuq qungutuujaqłuni, naalaanikkami

uqaliqpuq,“Irngutaak,qaujimaniaqputit, sinnaktuuma sunamiarnik

qanumiarlu sinnaktuumannarmata, suurlu unnuijaijut. Kisianili,

sinnaktugaqarivuq piigajuittunik, ikajurniqarungnaqtuni

inuusirmut.”

Tagvalu aktuq nipangilauqłuni, qungisinianik tigusigiaqpuq

uqalirivluni, “Una ataatattiarma qailauqsimaja, qanggaaluk.

Qainnamiuglu uqalauqpuq atuinnarluguguuq, iqqaijjutauvang-

niarmat ilalauptinnik.

Una inuksuuk,pisimainnarniaqpait.Puiguqtailigit kinaungma-

nggaaqpit, ammalu nakinnggaangmanggaaptaa, inuugapta.

Taimanna kisiani tammarniangilagut. Qangagulu, uvangatut

iliguvit, una tunijumaarivait irngutarnut. Irngutaillu uqauti-

jumaaqpait taimannatuq maanna uqautigapkit, tamannalu

ilagiingniqput kajusiniaqpuq.”

Aktuq qungałłuni, tunisivurlu ujamiliarmik. Irngutangata

qungasinianut nivinngaqługu.Qaujimavurlu, irngutani inuksuk

maqaitiksaungmat.

ᑕᐃᔅᓱᒪᓂ 1970ᖏᓐᓂ ᐅᐱᕐᖔᑯᑦ ᐱᖃᑎᒐᓗ ᐊᐅᓪᓚᓚᐅᖅᓯᒪᒐᓐᓄᒃ

ᑕᕝᕙᖓᑦ ᐸᖕᓂᕐᑑᒥ ᓇᑦᑎᕐᓯᐅᕆᐊᖅᑐᓄᒃ. ᓯᓚᖓᓗ ᐊᒃᓱᒻᒪᕆᐊᓗᒃ

ᓯᓚᑦᑎᐊᕙᐅᓪᓗᓂ ᐊᒻᒪ ᐅᖅᓱᐊᑦᑎᐊᖅᑐᓂ ᐃᒪᖅ. ᓇᑦᑎᖅᓯᐅᕆ-

ᐊᖅᑐᓄᒃ ᐃᑭᕋᓴᐅᑉ ᖃᓂᒋᔮᓄᑦ ᑕᒪᓐᓇᓗ ᐃᒪᖅ ᓯᑯᕋᓵᖅᑐᓂ.

ᑕᐃᔅᓱᒪᓂᐅᖕᒪᑦ ᖃᔭᕆᐊᕐᒧᑦ ᐅᒥᐊᖅᑐᓚᐅᖅᓯᒪᔪᒍᒃ ᐊᒻᒪᓗ ᐊᖁᒋ-

ᐊᖃᖅᑐᓂ ᐊᖁᐊᒍᑦ. ᐊᐅᓪᓚᕋᓐᓄᒃ ᐊᖁᑦᑐᖓ ᓲᖃᐃᒻᒪ ᑖᓐᓇ

ᖃᔭᕆᐊᖅ ᐊᑖᑕᒪ ᐱᒋᖕᒪᒍ. ᐊᖑᓇᓱᒡᕕᒋᔭᑦᑎᓐᓄᑦ ᖃᓂᒋᔮᓄᕋᓐᓄᒃ

ᓯᑯᕋᔭᑦᑎᐊᖅᑐᖅ ᐊᒻᒪ ᐊᔅᓱᑦ ᐅᖅᓱᐊᖅᑐᓂ. ᓯᑯᒥ ᖃᑭᓯᒪᓪᓗᓄᒃ

ᐅᑕᖅᑭᐅᑲᐃᓐᓇᖃᑦᑕᖅᑐᒍ ᑏᑐᖅᐸᒃᑐᓄᒃ. ᐊᓱᐃᓛᒃ ᐅᒥᐊᖅᑐᓯᖕᒥᔪᒍᒃ

ᓯᑯᒥ ᖃᑭᓯᒪᓚᐅᖅᑐᓄᒃ ᑏᑐᓚᐅᖅᑐᓄᒃ. ᓯᑯᕋᔮᖕᒪᑦ ᓇᐅᒃᑯᑐᐃᓐᓇᖅ

ᐊᑯᓂᐅᓐᖏᑦᑐᖅ ᐅᒥᐊᖅᑐᓕᕐᑎᓪᓗᓄᒃ ᐊᐃᑉᐸᕋ ᓯᕗᒻᒪᑦ ᖁᑭᐅᑎᐅᑉ

ᕿᕐᖑᑎᖓᒍᑦ ᐃᒡᒐᐅᔭᖅᐸᒃᑐᓂ. ᐆᑦᑐᕐᒥᒃ ᑕᑯᓪᓗᓂ ᓯᑯᒦᑐᒥᒃ ᐊᖁᒃᑲᒪ

ᐅᐸᑉᐸᓪᓕᐊᓕᖅᑐᑎᒃᑯ ᖃᓪᓕᕙᓪᓕᐊᓪᓗᑎᒍ ᐊᐃᑉᐸᕐᒪ ᐅᖃᐅᑎᓪᓗ-

ᓂᖓ ᑖᓐᓇᒎᖅ ᐆᑦᑐᖅ ᐅᔾᔫᓂᕋᖅᑐᓂᐅᒃ ᓇᑦᑎᐅᒃᐸᑦ ᐊᖏᓗ-

ᐊᖅᑐᐊᓘᖕᒪᑦ. ᖃᓪᓕᕙᓪᓕᐊᑐᐃᓐᓇᖅᑐᑎᒃᑯ ᐊᐃᑉᐸᕐᒪ ᖃᐅᔨᔾᔫᒥᕚ

ᐊᐃᕕᐅᔭᕆᐊᖓ. ᖃᓄᐃᓕᐅᕐᓂᐊᕆᐊᒃᓴᖅ ᖃᐅᔨᒪᓐᖏᑦᑐᐃᓐᓇᐅᓪᓗᓄᒃ

ᐊᐃᕝᕙᓚᐅᖅᓯᒪᖏᑦᑐᐃᓐᓇᐅᒐᓐᓄᒃ ᐊᒻᒪ ᖁᑭᐅᑎᕗᒃ ᓴᓐᖏᔫᒥᓇᑎᒃ.

ᐃᖅᑲᐅᒪᑦᑎᐊᕈᒪ ᖁᑭᐅᑎᕗᒃ 222ᖑᓚᐅᖅᑑᒃ. ᖃᐅᔨᒐᑦᑎᒃᑯ ᐊᐃᕕ-

ᐊᓘᔮᕆᐊᖓᑦ ᐃᖏᕐᕋᐅᔮᖅᔪᒃᑐᓄᒃ ᐋᔨᕋᓕᖅᑐᒍᒃ ᐊᑕᐅᑦᑎᒃᑯᑦ

ᖁᑭᕆᐊᕐᓂᐊᕋᑦᑎᒃᑯᑦ. ᐅᕙᖓ ᐊᖁᐊᒍᑦ ᐊᖁᑦᑐᖓ ᐅᖃᐅᑎᓪᓗᒍ

ᖁᑭᕆᐊᕋᑦᓴᕈᖅᑲᑦ ᑕᑉᐸᐅᖓ ᓯᕗᐊᓄᑦ ᐅᓪᓚᓵᓂᐊᕐᓂᕋᖅᑐᖓ ᐊᑕᐅᑦ-

ᑎᒃᑰᕆᐊᕐᓂᐊᕐᓂᕋᕋᑦᑎᒃᑯ ᑐᖁᑦᑕᐅᑦᑎᒋᓂᐊᕐᒪᑦ. ᐊᓱᐃᓛᒃ ᖁᑭᕆᐊ-

ᒐᒃᓴᐅᓕᕐᒪᑦ ᐅᓪᓚᒃᓴᖅᑐᐊᓘᓕᖅᑐᖓ ᓯᕗᐊᓄᑦ ᐊᖁᑦᑐᖃᖏᑦᑎ-

Taissumani 1970nginni upirngaakut piqatigalu aullalauqsima-

gannuk tavvangat Pangnirtuumi nattirsiuriaqtunuk. Silangalu

aksummarialuk silattiavaulluni amma uqsuattiaqtuni imaq.

Nattiqsiuriaqtunuk ikirasaup qanigijaanut tamannalu imaq siku-

rasaaqtuni. Taissumaniungmat qajariarmut umiaqtulauqsimajuguk

ammalu aqugiaqaqtuni aquagut. Aullarannuk aquttunga suuq-

aimma taanna qajariaq ataatama pigingmagu. Angunasugvigi-

jattinnut qanigijaanurannuk sikurajattiaqtuq amma assut uqsuaq-

tuni. Sikumi qakisimallunuk utaqqiukainnaqattaqtugu tiituqpak-

tunuk. Asuilaak umiaqtusingmijuguk sikumi qakisimalauqtunuk

tiitulauqtunuk. Sikurajaangmat naukkutuinnaq akuniunngittuq

umiaqtulirtillunuk aippara sivummat qukiutiup qirngutingagut

iggaujaqpaktuni. Uutturmik takulluni sikumiitumik aqukkama

upappallialiqtutikku qallivalliallutigu aipparma uqautilluninga

taannaguuq uuttuq ujjuuniraqtuniuk nattiukpat angiluaqtualu-

ungmat. Qallivalliatuinnaqtutikku aipparma qaujijjuumivaa

aiviujarianga. Qanuiliurniariaksaq qaujimanngittuinnaullunuk

aivvalauqsimangittuinnaugannuk amma qukiutivuk sanngijuumi-

natik. Iqqaumattiaruma qukiutivuk 222ngulauqtuuk. Qaujigat-

tikku aivialuujaariangat ingirraujaaqjuktunuk aajiraliqtuguk

atauttikkut qukiriarniarattikkut. Uvanga aquagut aquttunga

uqautillugu qukiriaratsaruqqat tappaunga sivuanut ullasaani-

arniraqtunga atauttikkuuriarniarnirarattikku tuquttauttigi-

Jonah Kilabuk
Pangnirtung

ᔫᓇ ᕿᓚᕝᕙᖅ
ᐸᖕᓂᖅᑑᖅ 25

ᐊᐃᕝᕙᒋᐅᕋᓱᐊᕈᑎᒥᓂᕋ ᓯᕗᓪᓕᖅᐹᒥᒃ
Aivvagiurasuarutiminira Sivulliqpaamik

ᐊᓕᖅᑐᓂ ᖁᑭᕆᐊᕋᑦᑎᒍᒃ ᖁᑭᖅᑐᑎᒃᑯ. ᖁᑭᕋᓗᐊᕋᑦᑎᒃᑯ ᑐᖁᓇᓂ

ᖃᐅᔨᒪᔪᐃᓐᓇᐅᓕᖅᑐᓄᒃ ᐊᐃᕕᐅᔭᕆᐊᖓᑦ ᐊᒻᒪ ᐊᖅᑲᖅᑐᓂ. ᐃᓱᒪ-

ᐃᓐᓇᖅ ᐅᖅᓱᐊᕐᖓᑦ ᐃᖏᕋᐅᔮᖅᔪᒃᑐᓄᒃ ᓯᑯᐃᑦ ᐊᑯᓐᓂᖓᒍᑦ ᑕᐃᒫᒃ

ᐃᖏᕐᕋᐅᔮᖅᔪᑐᐃᓐᓇᖅᑐᓄᒃ ᐊᐃᑉᐸᕐᒪ ᐅᖃᐅᑎᓪᓕᕐᒥᒑᖓ ᑐᓴᐅᒪ-

ᓂᕋᖅᑐᓂ ᐊᐃᕖᒡᒎᖅ ᐅᒥᐅᑎᑦᑎᓲᕌᓗᖕᒪᑕ. ᐊᖁᒃᑲᒪ ᐅᖃᐅᑎ-

ᑐᐊᕐᖔᖓ ᓯᑯᒧᑦ ᖃᑭᑦᑕᐅᑎᒋᔪᖓ ᐃᓕᒪᓱᓕᕐᔫᒥᔪᐊᓘᒐᒪ ᐅᒥᐅ-

ᑎᑦᑎᓲᖑᓂᖏᓐᓂᒃ ᑕᐃᓇ ᒪᓕᒐᓱᒃᑕᕗᑦ ᖁᔭᓈᖅᑐᑎᒃᑯ ᓯᑯᒦᑐᓄᒃ

ᓱᓕ ᑐᓵᓕᕐᒥᔪᒍᒃ ᐳᐃᕙᓗᒻᒥᒃ ᐃᓛᒃ ᑕᑯᖏᒻᒪᕆᒃᑕᕗ ᐊᓂᕐᓃᓐᓇᖓ

ᑐᓵᔭᕗᑦ ᓯᑯᕋᔭᒻᒪᑦ. ᒪᓕᒃᓴᖅᑖᓗᒋᓕᕐᒥᔭᕗᑦ ᐊᓂᖅᓵᖅᑐᕐᕙᓗᖕᓂᖓ

ᑐᓵᓚᐅᖅᑐᑎᒃᑯ ᓱᓕ ᐊᖁᒃᑲᒪ, ᐃᖏᕋᓪᓗᓄᒃ ᐃᓱᒪᔪᐊᓗᑐᐃᓐᓇ-

ᐅᕙᓕᕐᒥᔪᖓ ᐅᖃᐅᓯᕆᖃᐅᔭᖓᓂᒃ ᐅᒥᐅᑎᑦᑎᓲᖑᓂᖏᓐᓂᒃ ᐊᐃᕖᑦ

ᐊᓱᐃᓛᒃ ᐃᖏᕋᐅᔮᖅᔪᒃᑐᓄᒃ ᐊᖁᑦᑐᖓ ᐊᐃᑉᐸᕋ ᓯᕗᑎᓪᓗᒍ. ᐃᒫᓄᑦ

ᕿᓂᖅᑐᐊᓘᕙᓕᕐᒥᔪᖓ ᐊᐃᕕᕐᒥᒃ ᕿᓂᑐᐃᓐᓇᖅᐸᓚᐅᕋᓗᐊᖅᑐᖓ

ᐃᖅᑲᐃᒻᒥᒐᒪ ᐅᒥᐅᑎᑦᑎᓲᖑᓂᖏᓐᓂᒃ ᐊᐃᑉᐸᕋ ᐅᖃᐅᑎᖏᒻᒪᕆᑦᑐᒍ

ᓯᑯᒧᑦ ᖃᑭᓕᕇᕐᒥᔪᒍ ᑕᕝᕙ ᐊᐃᕕᕐᒥᒃ ᒪᓕᒃᑐᓄ ᖃᑭᒐᓐᓄᒃ ᐊᐃᑉᐸᕋ

ᐅᖃᐅᑎᓪᓗᒍ ᐊᐃᕕᕐᒧᑦ ᐅᒥᐅᑎᑕᐅᑦᑕᐱᐊᕋᓐᓄᒃ. ᒪᓕᑦᑕᕋᓗᐊᕗᒃ

ᑕᑯᑲᓐᓂᖏᒻᒪᕆᑦᑐᒍ ᖃᑭᖅᓯᒪᓕᕐᒥᔪᒍᒃ ᓯᑯᒥ. ᐊᓱᐃᓛᒃ ᖃᑭᖅᓯᒪ-

ᓕᕐᒥᑎᓪᓗᓄᒃ ᐊᓂᖅᓵᖅᑐᒡᕙᓪᓗᖓᑦ ᑐᓵᓕᕐᒥᒐᑦᑎᒃᑯ ᐊᒥᓕᓴᖅᑖ-

ᓗᒋᓕᕐᒥᔭᕗᒃ ᓯᑯᖃᓂᖓᓄᕐᖔᖅ ᑕᑯᑲᓐᓂᔪᖏᑕᕗᑦ ᐃᓛᒃ ᐊᑕᐅ-

ᓯᐊᖅᑐᒍ ᑕᑯᔪᔭᕋᓗᐊᕗᒃ ᐆᑦᑑᑎᓪᓗᒍ ᑭᓯᐊᓂ. ᑕᐃᒫᒃ ᑕᕝᕙ ᐊᐃᕝᕙ-

ᒋᐅᕋᓱᓚᐅᖅᓯᒪᔪᖓ ᐅᐱᓐᓇᕋᓂ ᐊᓐᓇᐃᓚᐅᖅᓯᒪᔪᒐᑦᑎᒃᑯ. ᑭᖑᓂᐊᒍᑦ

ᐸᖕᓂᖅᑑᒦᓕᖅᑐᖓ ᖃᐅᔨᓕᓚᐅᖅᓯᒪᔪᖓ ᓱᓇᐅᕝᕙ ᐊᕚᖏᑕᖓᒍᑦ

ᖁᑭᕐᓂᕋᑦᑎᒃᑯᑦ ᑕᐃᒫᒃ ᑐᖁᓚᐅᖅᓯᒪᔪᖏᓚᖅ. ᖃᐅᔨᒪᓕᖅᑐᖓᓕ

ᑭᖑᓂᐊᒍᑦ ᐊᐃᕝᕙᒋᐅᑕᓚᐅᖅᓯᒪᓕᔪᕗᖓ.

niarmat. Asuilaak qukiriagaksaulirmat ullaksaqtualuuliqtunga

sivuanut aquttuqangittialiqtuni qukiriarattiguk qukiqtutikku.

Qukiraluarattikku tuqunani qaujimajuinnauliqtunuk aiviujariangat

amma aqqaqtuni. Isumainnaq uqsuarngat ingiraujaaqjuktunuk

sikuit akunningagut taimaak ingirraujaaqjutuinnaqtunuk

aipparma uqautillirmigaanga tusaumaniraqtuni aiviigguuq

umiutittisuuraalungmata.Aqukkama uqautituarngaanga sikumut

qakittautigijunga ilimasulirjuumijualuugama umiutittisuungu-

ninginnik taina maligasuktavut qujanaaqtutikku sikumiitunuk

suli tusaalirmijuguk puivalummik ilaak takungimmariktavu

anirniinnanga tusaajavut sikurajammat. Maliksaqtaalugilirmijavut

aniqsaaqturvalungninga tusaalauqtutikku suli aqukkama,

ingirallunuk isumajualutuinnauvalirmijunga uqausiriqaujanganik

umiutittisuunguninginnik aiviit asuilaak ingiraujaaqjuktunuk

aquttunga aippara sivutillugu. Imaanut qiniqtualuuvalirmijunga

aivirmik qinituinnaqpalauraluaqtunga iqqaimmigama umiutitti-

suunguninginnik aippara uqautingimmarittugu sikumut

qakiliriirmijugu tavva aivirmik maliktunu qakigannuk aippara

uqautillugu aivirmut umiutitauttapiarannuk. Malittaraluavuk

takukanningimmarittugu qakiqsimalirmijuguk sikumi.Asuilaak

qakiqsimalirmitillunuk aniqsaaqtugvallungat tusaalirmigattikku

amilisaqtaalugilirmijavuk sikuqaninganurngaaq takukannijungi-

tavut ilaak atausiaqtugu takujujaraluavuk uuttuutillugu kisiani.

Taimaak tavva aivvagiurasulauqsimajunga upinnarani annaila-

uqsimajugattikku. Kinguniagut pangniqtuumiiliqtunga qaujilila-

uqsimajunga sunauvva avaangitangagut qukirnirattikkut taimaak

tuqulauqsimajungilaq.Qaujimaliqtungali kinguniagut aivvagiutala-

uqsimalijuvunga.

ᐅᓪᓗᓂᒃ ᒪᕐᕉᖕᓂᒃ ᐃᒡᓚᓚᐅᖅᓯᒪᒐᒪ, ᑏᕖᑯᑦ ᓴᖅᑭᔮᖄᖅᖢᖓ

ᐅᓪᓗᓕᒫᖅ ᐃᖃᓇᐃᔭᖅᐸᒃᖢᖓ, ᐅᖃᓘᓯᕆᔨᒃᑯᓐᓂᑦ ᐅᖃᓗᒃᕕᐅᓪᓗᖓ

ᐅᖃᓘᑎᒐ ᐊᑭᓕᖏᒃᑯᒃᑯ ᓇᑲᑕᐅᓕᒑᓕᕐᒪᑦ, ᐅᖃᐅᑎᓪᓗᒍ, ᐱᓇᓱᐊ-

ᕈᓯᕐᒥᒃ ᐊᑭᓕᕐᑕᐅᒍᒪ ᐊᑭᓕᓛᖅᐸᕋ ᐅᖃᓘᑎᒐ. ᐊᑭᓕᖅᑕᐅᒐᒪ

ᐊᑭᓕᕆᐊᒃᓴᖅ ᐳᐃᒍᕐᓂᖅᖢᒍ. ᐅᑭᐊᒃᓵᒃᑰᓪᓗᓂ ᓯᓚ ᓂᓪᓚᓱᒃᑐ-

ᐊᓘᓕᖅᖢᓂ, ᐃᒡᓗᒐ ᐊᑕᐅᓯᕐᒥᒃ ᐹᖃᖅᖢᓂ, ᐃᒡᓘᑉ ᐃᓗᐊ ᒪᓴᒃᑐ-

ᐊᓘᖃᑕᕐᒪᑦ, ᐅᐃᒐ ᐊᒻᒪ ᐸᓂᒐ ᐊᓂᓕᕋᒥᒃ, ᐃᒡᓗ ᑮᒃᖢᓂᐅᒃ ᐃᒐᓛᑦ

ᑕᒪᕐᒥᑦᑎᐊᖅ ᒪᒃᐱᖅᖢᓂᒋ ᐊᓂᓪᓗᑎᒃ. ᐃᖅᑲᓇᐃᔭᕐᕕᖕᓄᑦ ᖃᐃᓯ-

ᒫᓚᓚᐅᕐᖢᑎᒃ. ᐊᓂᓯᒪᓕᖅᑎᓪᓗᒋᑦ ᐅᖃᓗᒃᕕᐅᒐᒪ, ᐊᐱᕆᔭᐅᓪᓗᖓ

ᐅᖃᓪᓘᑎᖃᕈᓐᓃᕋᔅᓰ? ᐋᒃᑳᖅᖢᒍ ᐅᖃᓗᖅᑲᐅᒐᒪ ᐅᕙᑦᑎᓄᑦ,

ᐅᖃᐅᑎᒐᒃᑯ, ᐅᕙᑦᑎᓐᓄᑦ ᐅᖃᓗᒋᐊᕌᓪᓚᓚᐅᕐᓗᖓ ᐅᖃᓗᒡᕕ-

ᒋᓂᐊᖅᐸᒋᑦ, ᐅᖃᓗᒋᐊᕋᒪ ᐊᔪᕐᓇᖅᖢᓂ ᐃᓕᓚᐅᕐᓗᒍ ᐆᒃᑐᒃᑲᓐᓂᖁ-

ᔭᐅᑲᑕᒃᖢᖓ, ᐃᖅᑲᐃᓕᖅᖢᖓ ᓇᑲᑕᐅᓂᐊᓚᐅᖅᑐᖅ ᐅᖃᓘᑎᕗᑦ, ᐅᖃ-

ᓗᒡᕕᒋᐊᓪᓚᓚᐅᖅᖢᒍ ᓇᓗᓇᐃᕐᕕᒋᓇᓱᒃᖢᒍ ᓇᑲᑕᐅᓂᖓᓂ ᐅᖃᓘᑎᕗᑦ.

ᐅᓐᓄᒃᑎᓪᓗᒍ ᐊᖏᕋᕋᒪ ᐅᐃᒐ ᓇᑎᕐᒥ ᐃᒃᓯᕚᖅᖢᓂ ᐅᖄᓚ-

ᐅᑎᕗᑦ ᓴᕐᓕᐊᖅᖢᓂᐅᒃ, ᐅᖃᑲᐅᑎᒋᓪᓗᓂ ᐅᖄᓚᐅᑎᒎ ᖁᐊᖅᑰᕐᒪᑦ

ᐊᔪᓕᕐᒪᑦ, ᐅᖂᓴᐅᑎᕗᑦ ᐃᓱᓕᑦᑎᐊᖅᖢᓂᐅᒃ ᐃᒡᓗ ᐅᖅᑰᔪᐊᓘᓪᓗᓂ,

ᐃᒡᓘᑉ ᓴᓂᕌᖓᓄᐊᖅᖢᓂᐅᒃ ᐅᖄᓚᐅᑦ ᐊᐅᒃᓯᕋᓱᑲᑕᒃᖢᓂᐅᒃ

ᐊᔪᕈᓃᖅᑎᓐᓇᓱᒃᑕᖓ, ᐅᕙᖓ ᖃᐅᔨᒪᒐᒪ ᐅᖄᓚᐅᑎᕗᑦ ᓇᑲᑕᐅᓯ-

ᒪᓕᖅᑐᖅ ᐅᖃᓘᑎᖃᕈᓐᓃᕐᑐᖅ, ᐅᖃᓘᑎ ᐃᒍᑦᑎᖅᐸᒃᖢᓂᐅᒃ

ᐆᒃᑐᑲᓐᓂᖅᐸᒃᖢᓂᐅᒃ ᐋᖅᑭᒐᓱᒃᑕᖓ ᐅᖃᐅᑎᓇᓱᒃᑲᓗᐊᖅᖢᒍ

ᐊᔪᖅᓯᓯᒪᓲᔭᓕᖅᖢᖓ ᐃᒡᓚᓗᐊᒧᑦ ᐅᖃᓘᑎᕗᑦ ᓇᑲᑕᐅᓂᖓᓂ.

ᐅᖃᓘᑎᕗᑦ ᓇᑲᑕᐅᓯᒪᔪᕈᓗᒃ ᐋᖅᑭᒐᓱᒃᖢᓂᐅᒃ ᐅᖅᑰᔪᐊᓘᓗᓂ

ᓇᑎᕐᒥᒃ ᐃᒃᓯᕚᖅᑐᖅ ᐃᓯᓚᐅᖅᓯᒪᔪᖓ.

Ullunik marruungnik iglalauqsimagama, tiiviikut saqqijaaqaaq-

łunga ullulimaaq iqanaijaqpakłunga, uqaluusirijikkunnit uqaluk-

viullunga uqaluutiga akilingikkukkunakatauligaalirmat,uqautillugu,

pinasuarusirmik akilirtauguma akililaaqpara uqaluutiga. Akiliq-

taugama akiliriaksaq puigurniqługu. Ukiaksaakkuulluni sila nillasuk-

tualuuliqłuni, igluga atausirmik paaqaqłuni, igluup ilua masak-

tualuuqatarmat,uiga ammapaniga aniliramik, iglu kiikłuniuk igalaat

tamarmittiaq makpiqłunigi anillutik. iqqanaijarvingnut qaisimaala-

laurłutik. Anisimaliqtillugit uqalukviugama, apirijaullunga uqalluuti-

qarunniirassii?Aakkaaqługuuqaluqqaugamauvattinut,uqautigakku,

uvattinnutuqalugiaraallalaurlungauqalugviginiaqpagit,uqalugiarama

ajurnaqłuni ililaurlugu uuktukkanniqujaukatakłunga, iqqailiqłunga

nakataunialauqtuq uqaluutivut, uqalugvigiallalauqługu nalunair-

viginasukługu nakatauningani uqaluutivut.

Unnuktilluguangiraramauiganatirmi iksivaaqłuni uqaalautivut

sarliaqłuniuk, uqakautigilluni uqaalautiguu quaqquurmat ajulirmat,

uquusautivut isulittiaqłuniuk igluuqquujualuulluni, igluupsaniraanga-

nuaqłuniuk uqaalaut auksirasukatakłuniuk ajuruniiqtinnasuktanga,

uvanga qaujimagama uqaalautivut nakatausimaliqtuq uqaluuti-

qarunniirtuq, uqaluuti iguttiqpakłuniuk uuktukanniqpakłuniuk

aaqqigasuktanga uqautinasukkaluaqługu ajuqsisimasuujaliqłunga

iglaluamut uqaluutivut nakatauningani.

Uqaluutivut nakatausimajuruluk aaqqigasukłuniuk uqquujua-

luuluni natirmik iksivaaqtuq isilauqsimajunga.

Neevee Uttak
Igloolik

ᓃᕕ ᐅᑕᒃ
ᐃᒡᓗᓕᒃ 27

ᐅᖃᓘᑎᕗᑦ ᓇᑲᑕᐅᑎᓪᓗᒍ
Uqaluutivut Nakatautillugu

ᕿᑭᖅᑕᖅ ᐊᑎᖃᖅᑐᖅ ᖁᕐᕕᖕᓈᕐᔪᖕᒥᒃ ᒥᑭᖦᖢᓂ,ᐅᕕᖓᓪᓗᓂ ᐃᒥᖅᑯᑕ-

ᐃᓚᓕᒻᒪᕆᐊᓗᒃ ᑐᓴᐅᒪᓇᖅᑐᖅ ᐅᓇᒎᖅ ᐅᕕᖓᕗᖅ ᐃᒥᖅᑯᑕᐃᓚᓂᒃ

ᐅᕕᖅᑎᑕᐅᓂᑯ ᐃᒥᖅᑯᑕᐃᓚᖃᓗᐊᕐᓂᑯᒧᑦ ᐃᒥᖅᑯᑕᐃᓚᐃᑦ ᐅᓄᓗ-

ᐊᕐᓂᑯᒧᑦ ᐅᕿᓐᖏᓗᐊᕐᓂᕐᒪᑕ ᕿᑭᖅᑕ ᐅᕕᖅᑎᑕᐅᔪᕕᓂᖅ ᐃᒥᖅᑯᑕ-

ᐃᓚᓄᑦ. ᓄᓇᓕᕋᓛᖑᔭᖅᑐᖅᖢᑕ ᐅᐱᕐᖏᕕᒋᓂᐊᖅᑕᑦᑎᓐᓄᑦ ᐊᐅᓪ-

ᓚᖅᖢᑕ ᑕᖕᒫᕐᕕᒋᓗᑎᒍᑦ ᑖᓐᓇ ᕿᑭᖅᑕᖅ ᖁᕐᕕᖕᓈᕐᔪᒃ. ᐅᕕᖓᔪ-

ᐊᓘᖕᒪᑦ ᑕᒪᓇ ᐅᔭᖅᑲᓂᒃ ᐃᓂᕗᑦ ᐋᖅᑭᒃᓱᖅᖢᑎᒍ ᐳᖅᑐᓯᓪᓗᓂ

ᖃᖕᒪᑎᑐᑦ ᓇᑎᖃᓕᖅᖢᑕ. ᓯᕙᑖᕐᕕᐅᖕᒪᑦ ᐅᐃᕐᖓᓕᖅᖢᑕᓗ

ᑕᖕᒫᕇᕋᑦᑕ ᓯᓂᓕᖅᖢᑕ. ᐃᖅᑯᒪᕋᑦᑕ ᓈᑦᑏᖑᔭᐅᓕᖅᖢᓂ ᐃᒥᖅᑯ-

ᑕᐃᓛᓗᐃᑦ ᐅᓪᓛᒃᑯᑦ ᓯᓂᒡᕕᒃᓴᐅᔪᓃᖅᑐᑦ ᕿᔅᓯᓇᖅᑐᐊᓗᐃᑦ

ᐃᖅᑯᒪᓕᕋᑦᑕ ᕿᑐᕐᙶᒃᑲ ᐃᓂᖅᑎᑲᑕᒃᖢᒋᑦ, ᖃᐅᒃᐸᑦ ᓇᒡᒐᔾᔭᒥ

ᐱᑭᐅᖅᓯᐅᖔᓛᕐᒪᑕ ᓯᓂᒃᓵᓕᖁᓕᖅᖢᒋ ᐃᓚᖏᑦ ᓯᓂᒍᒪᖏᒃᑲ-

ᓗᐊᖅᖢᑎᒃ 12ᒧᐊᖅᐸᑦ ᐱᑭᐅᖅᓯᐅᕈᒪᓪᓗᑎᒃ ᐋᒃᑳᖅᖢᒋᑦ, “ᓯᓂᓚ-

ᐅᕐᓗᓯ ᑭᓯᐊᓂ ᐱᑭᐅᖅᓯᐅᕐᓂᐊᖅᑐᓯ”. ᓯᓚᐃᕐᕆᓪᓗᒋᑦ ᓯᓂᓕᖅᐸᑕ

ᐃᓄᑑᓗᖓ ᐱᑭᐅᖅᓯᐅᕈᒪᓪᓗᖓ. ᐊᓱᐃᓛᒃ ᐃᓐᓇᖅᑎᖅᖢᑎᒃ ᓯᓂᒍᓐᓇ-

ᐃᓪᓕᐅᖅᑲᒃᓲᔭᓚᐅᖅᖢᑎᒃ ᐊᑖᑕᖓᓪᓗ ᓯᓂᒐᓱᖃᑕᐅᒋᓪᓗᓂ ᓯᓂᓐᖑ-

ᐊᖅᓲᔭᓚᐅᖅᖢᖓ ᓯᓂᓕᖅᑐᐃᓐᓇᐃᑦ ᓇᓗᓇᕈᓐᓃᕐᒪᑕ ᒪᑭᕋᔮᒃᑲᒪ

ᑕᑯᒋᐊᕋᒃᑭᑦ ᓯᓂᒃᑐᐃᓐᓇᐅᓕᖅᑐᑦ. ᐊᓱᐃᓛᒃ ᐃᖏᓐᓇᒪ ᖃᓪᓖᒃᑲᒃ ᐊᑎ-

ᐊᕐᔪᒃᖢᒋᑦ ᓂᐅᖏᓐᓈᑲᒃ ᒪᔪᖅᑎᕿᖏᖦᖢᖓ ᐃᒡᓕᕐᒥᑦ ᓂᑯᕕᖦᖢᖓ,

ᑕᕝᕙᓕ ᓇᑎᕐᒧᐊᒻᒪᕆᒃᖢᖓ ᒪᔪᖅᑎᕿᔪᒪᓕᕋᒪ ᑕᐃᒃᑯᓂᖓ ᖃᕐᓕᖃᖅᖢᖓ

ᓇᓪᓗᖏᑦ ᓂᕈᑐᔪᑦ ᐊᓪᓗᕆᐊᖅᖢᖓ ᓇᑎᕐᒧᑦ ᐃᒡᓗᐊ ᑐᑎᐊᓪᓚᖕᓂᖅᖢᒍ

ᐅᓪᓚᒃᓯᔪᐊᓘᒐᒪ ᑕᒪᒃᑯᐊ ᓵᒥᐅᑖᓗᒃᑲ ᐊᖅᑯᓵᖅᖢᒋᑦ ᐃᕐᖑᓯᐊᓗᐃᑦ

ᓱᐴᔫᕐᓗ ᓱᑳᐲᑦ ᑏᓪᓗ ᑭᓯᐊᓂ ᑐᐱᐅᑉ ᐅᖓᑖ ᑐᓗᕋᒃᑯ ᓄᖅᑲ-

Qikiqtaq atiqaqtuq qurvingnaarjungmik mikiłłuni, uvingalluni

imiqqutailalimmarialuk tusaumanaqtuq unaguuq uvingavuq

imiqqutailanik uviqtitauniku imiqqutailaqaluarnikumut imiq-

qutailait unuluarnikumut uqinngiluarnirmata qikiqta uviqtitau-

juviniq imiqqutailanut. Nunaliralaangujaqtuqłuta upirngi-

viginiaqtattinnut aullaqłuta tangmaarvigilutigut taanna qikiqtaq

qurvingnaarjuk. Uvingajualuungmat tamana ujaqqanik inivut

aaqqiksuqłutigu puqtusilluni qangmatitut natiqaliqłuta. Siva-

taarviungmat uirngaliqłutalu tangmaariiratta siniliqłuta. Iqqu-

maratta naattiingujauliqłuni imiqqutailaaluit ullaakkut sinigvik-

saujuniiqtut qissinaqtualuit iqqumaliratta qiturnngaakka in-

iqtikatakługit, qaukpat naggajjami pikiuqsiungaalaarmata

siniksaaliquliqługi ilangit sinigumangikkaluaqłutik 12muaqpat

pikiuqsiurumallutik aakkaaqługit, “Sinilaurlusi kisiani piki-

uqsiurniaqtusi”. Silairrillugit siniliqpata inutuulunga pikiuqsiu-

rumallunga. Asuilaak innaqtiqłutik sinigunnailliuqqaksuu-

jalauqłutik ataatangallu sinigasuqataugilluni sininnguaqsuu-

jalauqłunga siniliqtuinnait nalunarunniirmata makirajaakkama

takugiarakkit siniktuinnauliqtut. Asuilaak inginnama qalliikkak

atiarjukługit niunginnaakak majuqtiqingiłłunga iglirmit nikuvił-

łunga, tavvali natirmuammarikłunga majuqtiqijumalirama

taikkuninga qarliqaqłunga nallungit nirutujut alluriaqłunga

natirmut iglua tutiallangniqługu ullaksijualuugama tamakkua

Susan Avingaq
Igloolik

ᓲᓴᓐ ᐊᕕᓐᖓᖅ
ᐃᒡᓗᓕᒃ28

ᖁᕐᕕᖕᓈᕐᔪᒃ
Qurvingnaarjuk

ᑕᐃᓐᓇᖅᖢᖓ ᑐᐱᕐᓗ ᐱᕈᐃᖅᖢᓂ ᐊᒻᒪᓗ ᐹᓕᖅᓯᒪᕐᒪᑦ ᑐᐱᖅᐳᑦ

ᑕᒪᓐᓇ ᐃᓗᐊ ᑭᑭᐊᖏᖅᖢᓂ. ᓄᖅᑲᕋᒪ ᐅᕐᕈᓪᓗᖓ ᐅᐊᓴᕐᕕᒃᑯᓪᓗᒃ

ᐊᒡᒐᑦᑎᓐᓄᑦ ᒥᖒᓕᕌᖓᑦᑕ ᐅᐊᓴᕐᕕᒋᖃᑦᑕᖅᑕᕗᑦ ᐅᒃᐸᑎᓄᐊᑦᑎ-

ᐊᖅᖢᓂ ᓱᕋᒃᖢᓂ. ᐃᓚᒃᑲ ᕿᕕᐊᕋᒃᑭᑦ ᑕᒪᕐᒥᑦᑎᐊᖅ ᐃᖁᒻᒪᖅᖢᑎᒃ

ᖁᒃᓴᓪᓚᓗᐊᕐᓂᑯᒧᑦ ᐅᐃᑦᑕᑑᖅᑐᐊᓘᓪᓗᑎᒃ ᐃᔨᖏᑦ ᐊᐅᐸᖅᑐᐊᓘᓗᑎᒃ

ᐊᐱᕆᔪᖃᖅᖢᓂᓗ, “ᖃᓄᐃᑦᑐᐊᓘᕕᑦ?” ᓯᓚᖅᑲᑎᕗᑦ ᑐᐹᖅᐸᓵᕋᒃᑭᑦ

ᐊᕕᓗᖅᑲᑑᓗᐊᒧᑦ ᐃᒡᓚᓗᐊᒧᓪᓗ. ᐱᑭᐅᖅᓯᐅᕈᓐᓃᖅᖢᖓᓗ ᐃᓐᓇᕋᒻᒪ

ᓯᓂᒐᓱᑐᐃᓐᓇᓕᖅᖢᖓᓗ.

saamiutaalukka aqqusaaqługit irngusialuit supuujuurlu

sukaapiit tiillu kisiani tupiup ungataa tulurakku nuqqata-

innaqłunga tupirlu piruiqłuni ammalu paaliqsimarmat tupiqput

tamanna ilua kikiangiqłuni. Nuqqarama urrullunga uasarvik-

kulluk aggattinnut minguuliraangatta uasarvigiqattaqtavut

ukpatinuattiaqłuni surakłuni. Ilakka qiviarakkit tamarmittiaq

iqummaqłutik quksallaluarnikumut uittatuuqtualuullutik

ijingit aupaqtualuulutik apirijuqaqłunilu, “Qanuittualuuvit?”

silaqqativut tupaaqpasaarakkit aviluqqatuuluamut iglaluamullu.

Pikiuqsiurunniiqłungalu innaramma sinigasutuinnaliqłungalu.

29

ᐊᓈᓇᑦᓯᐊᕐᒪ ᐅᓂᑉᑳᖅᑕᓚᐅᖅᓯᒪᔮ ᐅᕙᒻᓄᓪᓗ ᐊᓂᓈᒻᓄᓪᓗ ᓯᓐᓇᒃ-

ᓴᖅᑎᓪᓗᑕ. ᐅᖃᐅᔾᔪᐃᕝᓗᓂᓗ ᐃᓕᐊᕐᔪᖕᓂᒃ ᐱᑦᓯᐊᖅᐸᖁᔨᕝᓗᓂ.

ᐃᓐᓇᑐᖃᐅᓚᐅᖅᓯᒪᔪᖅ ᐊᓈᓇᑦᓯᐊᕋ, ᓇᒡᓕᒋᑦᑕᐅᕝᓗᓂᓗ ᐃᓄᖕᓂᒃ.

ᑕᐃᒪᖃᐃ ᐅᓇ ᐅᓂᒃᑳᖅᑐᐊᖅ ᐆᑦᑑᑎᒋᕝᓗᓂᐅᒃ ᐅᓂᑉᑳᖅᑐᐊᖅᐸ-

ᓚᐅᖅᓯᒪᔭᖓ.

ᑕᐃᒪᒎᖅ ᐃᓕᐊᕐᔪᖃᓚᐅᖅᓯᒪᕗᖅ ᐊᓴᓴᕐᒥᒃ ᐊᑎᓕᖕᒥᒃ. ᐊᓴᓴᖅ

ᐊᓈᓇᑦᓯᐊᖓᑕ ᐱᕈᖅᓴᓚᐅᖅᐹ ᑐᐱᖅᓯᒪᕝᓗᑎᒃ ᐊᐅᔭᒃᑯᑦ ᓯᓚᓕᐅᕝᓗᑎᒃ.

ᐃᓄᐊᓗᐃᖒᖅ ᑕᐃᑲ ᑐᐱᖅᓯᒪᔪᑦ ᑲᑎᒪᕝᓗᑎᒃ, ᓲᖃᐃᒻᒪ ᐊᖑᓇᓱᒃ-

ᑎᖃᖏᓐᓇᒥ ᓂᕆᕐᓗᑯᓂᒃ ᑐᓂᔭᐅᔭᕌᖓᒥᒃ ᐅᕝᕙᓘᓐᓃᑦ ᑐᔪᖅᑕ-

ᐅᒑᖓᒥᒃ ᑭᓯᐊᓂ ᓂᕆᓂᓗᒃᐸᓚᐅᖅᐳᒎᖅ. ᐊᓴᓴᖅ ᓄᑕᕋᐅᑎᓪᓗᒍ

ᐊᓈᓇᑦᓯᐊᖓᑕ ᐱᓐᖑᐊᓴᖓᓂᒃ ᓴᓇᑐᑎᕙᓚᐅᖅᐹ. ᑕᐃᒪ ᓴᓇᑐᑎᖕᒪᒍ

ᐱᑎᒃᓯᓐᖑᐊᕐᒥᒃ ᑐᒃᑑᑉ ᑐᓕᒫᖓᓂᒃ ᐊᒻᒪᓗ ᖃᕐᔪᓐᖑᐊᓕᕝᓗᓂᐅᒡᓗ.

ᐊᓴᓴᖅ ᕿᑎᓗᕿᖦᖢᓂ ᐊᓃᓐᖑᐊᖅᐸᓚᐅᖅᐳᖅ ᑭᓯᕐᒥᐅᖅᓱᓂ.

ᐱᑎᒃᓯᑎᓐᖑᐊᕐᒥᓂᒃ ᐊᑐᖅᖢᓂ ᖁᐸᓄᐊᕐᓂᒃ ᐱᑕᕐᓂᓗᒃᐸᓚᐅᖅᐳᖅ,

ᐊᓈᓇᑦᓯᐊᖓᑕ ᑕᐅᑑᔭᖅᐸᓚᐅᖅᐹ ᑐᐱᖓᑕ ᐹᖓᓃᖢᓂ. ᑕᐃᒪᓕ

ᐊᖏᒡᓕᓕᖅᐸᓪᓕᐊᑎᓪᓗᒍ ᐊᓈᓇᑦᓯᐊᓂ ᓂᕿᑖᕐᓂᓗᒃᐸᓚᐅᖅᐹ ᖁᐸᓄ-

ᐊᕐᓂᒃ, ᑕᒪᑯᓂᖓ ᑎᖕᒥᐊᓗᕿᓂᒃ. ᑕᐃᒪᓕ ᓯᓚᒥ ᕿᑎᒃᑎᓪᓗᒍ ᐊᑕᐅ-

ᓯᖅᖢᖕᒥᒃ ᐊᖑᑎᒥᒃ ᐱᔮᕆᔪᖃᓚᐅᖅᐸᒃᐳᖅ ᑖᑉᓱᒥᖓ ᐊᓴᓴᕐᒥᒃ.

ᑕᐃᒪᓕ ᖃᐃᓕᕐᒥᖕᒪᑦ ᑖᑉᓱᒧᖓ ᐊᓴᓴᕐᒧᑦ ᐅᓪᓚᒃᓱᓂ ᐅᕐᓂᐊᓪᓚᒃᓱᓂᐅᒃ,

ᑭᕕᐊᓪᓚᒃᓱᓂ ᐃᑎᓂ ᕿᓗᕝᓗᓂᐅᒃ ᐅᖃᐅᑎᕙᒃᖢᓂᐅᒃ ᐃᖅᓯᕝᓗᓂᒎᖅ

ᐱᑎᒋᐊᓐᖏᓚᐅᕋᓗᐊᖅᓱᓂ ᐊᑯᓂ, ᑭᓯᐊᓂᓕ ᖃᑯᒍᖑᓕᕋᓗᐊᖅᑎᓪᓗᒍ

Anaanatsiarma unipkaaqtalauqsimajaa uvamnullu aninaam-

nullu sinnaksaqtilluta. Uqaujjuivlunilu iliarjungnik pitsiaqpa-

qujivluni. Innatuqaulauqsimajuq anaanatsiara, nagligittauv-

lunilu inungnik. Taimaqai una unikkaaqtuaq uuttuutigivluniuk

unipkaaqtuaqpalauqsimajanga.

Taimaguuq iliarjuqalauqsimavuq asasarmik atilingmik.

Asasaq anaanatsiangata piruqsalauqpaa tupiqsimavlutik

aujakkut silaliuvlutik. Inualuinguuq taika tupiqsimajut

katimavlutik, suuqaimma angunasuktiqanginnami nirirlukunik

tunijaujaraangamik uvvaluunniit tujuqtaugaangamik kisiani

nirinilukpalauqpuguuq. Asasaq nutarautillugu anaanatsiangata

pinnguasanganik sanatutivalauqpaa. Taima sanatutingmagu

pitiksinnguarmik tuktuup tulimaanganik ammalu qarjunngualiv-

luniuglu. Asasaq qitiluqiłłuni aniinnguaqpalauqpuq kisirmi-

uqsuni. Pitiksitinnguarminik atuqłuni qupanuarnik pitarniluk-

palauqpuq, anaanatsiangata tautuujaqpalauqpaa tupingata

paanganiiłuni. Taimali angigliliqpalliatillugu anaanatsiani

niqitaarnilukpalauqpaa qupanuarnik, tamakuninga tingmi-

aluqinik. Taimali silami qitiktillugu atausiqłungmik angutimik

pijaarijuqalauqpakpuq taapsuminga asasarmik. Taimali qailir-

mingmat taapsumunga asasarmut ullaksuni urniallaksuniuk,

Mary Angidlik
Rankin Inlet

ᒥᐅᕆ ᐊᐃᖏᓪᓖᖅ
ᑲᖏᖅᖠᓂᖅ

ᐊᓴᓴᖅ
Asasaq

ᑕᐃᒪᓐᓇᐃᓕᓕᕐᒥᖕᒪᑦ ᑖᒻᓈᖦᖢᒃ ᐊᖑᑎᖦᖢᒃ ᐊᓴᓴᕐᒧᑦ. ᓄᑕᕋᑯᓘᒐᒥ

ᐊᓴᓴᖅ ᖃᐅᔨᒪᖏᒻᒪᑦ ᑕᐃᒪᓕ ᐱᑎᒋᐊᕐᓂᕐᒪᒍ ᑖᒻᓇᖢᒃ ᐊᖑᑎ. ᑕᐃᒪᓕ

ᐱᑎᖕᒪᒍ ᖃᕐᔪᖓ ᐊᖑᑎᐅᑉ ᐃᑎᐊᑕ ᐃᓗᐊᓄᑦ ᐊᓯᐅᕝᓗᓂ, ᑕᐃᒪᓕ

ᐊᐊᐊ, ᕼᐊ, ᕼᐊᕆᐊᖅᖢᓂᓗ ᑖᕗᖓ ᐅᓪᓚᓯᕝᓗᓂ ᑐᖁᓕᖅᖢᓂᓗ.

ᑕᐃᒪᓕ ᐃᓄᐊᓗᐃᑦ ᑖᑉᑯᐊ ᓯᓚᓪᓕᖏ ᖁᕕᐊᓱᖏᑦᑐᐊᓘᓕᖅᖢᑎᒃ

ᐃᓄᐊᕐᒪᖒᖅ ᐊᓴᓴᖅ ᑖᑉᓱᒥᖓ ᐊᖑᑎᒥᒃ. ᑖᑉᑯᐊ ᐃᓄᐃᑦ ᐅᖃᖅᓯ-

ᒪᓕᖅᖢᑎᒃ ᐊᓴᓴᕉᖅ ᐊᖏᓪᓕᖅᐸᑦ ᐃᓄᒃᑕᕆᔪᒫᓕᖅᐹᑦ, ᐊᓴᓴᐅᑉ

ᐊᓈᓇᑦᓯᐊᖓ ᐅᖃᐅᑎᔭᐅᓐᓂᖅᖢᓂ ᑕᐃᒪᓐᓇ.

ᑕᐃᒪᓕ ᖃᑯᒍᖑᓕᕋᓗᐊᖅᑎᓪᓗᒍ ᖃᐃᔪᖃᖅᐳᖅ ᐊᖑᑎᒥᒃ

ᐊᐱᕆᕝᓗᓂᐅᒡᓗ ᑖᒻᓇ ᐊᕐᓇᖁᐊᒃᓵᖅ, ᐊᓴᓴᖅ ᓱᓕ ᓂᑲᓇᐃᖓᖏᓛᖅ,

ᐊᕐᓇᖁᐊᒃᓵᖅ ᑭᐅᕗᖅ “ᐊᓴᓴᖅ ᓱᓕ ᓂᑲᓇᐃᖓᖏᑦᑐᖅ?’’. ᑕᐃᒪᓗ

ᖃᓄᐃᓕᖏᖦᖢᓂ ᐊᐅᓪᓚᖅᓱᓂ ᑖᒻᓇ ᐊᖑᑎ. ᖃᑯᒍᖑᓕᕐᒥᑎᓪᓗᒍ

ᐊᓴᓴᖅ ᐊᓂᓯᒪᑎᓪᓗᒍ ᑖᑉᑯᐊ ᐊᖑᓇᓱᒃᑎᑦ ᑎᑭᓕᕆᕗᑦ ᑖᑉᓱᒧᖓ

ᐊᕐᓇᖁᐊᒃᓴᓈᒧᑦ ᐊᐱᕆᕝᓗᑎᒡᓗ, “ᐊᓴᓴᖅ ᓱᓕ ᓂᑲᓇᐃᖓᖏᓛᖅ?’’,

ᐊᕐᓇᖁᐊᒃᓵᖅ ᐅᖃᖅᐳᖅ “ᐊᓴᓴᖅ ᓂᑲᓇᐃᖦᖤᖅᐳᖅ ᓂᕐᔪᑕᐅᓂᒃ

ᐳᑑᕆᓐᓇᓕᒐᐃ”, ᑕᐃᒪᓗ ᑖᑉᑯᐊᖢᐃᑦ ᕼᐅᕐᔪᒃᑐᖣᓐᓂᕋᒥᒃ ᐊᐱᕆ-

ᔭᖅᑐᖅᑐᑦ ᑖᑉᓱᒥᖓᑦ ᐊᕐᓇᖁᐊᒃᓵᓐᓄᐊᕐᒥᒃ. ᑕᐃᒪ ᕼᐅᕐᔪᒋᐊᖅᑐᖅᑐ-

ᖣᓂᕋᒥᒃ ᐊᓴᓴᒥᒃ. ᑕᒫᓃᕝᓗᑎᒃ ᑖᑉᑯᐊ ᕼᐅᕐᔪᒃᑐᖢᐃᑦ ᐋᖅᑭᓱᐃᓕᖅᑐᑦ

ᐱᑎᒃᓯᑎᒥᖕᓂᒃ ᖃᕐᔪᖕᒥᓂᒡᓗ. ᑕᐃᒪᓕ ᑖᒻᓇ ᐊᕐᓇᖁᐊᒃᓵᓈᑯᓗᒃ

ᖃᓄᐃᓕᓂᖅ ᐊᔪᖅᖢᓂᓗ ᐊᓴᓴᕐᓗ ᓇᒡᓕᒋᒐᓗᐊᖅᖢᓂᐅᒃ ᐊᔪᓕ-

ᐅᑉᖃᔪᖅ ᑐᖁᑕᐅᓂᐊᓕᕐᒪᑦ ᐊᓴᓴᖅ ᖃᐅᔨᒪᒐᒥ. ᑕᐃᒪᓕ ᑎᑭᓴᖅᑐ-

ᓕᖅᑐᖅ ᐊᓴᓴᖅ, ᐊᓈᓇᑦᓯᐊᖓᑕ ᐃᑎᖁᕚ ᑐᐱᕐᒧᑦ, ᑕᐃᒪᓗ ᐅᕙᑦᓯ-

ᐊᕈᓐᖑᕐᒪᑦ ᑖᑉᑯᐊᖢᐃᑦ ᕼᐅᕐᔪᒃᑐᖦᖢᐃᑦ ᑐᖅᖢᓛᓕᖅᐳᑦ ᐊᓴᓴᕐᒧᓪᓗ

ᐊᓈᓇᑦᓯᐊᖓᓄᓪᓗ ᐊᓴᓴᕐᒥᒃ ᐊᓂᖁᔨᕝᓗᑎᒃ. ᑕᐃᒪ ᐊᓴᓴᖅ ᐊᓂᕗᖅ

ᑐᐱᕐᒥᑦ, ᐊᓂᖕᒪᓪᓗ ᑖᑉᑯᐊᖢᐃᑦ ᐊᖑᑎᖢᐃᑦ ᐃᒡᓚᖅᑐᐊᓘᓖᖅᐳᑦ,

ᐊᓴᓴᖅ ᐊᓂᒐᒥ ᖃᖓᑕᔪᐊᓘᔮᖅᖢᓂ ᐃᓕᕐᒪᑦ, ᓱᓇᐅᕙ ᐊᓈᓇᑦᓯᐊᖓᑕ

ᐊᓐᓄᕌᖢᐃᓐᓂᒃ ᐊᓈᓇᑦᓯᐊᖓᑕ ᐊᑎᑎᓐᓂᖅᖢᓂᐅᒃ, ᓂᐊᖁᐊᓗ

ᑕᓕᖏᓗ ᓄᐃᑕᔪᑑᓕᖅᖢᑎᒃ ᐃᑎᒐᖏᓗ. ᐃᒡᓚᐅᑕᐅᔪᐊᓘᓕᖅᑐᖅ

ᐊᓈᓇᑦᓯᐊᖓ ᑕᒡᕙ ᑐᐱᐅᑉ ᐹᖓᓂ ᑕᐅᑐᒃᑐᖅ. ᐊᕐᓇᖁᐊᓵᓈᖅ ᕿᒻᒥᓂ

ᐊᓂᑎᕝᓗᓂᐅᒃ, ᐊᓴᓴᕐᒧᐊᖅᖢᓂᓗ ᑖᒻᓇ ᕿᒻᒥᖅ. ᑖᑉᑯᐊ ᐊᖑᑎᖢᐃᑦ

kiviallaksuni itini qiluvluniuk uqautivakłuniuk iqsivluniguuq

pitigianngilauraluaqsuni akuni, kisianili qakugunguliraluaqtillugu

taimannaililirmingmat taamnaałłuk angutiłłuk asasarmut.

Nutarakuluugami asasaq qaujimangimmat taimali pitigiarnir-

magu taamnałuk anguti. Taimali pitingmagu qarjunga angutiup

itiata iluanut asiuvluni, taimali aaa, Ha, Hariaqłunilu taavunga

ullasivluni tuquliqłunilu. Taimali inualuit taapkua silallingi

quviasungittualuuliqłutik inuarmanguuq asasaq taapsuminga

angutimik. Taapkua inuit uqaqsimaliqłutik asasaruuq angil-

liqpat inuktarijumaaliqpaat, asasaup anaanatsianga uqautij-

aunniqłuni taimanna.

Taimali qakugunguliraluaqtillugu qaijuqaqpuq angutimik

apirivluniuglu taamna arnaquaksaaq, asasaq suli nikanainga-

ngilaaq, arnaquaksaaq kiuvuq “Asasaq suli nikanaingangittuq?’’.

Taimalu qanuilingiłłuni aullaqsuni taamna anguti. Qakugun-

gulirmitillugu asasaq anisimatillugu taapkua angunasuktit

tikilirivut taapsumunga arnaquaksanaamut apirivlutiglu,“Asasaq

suli nikanaingangilaaq?”, arnaquaksaaq uqaqpuq “Asasaq nikanaił-

łaqpuq nirjutaunik putuurinnaligai”, taimalu taapkuałuit

Hurjuktułuunniramik apirijaqtuqtut taapsumingat arnaquaksaan-

nuarmik. Taima Hurjugiaqtuqtułuuniramik asasamik.Tamaaniiv-

lutik taapkua Hurjuktułuit aaqqisuiliqtut pitiksitimingnik

qarjungminiglu. Taimali taamna arnaquaksaanaakuluk qanui-

liniq ajuqłunilu asasarlu nagligigaluaqłuniuk ajuliupqajuq

tuqutaunialirmat asasaq qaujimagami. Taimali tikisaqtuliqtuq

asasaq, anaanatsiangata itiquvaa tupirmut, taimalu uvatsiarun-

ngurmat taapkuałuit Hurjuktułłuit tuqłulaaliqput asasarmullu

anaanatsianganullu asasarmik aniqujivlutik. Taima asasaq anivuq

tupirmit, aningmallu taapkuałuit angutiłuit iglaqtualuuliiqput,

asasaq anigami qangatajualuujaaqłuni ilirmat, sunauva anaanatsi-

ᐃᒡᓚᓪᓚᕐᒥᒡᓗ ᐱᑎᒃᓯᑖᕆᐊᖅᑐᑦ ᐊᓴᓴᕐᒥᒃ ᑕᐃᒪᓗ ᐱᑎᒃᓯᔪᖃᕌᖓᑦ

ᕿᒻᒥᖅ ᑖᒻᓇ ᕿᒡᒋᐊᓚᒃᖢᓂ ᐊᑯᖅᓯᕙᒃᖢᓂ ᖃᕐᔪᓂᒃ ᐃᖏᕋᔪᓂᒃ

ᓇᐱᑦᓯᕙᓕᖅᐳᖅ, ᑕᐃᒪᓕ ᖃᕐᔪᐃᕈᑎᕗᑦ ᑖᑉᑯᐊ ᐊᖑᑎᑦ, ᖃᕐᔪᐃᕈ-

ᑎᖕᒪᑕ ᑕᐃᒪᓕ ᐊᓴᓴᖅ ᐱᑎᒃᑖᕆᓕᖅᐳᖅ ᑖᑉᑯᓂᖓ ᐊᖑᑎᖦᖢᖕᓂᒃ

ᕼᐅᕐᔪᓚᐅᖅᑐᓂᒃ, ᑖᑉᑯᓂᖓ ᖃᕐᔪᓂ ᓇᕝᓗᕐᓂᑯᓂᒃ ᐊᑐᖅᖢᓂ. ᐃᓄᐊᑳ-

ᕆᓕᖅᓱᓂ ᑖᑉᑯᓂᖓ ᕼᐅᕐᔪᒃᑐᖅᖢᓂ ᐊᖑᑎᓂᒃ ᑭᓯᐊᓂᓕ ᒪᕉᖕᓂᒃ

ᐊᖑᑏᖕᓂᒃ ᐊᒥᐊᒃᑯᒋᐊᖅᖢᓂ ᑐᓴᖅᑎᒃᓴᓂᒃ ᐃᓄᖕᓄᑦ ᖃᓄᐃᓕᐅᕐᓂ-

ᕆᔭᖏᓐᓂᒃ.

ᑖᑉᑯᐊ ᒪᕐᕉᒃ ᐊᖑᑏᒃ ᐊᖏᕐᕋᑐᐃᓐᓇᓕᓚᐅᖅᐳᒃ. ᐊᓴᓴᕐᓗ ᐊᓈᓇᑦᓯ-

ᐊᓂᓗ ᖃᓄᐃᓕᔭᐅᖏᑕᐃᓇᓕᖅᖢᑎᒡᓗ. ᑕᐃᒪᓗ ᓯᓂᓕᕐᓂᖅᓱᖓᓗ

ᐅᓂᒃᑳᕋᓂᖏᑎᓪᓗᒍ ᐊᓈᓇᑦᓯᐊᕋ.

angata annuraałuinnik anaanatsiangata atitinniqłuniuk,

niaqualu talingilu nuitajutuuliqłutik itigangilu. Iglautauju-

aluuliqtuq anaanatsianga tagva tupiup paangani tautuktuq.

Arnaquasaanaaq qimmini anitivluniuk, asasarmuaqłunilu taamna

qimmiq. Taapkua angutiłuit iglallarmiglu pitiksitaariaqtut

asasarmik taimalu pitiksijuqaraangat qimmiq taamna

qiggialakłuni akuqsivakłuni qarjunik ingirajunik napitsiva-

liqpuq, taimali qarjuirutivut taapkua angutit, qarjuirutingmata

taimali asasaq pitiktaariliqpuq taapkuninga angutiłłungnik

Hurjulauqtunik, taapkuninga qarjuni navlurnikunik atuqłuni.

Inuakaariliqsuni taapkuninga Hurjuktuqłuni angutinik kisianili

maruungnik angutiingnik amiakkugiaqłuni tusaqtiksanik

inungnut qanuiliurnirijanginnik.

Taapkua marruuk angutiik angirratuinnalilauqpuk. Asasarlu

anaanatsianilu qanuilijaungitainaliqłutiglu. Taimalu sinilir-

niqsungalu unikkaaraningitillugu anaanatsiara.

ᑖᒃᑯᐊᒎᖅ ᓄᓇᓖᑦ ᓄᓇᓕᑐᐊᒃ ᓄᓕᐊᕇᒃ. ᐊᖑᒡᒎᖅ ᐊᖑᓇᓱ-

ᒋᐊᖅᓯᒪᑎᓪᓗᒍ ᑐᖁᑕᐅᓐᓂᖅᖢᓂ.ᕿᒻᒥᖃᖅᖢᑎᒡᓗ ᐊᑕᐅᓯᕐᒥ. ᑐᖁᑕ-

ᐅᓐᓂᖅᖢᓂ ᐊᖑᓇᓱᒋᐊᖅᓯᒪᑎᓪᓗᒍ. ᕿᒻᒥᕉᖅ ᑖᓐᓇ ᐃᕐᓂᐅᕋᒥ

ᓴᕐᓕᐊᓕᖅᖢᓂ. ᓴᕐᓕᐊᕐᓂᕋᖅᐸᒃᑲᑦᑎᒍᑦ ᕿᑐᕐᓐᖓᖃᓕᕌᖓᒥᒃ ᐃᕐᓂᐅ-

ᕌᖓᒥᒃ. ᐊᕐᓇᕐᓗᒎᖅ ᑖᓐᓇ ᐃᓄᒃ ᓈᖅᑯᖅᑐᓯᔪᐊᓘᓪᓗᓂ ᓇᔾᔨᖕᒥᒐᒥ

ᓈᖅᑯᖅᑐᓯᔪᐊᓘᓪᓗᓂ ᕿᑦᑐᖓᒃᓴᖃᕋᒥ. ᑭᖑᓪᓕᐅᓪᓗᓂ ᕿᑐᖓᖅᑖ-

ᓂᕆᕗᖅ. ᕿᒻᒦᑦ ᐃᕐᓂᐅᖅᑕᐅᖅᑳᖅᖢᑎᒃ ᐊᓂᖅᑳᖅᖢᑎᒃ ᐃᓄᒃ ᑭᖑᓪᓕ-

ᐅᓪᓗᓂ. ᑖᒃᑯᐊ ᐅᐱᕐᖔᑯᑦ ᐊᑕᐅᑦᑎᑯᑦ ᐱᕈᖅᓴᓯᕗᒃ ᕿᒻᒥᐊᔪᐃᓪᓗ

ᐃᓄᒡᓗ. ᑖᓇᒎᖅ ᐊᕐᓇᖅ ᑐᓗᒃᑲᓂᒃ ᓂᒑᖅᑐᖅᖢᓂ ᑐᓗᒐᖃᑦᑕᕐᒪᑦ.

ᑖᓇᒎᖅ ᐊᕐᓇᖅ ᑐᓗᒃᑲᓂᒃ ᓂᒑᖅᑐᖅᖢᓂ ᑐᓗᒐᖃᑦᑕᕐᒪᑦ. ᑕᒪᑯᓂᖓ

ᓂᕿᖃᖅᐸᓪᓕᐊᓪᓗᑎᒃ. ᑖᓐᓇ ᓄᑕᕋᑯᓗᒃ ᑐᓗᒐᖅᑑᒥᒃ ᐊᑎᖃᑎᑕᐅ-

ᓕᖅᖢᓂ. ᐊᓱᐃᓛᒍᖅ ᑐᓗᒐᖅᑑᑎᐅᑉ ᕿᒻᒥᓂ ᐱᕈᖅᓴᖃᑎᒋᒐᒥᒋᑦ. ᕿᒻᒥᖏ-

ᑕᒎᖅ ᐊᓈᓇᖓᑦ ᑐᖁᓴᖅᖢᓂᐅᒃ ᐊᒥᖓᒎᖅ ᐱᖁᑎᓐᓇᔪᖕᒥᓐᓄᑦ ᐴᖅᑖᕆᓪᓗ-

ᓂᐅᒃ. ᑖᑯᐊᒎᖅ ᕿᒻᒥᓂ ᐊᔪᕈᓐᓂᖅᓴᖃᑎᒋᒐᒻᒥᒋᑦ ᑕᕝᕙᓕᒎᖅ ᑖᓇ

ᑐᓗᒐᖅᑑᑦ ᐃᓄᖕᓄᐊᕈᒪᓯᖦᖤᖅᐳᖅ ᕿᒻᒥᓂ ᐊᑕᐅᑦᑎᒃᑯᑦ ᐱᕈᖃᑎᒋᒐᒥᒋᑦ.

ᓄᓇᓕᖕᓃᓕᕋᒥᒎᖅ,ᓄᓇᓕᖕᓄᐊᕋᒥᖏᓛᒃ ᑕᐃᒃᑯᖓ ᐊᐅᓪᓛᖅᑐᒃᓴ-

ᐅᓐᓂᕋᒥᒃ.

ᐊᓈᓇᓂ ᐊᐃᒃᖠᖅᑎᖃᑕᕋᓱᒃᓯᒪᓪᓗᓂᐅᒃ ᓱᒐᓗᖕᓇᕋᓱᒧᑦ. ᓱᒐᓗᒋ-

ᓕᖅᑕᐅᒍᓂ ᑐᖁᑕᐅᓇᓱᖕᓂᐊᕋᒥ. ᑕᒪᒃᑯᓂᖓ ᖃᔭᒃᓴᒥᓂᒡᓗ ᖃᒧᑎᒃᓴ-

ᒥᓂᒡᓗ ᐊᐃᒃᖠᖃᑕᖅᑎᓐᓇᓱᒃᖢᓂᐅᒃ. ᓱᒐᓗᖕᓇᕋᓱᒧᑦ ᑖᒃᑯᓄᖓ

ᐊᑖᑕᖓᓂᒃ ᑐᖂᑦᑎᓚᐅᖅᓯᒪᔪᓄᑦ. ᐊᓱᐃᓚᒎᖅ ᓱᒐᓗᒋᓕᖅᑕᐅᒐᒥ

ᐊᓈᓇᒌᒃ ᐃᒡᓗᓕᑑᖕᒪᑎᒃ. ᕿᒻᒥᖏᑦ ᐃᒡᓗᖓᑕ ᓯᓚᑖᓂᖏᓐᓇᐅᔭᖅᑐᑦ

ᑕᖅᑳᓂᖃᐃ ᓯᓚᑖᓂ. ᐊᓱᐃᓛᒍᖅ ᑐᓗᒐᖅᑑᖅ ᓱᒐᓗᒋᓕᖅᑕᐅᒐᒥ

ᓱᕐᔪᒃᑕᐅᓕᖅᐳᖅ ᐅᐸᒃᑕᐅᓕᖅᐳᖅ ᐃᒡᓗᖓᑦᑕ ᓯᓚᑖᓄᑦ.

Taakkuaguuq nunaliit nunalituak nuliariik.Angugguuq anguna-

sugiaqsimatillugu tuqutaunniqłuni. Qimmiqaqłutiglu atausirmi.

Tuqutaunniqłuni angunasugiaqsimatillugu. Qimmiruuq taanna

irniurami sarlialiqłuni. Sarliarniraqpakkattigut qiturnngaqali-

raangamik irniuraangamik. Arnarluguuq taanna inuk naaqquq-

tusijualuulluni najjingmigami naaqquqtusijualuulluni

qittungaksaqarami. Kingulliulluni qitungaqtaanirivuq.Qimmiit

irniuqtauqqaaqłutik aniqqaaqłutik inuk kingulliulluni. Taakkua

upirngaakut atauttikut piruqsasivuk qimmiajuillu inuglu.

Taanaguuq arnaq tulukkanik nigaaqtuqłuni tulugaqat-

tarmat. Tamakuninga niqiqaqpalliallutik. Taanna nutarakuluk

tulugaqtuumik atiqatitauliqłuni. Asuilaaguq tulugaqtuutiup

qimmini piruqsaqatigigamigit. Qimmingitaguuq anaanangat

tuqusaqłuniuk amingaguuq piqutinnajungminnut puuqtaaril-

luniuk. Taakuaguuq qimmini ajurunniqsaqatigigammigit tavva-

liguuq taana tulugaqtuut inungnuarumasiłłaqpuq qimmini ataut-

tikkut piruqatigigamigit.

Nunalingniiliramiguuq, nunalingnuaramingilaak taikkunga

aullaaqtuksaunniramik.

Anaanani aikłiqtiqatarasuksimalluniuk sugalungnarasumut.

Sugalugiliqtauguni tuqutaunasungniarami. Tamakkuninga qajak-

saminiglu qamutiksaminiglu aikłiqataqtinnasukłuniuk. Sugalung-

narasumut taakkununga ataatanganik tuquuttilauqsimajunut.

Asuilaguuq sugalugiliqtaugami anaanagiik iglulituungmatik.

ᒪᑕᓖᓐ ᐃᕙᓗ
ᐃᒡᓗᓕᒃ

Madeline Ivalu
Igloolik34

ᐊᓂᓴᖅᑕᐅᒐᒥ ᑐᖅᖢᓚᔭᐅᔪᒃᓴᐅᒐᒥ ᑭᐅᖦᖤᖅᐳᕉᖅ, “ᐋᒥᓛᖓᐃ,

ᐃᕐᕋᕕᐅᔮᓗᒃᑲ ᓄᖑᓯᒪᔾᔭᖏᓐᓇᒃᑭᑦ.” ᑕᑉᐱᑲᒎᖅ ᐃᒡᓘᑉ ᑭᓗᖓᓂ

ᖃᕐᔪᖏᑦ, ᓲᕐᓗ ᐃᒡᓘᑉ ᑭᓗᐊᓂ, ᖃᕐᔪᖏᑦ ᑐᓴᖅᓴᐅᓯᒪᔪᑦ ᐊᓈᓇᖓᑕ

ᐃᕆᐊᓕᐅᖅᓯᒪᖕᒪᒋ. ᑐᓗᒐᖅᑑᑦ ᐅᖃᖅᑲᐅᒐᒥ, “ᐋᒥᓛᖓᐃ, ᐃᕐᕋᕕᐅ-

ᕌᓗᒃᑲ ᓄᖑᓯᒪᔾᔭᖏᓐᓇᑭᑦ.” ᓱᓇᐅᕙᒎᖅ, ᐃᒡᓗᖓᑦᑕ ᐃᓗᐊᓂ ᓂᕕᖓ-

ᒐᓚᒃᑐᑦ ᓇᑲᑎᕆᐊᖃᕋᒥᒋᑦ. ᐊᓂᓇᓵᓚᐅᑲᒃᖢᓂ, ᐹᖓᑕᒎᖅ ᐊᕙᑖᓂ

ᐅᑕᕿᔪᖃᖅᖢᓂ. ᐊᓂᒋᐊᖅᐸᑦ ᑎᒍᔭᐅᔪᒪᓪᓗᓂ ᑐᖁᑕᐅᔭᖅᑐᕋᒥ.

ᐊᓂᑦᑎᐊᕆᒐᒥᔾᔪᒃ ᐅᑕᕿᔭᖓᑦ ᑕᑯᓕᖅᐹᒡᒎᖅ, ᐃᒡᓗᑉ ᓯᕗᕌᓂ

ᖁᒃᓱᑲᑦᑑᔮᕐᔪᒃᑐᖅ. ᑕᕝᕙᓂᓕᒎᖅ ᐱᓯᒃᑖᖅᑕᐅᓯᑳᓪᓚᖦᖢᓂ. ᕿᒻᒥᖏᓪᓗᒎᖅ

ᑕᑲᓄᙵᖃᑕᐅᓪᓗᑎᒃ. ᖃᕐᔫᒡᒎᖅ ᖃᖓᑕᔪᑦ ᕿᒻᒥᓂᑦ ᑮᔭᐅᕙᓪᓕ-

ᐊᓪᓗᑎᒃ ᐊᑯᖅᑕᐅᕙᒃᖢᑎᒃ ᖃᖅᑯᐊᖅᑕᐅᕙᒃᖢᑎᒃ. ᑖᓇᒎᖅ ᑐᓗᒡᒑᖅᑑᑦ

ᑐᓗᒃᑲᓂᒃ ᐊᓐᓄᕌᓕᒃ ᑐᓗᒃᑲᐃᑦ ᓂᐊᖁᖏ ᐊᑕᓪᓗᑎᒃ ᐊᓐᓄᕌᕆ-

ᔭᖏᑦ. ᖃᕐᔪᓂᒎᖅ ᖃᓂᓈᖅᑕᐅᔭᕋᖓᒥᒃ ᑖᑯᐊᒍᖅ ᓂᐊᖁᐃᑦ ᓂᓪᓕ-

ᑲᓪᓚᒃᐸᒃᖢᑎᒃ.

ᕿᒻᒥᖏᒡᒎᖅ ᐃᓕᓐᓂᐊᖅᑎᓯᒪᒐᒥᒋᑦ ᑕᐃᒪᒎᖅ ᑕᖃᒍᓂ ᓇᓴᐃ-

ᓛᖅᐳᖅ. ᑕᕝᕙᓕᒎᖅ ᐅᔾᔨᕆᓇᓂ ᓇᓴᓂ ᐊᔭᖕᒪᒍ ᕿᒻᒥᖏᒡᒎᖅ ᐱᓯᒃ-

ᑖᖅᑐᓄᑦ ᐅᐸᒋᐊᖅᑐᐊᓘᒐᓗᐊᕐᒪᑕ. ᑕᑉᐱᑲᒎᖅ ᐊᓈᓇᖓ, ᐊᓃᕋᒥ

ᖃᕐᔪᐃᕈᑎᑎᓐᓇᒋᑦ ᕿᒻᒥᑦ ᐅᐸᒋᐊᖅᑐᐊᓘᒐᓗᐊᕐᒪᑕ ᑖᓇᒍᖅ ᐊᓈᓇᖓ

ᑐᖅᖢᓚᖅᖤᐳᖅ, “ᐊᒥᓛᖓᐃ!” ᑖᑯᐊᒎᖅ ᐱᓯᒃᑕᖅᑐᑦ ᖃᕐᔪᐃᕈᑎᖏᑦᑐ-

ᐊᓘᑎᓪᓗᒋ, ᓱᓇᐅᕝᕙᒎᖅ ᑐᓗᒐᖅᑑᑎᐅᑉ ᕿᒻᒥᓂ ᐅᖃᐅᑎᓯᒪᓐᓂᕐᒪᒋᑦ

ᑕᖃᒍᓂ ᓇᓴᐃᓛᕐᓂᕋᖅᖢᓂ. ᐊᓱᐃᓛᒍᖅ ᖃᕐᔪᐃᕈᑎᖦᖤᕐᒪᑕ ᑐᓗᒐᖅ-

ᑑᒡᒎᖅ ᑕᑯᓄᖓ ᖃᕐᔪᐃᕈᑎᖕᒪᑕ ᐅᐸᖦᖤᖅᐳᖅ ᕿᒻᒥᖏᓪᓗᒎᖅ ᐅᐸᖃ-

ᑕᐅᓪᓗᑎᒃ. ᐃᑲᔪᖅᑎᒃᓴᐅᑎᒋᕐᒪᒋᑦ ᕿᒪᒃᓯᒋᐊᖅᑐᕈᓗᒐᓗᐊᒡᒎᖅ ᕿᒪᒃᓯᒋ-

ᐊᖅᑐᕈᓘᒐᓗᐊᓪᓗᒍᖅ ᕿᒻᒥᓂᑦ ᐸᖓᓛᕆᔭᐅᕌᓪᓚᒃᐸᒃᖢᑎᒃ ᓄᖑᑖᓗ-

ᒋᕙᐃᑦ.

ᑖᑯᐊ ᐊᑖᑕᖓᓂ ᑐᖂᑦᑎᓚᐅᖅᓯᒪᔪᑦ. ᑐᓗᒐᖅᑑᖅ ᕿᒻᒥᒥᓂ

ᐊᑕᐅᑎᒃᑯᑦ ᐃᓐᓇᕈᖃᑎᖃᓚᐅᖅᑐᖅ.

Qimmingit iglungata silataaninginnaujaqtut taqqaaniqai sila-

taani. Asuilaaguq tulugaqtuuq sugalugiliqtaugami surjuktauli-

qpuq upaktauliqpuq iglungatta silataanut.

Anisaqtaugami tuqłulajaujuksaugami kiułłaqpuruuq, “Aami-

laangai, irraviujaalukka nungusimajjanginnakkit.” Tappikaguuq

igluup kilungani qarjungit, suurlu igluup kiluani, qarjungit tusaq-

sausimajut anaanangata irialiuqsimangmagi. Tulugaqtuut uqaq-

qaugami, “Aamilaangai, irraviuraalukka nungusimajjanginnakit.”

Sunauvaguuq, iglungatta iluani nivingagalaktut nakatiriaqa-

ramigit. Aninasaalaukakłuni, paangataguuq avataani utaqiju-

qaqłuni. anigiaqpat tigujaujumalluni tuqutaujaqturami.

Anittiarigamijjuk utaqijangat takuliqpaagguuq, iglup sivu-

raani quksukattuujaarjuktuq. Tavvaniliguuq pisiktaaqtausikaal-

lałłuni. Qimmingilluguuq takanunngaqataullutik. Qarjuugguuq

qangatajut qimminit kiijauvalliallutik akuqtauvakłutik qaqquaq-

tauvakłutik. Taanaguuq tuluggaaqtuut tulukkanik annuraalik

tulukkait niaqungi atallutik annuraarijangit.Qarjuniguuq qaninaa-

qtaujarangamik taakuaguq niaquit nillikallakpakłutik.

Qimmingigguuq ilinniaqtisimagamigit taimaguuq taqaguni

nasailaaqpuq. Tavvaliguuq ujjirinani nasani ajangmagu qimmi-

ngigguuq pisiktaaqtunut upagiaqtualuugaluarmata. Tappik-

aguuq anaananga, aniirami qarjuirutitinnagit qimmit upagi-

aqtualuugaluarmata taanaguq anaananga tuqłulaqłapuq, “Ami-

laangai!” Taakuaguuq pisiktaqtut qarjuirutingittualuutillugi, suna-

uvvaguuq tulugaqtuutiup qimmini uqautisimannirmagit taqaguni

nasailaarniraqłuni. Asuilaaguq qarjuirutiłłarmata tulugaq-

tuugguuq takununga qarjuirutingmata upałłaqpuq qimmingil-

luguuq upaqataullutik. Ikajuqtiksautigirmagit qimaksigiaqturu-

lugaluagguuq qimaksigiaqturuluugalualluguq qimminit pangalaari-

jauraallakpakłutik nungutaalugivait.

Taakua ataatangani tuquuttilauqsimajut. Tulugaqtuuq

qimmimini atautikkut innaruqatiqalauqtuq.

ᑕᐃᒻᓇᒎᖅ ᐅᓂᑉᑳᖅᑐᐊᖅ ᐊᖑᖕᒥᒃ ᕿᕕᐅᕐᒥᒎᖅ ᓇᑦᑎᐊᕕᓂᖁ-

ᑎᖃᕋᒥ ᐊᒥᕐᒥᒃ ᑕᐃᒻᓇ ᐊᕐᓇᖅ ᐅᐃᖏᖅᑕᐅᓯᒪᔪᖅ. ᐅᐃᖓ ᐃᒻᒪᖄ

ᐃᓄᐊᖅᑕᐅᓯᒪᔪᖅ ᑐᖁᑕᐅᓯᒪᔪᖅ. ᕿᕕᐅᕐᒥᒎᖅ ᐃᕝᓚᐅᕝᓗᑭᐊᖅ ᓇᑦᑎ-

ᐊᕕᓂᕐᓗᑭᐊ ᐊᒥᐊᓂᒃ ᐊᒥᖁᑎᖃᕋᒥ. ᑐᑕᓛᕐᒥ ᑕᐃᔮ, ᑕᐃᑉᑯᐊ

ᕿᕕᐅᖑᓂᕋᕋᑉᑎᒍ ᓇᑦᑎᐊᑦ ᐊᓂᓵᕋᖓᒥᒃ ᖃᑯᖅᑕᒥᒃ ᒥᖅᑯᖃᖅᐸᖕᒪᑕ.

ᒥᖅᑯᖃᕐᒪᑕ ᕿᕐᓇᕆᖅᓯᖏᑦᑐᑦ ᐃᕆᓯᒪᖏᑦᑐᑦ ᐃᕝᓚᐅᖑᔾᔪᑎᒥᓂᒃ

ᒥᖅᑯᓕᒃ ᖃᑯᖅᑕᒥᒃ. ᖃᑯᖅᑕᒻᒪᕆᐅᖏᑦᑐᑦ ᖃᐅᔨᒪᔪᑎᑦ.

ᑑᑕᓛᒥᒎᖅ ᑕᐃᕝᓗᒍ ᓄᑕᖅᑲᓂ ᑖᔅᓱᒪ ᓇᑦᑎᐊᒥ ᐱᔾᔪᑎᒋᓪᓗᒍ

ᐆᒃᑑᑎᒃᓴᓕᐅᓕᖅᑳ. ᐅᐃᒐᓗᐊᒥᓂᒃ ᐊᑭᔪᒃᓴᓐᖑᖅᑎᓐᓇᓱᐊᖅᖢᒍᒎᖅ

ᓄᑕᖅᑲᓂ ᑖᒻᓇ. ᐃᒪᕐᒧᑦ ᐊᒡᓘᒪᒃᑲᖅᑎᒃᐸᒃᓱᒍ ᓄᑕᕋᓐᓄᐊᓂ ᑖᒻᓇ.

ᐃᔾᔭᓐᖑᖅᑐᕈᖅᑎᓐᓇᓱᐊᖅᖢᒍ. ᐃᔾᔭᓐᖑᖅᕼᐊᕆᑦᑐᖅᑎᓐᓇᕼᐅᐊᖅᖢᒍ

ᐳᓚᓯᒪᒃᓵᕈᓐᓇᓕᖁᑉᓗᒍ. ᐃᓱᐊᖅᓴᖅᓱᓂ, ᐃᓛ ᐃᒪᕐᒥᐅᒃᑲᖅᑲᑦᑕᓕ-

ᓵᕐᒪᒍᒎᖅ ᐃᔾᔭᓐᖑᓴᕋᐃᑦᑐᓐᓄᐊᖅ ᑖᒻᓇ ᓄᑕᕋᓂ ᐊᖑᑎᓐᓄᐊᖅ.

ᐊᓂᖅᓵᕈᒻᓇᖏᒻᓇᑦᑕ ᐃᓄᒃᑎᒍᑦ ᐃᒪᕐᒥ.

ᐊᑯᓂ ᐳᓚᒪᔪᓐᓇᖅᓯᖁᓪᓗᒍ ᐱᕙᓪᓕᐊᕚ. ᐊᑯᓂᒎᖅ ᑕᐃᒪ-

ᐃᒃᑲᓗᐊᖅᓱᒍ ᐳᓚᖓᔪᓐᓇᖅᓯᕙᓪᓕᐊᒐᒥ ᐊᒃᓲᕙᓪᓕᐊᓕᕋᒥ ᐳᓚᓯᒪᒃᓵ-

ᕈᓇᖅᓯᒐᒥ ᐃᒪᕐᒥ. ᓯᕿᓂᕐᒥᒎ ᓅᑦᑕᖃᑦᑕᓕᖅᑳ ᐳᓚᒪᕝᓗᓂ ᐃᒪᕐᒥ

ᓄᑕᕋᓐᓄᐊᖅ ᑖᒻᓇ. ᓯᕿᓂᒎᖅ ᓅᑦᑕᖃᑦᑕᓕᕐᒪᒍ ᑖᑉᑯᐊᒎᖅ ᐅᐃᖏᖅᑎ-

ᒋᓯᒪᔭᐃᑦ ᐃᒻᒪᖄ ᐃᓚᖏᓘᓃᑦ, ᓯᓚᓕᕆᒐᒥᒋᑦ ᐅᖃᐅᑎᔮ ᓄᑕᕋᓐᓄᐊᓂ

ᐃᐱᔭᖏᑦᑑᖕᒪᑦ. ᐅᖃᐅᑎᔮ ᑖᒻᓇ ᓇᑦᑎᐊᓐᓄᐊᖅ ᕿᕕᐅᖑᓂᕋᖅᑕᕋ

ᑑᑕᓛᖑᓂᕋᖅᑕᕋ ᐊᒻᒥᐅᑎᓂᐊᕋᒥᐅ ᓄᑕᖅᑲᒥᓄᑦ ᐊᒥᓕᐅᑎᓂᐊᕐᒪᒍ.

ᐊᐅᔭᒃᑯᑦ ᓯᑯᕈᐃᖅᑎᓪᓗᒍ ᑕᐃᒪᐃᑦᑑᓕᕐᒪᑦ ᐊᑯᓂ ᐳᓚᒪ-

ᔪᓐᓇᓕᕐᒪᑦ. ᑐᐲᓐᖒᖅ ᑖᕙᑉᑯᐊ ᓵᖓᑎᒍᑦ ᓄᐃᖃᑉᑕᖁᓪᓗᒍ ᐅᖃᐅᑎᕚ.

Taimnaguuq unipkaaqtuaq angungmik qiviurmiguuq natti-

aviniqutiqarami amirmik taimna arnaq uingiqtausimajuq. Uinga

immaqaa inuaqtausimajuq tuqutausimajuq.Qiviurmiguuq ivlauv-

lukiaq nattiavinirlukia amianik amiqutiqarami. Tutalaarmi

taijaa, taipkua qiviunguniraraptigu nattiat anisaarangamik qakuq-

tamik miqquqaqpangmata. Miqquqarmata qirnariqsingittut

irisimangittut ivlaungujjutiminik miqqulik qakuqtamik. Qakuq-

tammariungittut qaujimajutit.

Tuutalaamiguuq taivlugu nutaqqani taassuma nattiami

pijjutigilluguuuktuutiksaliuliqqaa.Uigaluaminik akijuksannguqtin-

nasuaqługuguuq nutaqqani taamna. Imarmut agluumakkaqti-

kpaksugunutarannuani taamna. IjjannguqHarittuqtinnaHuaqługu

pulasimaksaarunnaliquplugu. Isuaqsaqsuni, ilaa imarmiukkaqqatta-

lisaarmaguguuq ijjanngusaraittunnuaq taamna nutarani angutin-

nuaq. Aniqsaarumnangimnatta inuktigut imarmi.

Akuni pulamajunnaqsiqullugu pivalliavaa.Akuniguuq taima-

ikkaluaqsugu pulangajunnaqsivalliagami aksuuvallialirami pula-

simaksaarunaqsigami imarmi. Siqinirmiguu nuuttaqattaliqqaa

pulamavluni imarmi nutarannuaq taamna. Siqiniguuq nuuttaqat-

talirmagu taapkuaguuq uingiqtigisimajait immaqaa ilangiluu-

niit, silalirigamigit uqautijaa nutarannuani ipijangittuungmat.

Uqautijaa taamna nattiannuaq qiviunguniraqtara tuutalaangu-

niraqtara ammiutiniaramiu nutaqqaminut amiliutiniarmagu.

ᓇᑦᑎᕐᒥᒎᖅ ᑕᑯᒐᒥᒃ ᓇᑦᑎᐊᖅᓯᐅᕐᓂᐊᕐᒪᑕ ᑖᔅᓱᒪ ᓄᑕᕋᓐᓄᐊᕐᒥᒃ,

ᑖᒻᓇᓗ ᐅᖃᐅᑎᕝᓗᒍ ᕿᒫᔪᑎᒃᓵᓂᒃ. ᑕᑯᔭᐅᒐᒥᒎᖅ ᖃᐃᓐᓇᖒ

ᖃᐃᓐᓂᒃᓴᕗᑦ ᓇᑦᑎᐊᖅᓯᐅᕋᓱᐊᖅᓱᑎᒃ ᑖᔅᓱᒥᖓ. ᐅᖃᐅᔾᔭᐅᒐᒥ

ᑖᒻᓇ ᑑᑕᓛᕐᒥ ᑕᐃᔭᐅᔪᖅ ᓄᑕᕋᓐᓄᐊᖅ ᕿᕕᐅᕐᒥ ᓇᑦᑎᐊᕐᒥ

ᐊᒻᒥᖅᑕᐅᓯᒪᒐᒥ. ᑕᐅᓄᖓᒎᖅ ᐃᒪᖅᐲᓐᓇᕐᒧᑦ ᕿᒫᖁᔭᐅᒐᒥ ᐊᓈᓇᒥᓂᒃ

ᑕᐅᓄᖓ ᐃᒪᐃᓐᓇᕐᒧᑦ ᕿᑭᖅᑕᐃᕈᒧᑦ ᕿᒫᒋᐊᖅᑯᖅ. ᐅᖃᐅᑎᕝᓗᒍᓗ

ᓄᑕᕋᓃᒃ ᐃᓛᒃ, ᑖᒻᓇ ᐅᖓᓯᒃᓯᒃᐸᑦ ᑕᐅᓄᖓ ᑕᐅᑐᖕᓇᕼᐅᐃᖅᐸᓪᓘᓃᑦ

ᐊᓄᕆᓯᐊᕐᓂᐊᕋᒥᒎᖅ ᑖᒻᓇ ᐊᓈᓇᐅᔪᖅ. ᑕᐅᓄᖓᒎᖅ ᓇᑦᑎᐊᖅᓯ-

ᐅᖅᑐᑦ ᑖᒻᓇ ᓇᑦᑎᐊᓐᓄᐊᖅ ᑑᑕᓛᖅ ᐃᓱᕐᕆᑕᐅᙱᒋᐊᖅᑐᒃᑯᑦ

ᐱᔭᐅᖁᓇᒍ ᓄᐃᖃᑉᑕᖁᕝᓗᒍ ᑕᐅᓄᖓ ᐃᒪᐃᓐᓇᕐᒧᑦ ᕿᒫᖁᔮ.

ᑕᐅᓄᖓᒎᖅ ᓱᖃᕈᐃᕐᒪᑦ ᑕᐅᑐᖕᓇᕈᐃᕐᒪᑕ ᖃᐃᖕᓇᑦ ᐊᓄᕆᓯᐊᖅᐳᖅ

ᑖᒻᓇ ᐊᓈᓈ. ᐊᓪᓕᐊᓂᒎᖅ ᐃᒪᕐᒥᐅᒃᑲᖅᓱᒋᑦ ᐊᓄᕆᓯᐊᓕᖅᑯᖅ

ᐊᓄᕆᒥᒃ ᑐᒃᓯᖅᑐᖅᑯᖅ. ᐊᓄᕆᕌᓗᒎᖅ ᐊᓄᕆᐊᓗᒎᖅ ᑎᑭᑦᑐᐊᓘᕗᖅ

ᒪᓪᓕᓚᕿᔪᐊᓘᓪᓗᓂ. ᑕᐃᒪᐃᓕᒐᒥ ᖃᐃᓐᓇᖒᖅ ᖃᔭᐅᑉ ᐳᓯᖅᓴ-

ᔪᐊᓘᓕᕋᒥ ᐃᑭᓕᕙᓪᓕᐊᕗᑦ ᒪᓕᖕᒧᑦ ᓄᖑᑉᐸᓪᓕᐊᓕᖅᑯᑦ ᓇᐅᖏᓛᒃ

ᐃᓄᒃᓴᖅᑑᑎᒃᓵ. ᖃᐃᓐᓇᙴᖅ ᓄᖑᑉᐸᓪᓕᐊᒐᒥᒃ ᓄᖑᒻᒪᕆᓕᖅᓱᑎᒃ.

ᑭᕕᐅᕉᖅ ᐃᓚᐅᒐᒥ ᑎᒃᑕᐅᓕᖅᑐᐊᓗᒃ. ᑎᒃᑕᐅᖃᑎᖃᖅᑐᖅ ᐊᑕᐅᓯᕐᒥᒃ

ᖃᔭᕐᒥ ᐱᖓᓲᒐᓗᐃᑦ ᒪᕐᕈᐃᓐᓇᖑᕋᒥᒃ. ᑖᒻᓇ ᐱᓯᒪᓇᓱᐊᕋᓗᐊᖅᓱᒍ

ᐱᖃᑎᑐᐊᕆᓕᒃᑲᓂ ᒪᓕᖕᒧᖒᖅ ᐃᕐᕈᐅᐃᑎᐅᑎᒋᒐᒥᐅᒃ ᐊᕼᐃᖃᕈᐃᖅᑯᖅ

ᑭᕕᐅᖅ ᑎᒃᑕᐅᔪᖅ. ᓄᓇᒧᖒᖅ ᓄᓇᒎᖅ ᑕᐅᑐᖕᓇᖅᓯᒐᒥ ᓄᓇᒧᑦ ᑎᑭᑉᐳᖅ

ᑭᕕᐅᖅ. ᑖᒻᓇ ᑭᕕᐅᖅ ᑐᑕᓛᖅ ᐅᑎᖅᑐᒃᓴᕌᓗᒃ ᐊᐅᓪᓚᕐᕕᖕᒥᓄᑦ.

ᐃᒡᓗᒎᖅ ᑕᑯᒐᒥᐅᒃ ᓄᓇᒥ, ᓄᓇᓕᓐᓇᒥ ᖃᔭᓂ ᓄᓇᓕᑉᐳᖅ. ᒪᔫᕐᕕ-

ᒋᒐᒥᐅᒎᖅ ᖁᓚᐃᑦᑐᖅ, ᖁᓕᖃᙱᑦᑐᖅ ᕿᓛᖃᖏᑦᑐᖅ. ᑕᒃᐹᙵ

ᓯᓚᑖᓂ ᖁᓛᓂ ᐃᑦᑐᐊᕋᒥᐅᒃ ᐃᓄᐊᒎᖅ ᑖᒻᓇ ᐊᕐᓇᖅ ᐃᓅᑉ ᐊᒥᐊᓂᒃ

ᓴᓕᒍᖅᑐᐊᓗᒃ. ᐃᓅᑉ ᐊᒥᐊᓂᒃ ᓴᓕᒍᖅᑐᖅ. ᐅᒃᑯᓯᐊᓗᒎᖅ ᑕᒡᕙ

ᖁᓪᓕᕐᒥᐅᔪᖅ ᖃᐅᔨᖏᒻᒪᑦ ᑕᐅᑐᒃᑲᓗᐊᖅᓱᒍ ᓄᕙᖕᒥᓂᒎᖅ ᑲᑕᐃᕕᒋᕚ

ᑭᕕᐅᑉ. ᑲᑕᐃᕕᒋᒐᓗᐊᖅᓱᒍ ᐃᒃᐱᒋᖏᓛ ᓱᓕ. ᐃᒃᐱᒋᔫᒐᓗᐊᖅ

ᑲᒪᑦᑕᖏᓚᖅ ᑲᒪᓱᖏᒻᒪᑦ ᓱᓕᒎᖅ ᑭᖑᓪᓕᕐᒥ ᓄᕙᖕᒥᓂ ᑲᑕᐃᕕᒋᕚ.

ᑲᑕᐃᕕᒋᖕᒥᖕᒪᒍ ᑖᒻᓇᒎᖅ ᐃᒍᑦᑕᕐᔪᐊᒥ ᐊᑎᓕᒃ ᐃᓄᖕᒥ ᓴᓕᒍᖅᑐᐊᓗᒃ

ᐊᒥᐊᓂᒃ. ᓂᐊᖁᐃᓐᓇᕐᓂᒡᓗᒎᖅ ᖃᕆᐊᖅᓯᖃᖅᓱᓂ. ᑭᖑᓪᓕᕐᒥ ᓄᕙᖕᒥ

ᑲᑕᐃᕕᒋᖕᒥᖕᒪᒍ ᐃᒃᐱᒋᖕᒥᒐᒥᐅᒃ ᐋᕐᓗᕆᐊᖅᓱᓂᓗ ᐅᖄᓪᓚᒃᓱᓂ,

ᑖᑉᑯᐊᑰᖅ ᐃᔮᑕ ᖁᓛᖏᒃ ᐳᙵᑖᖏᒃ ᐃᓕᒻᓄᑦ ᐅᕝᓕᐅᑎᔫᒃ.

Aujakkut sikuruiqtillugu taimaittuulirmat akuni pulamajun-

nalirmat. Tupiinnguuq taavapkua saangatigut nuiqaptaqullugu

uqautivaa.Nattirmiguuq takugamik nattiaqsiurniarmata taassuma

nutarannuarmik, taamnalu uqautivlugu qimaajutiksaanik.

Takujaugamiguuq qainnanguu qainniksavut nattiaqsiura-

suaqsutik taassuminga. Uqaujjaugami taamna tuutalaarmi

taijaujuq nutarannuaq qiviurmi nattiarmi ammiqtausimagami.

Taunungaguuq imaqpiinnarmut qimaaqujaugami anaanaminik

taununga imainnarmut qikiqtairumut qimaagiaqquq. Uqautiv-

lugulu nutaraniik ilaak, taamna ungasiksikpat taununga

tautungnaHuiqpalluuniit anurisiarniaramiguuq taamnaanaanaujuq.

Taunungaguuq nattiaqsiuqtut taamna nattiannuaq tuutalaaq

isurritaunngigiaqtukkut pijauqunagu nuiqaptaquvlugu taununga

imainnarmut qimaaqujaa. Taunungaguuq suqaruirmat tautun-

gnaruirmata qaingnat anurisiaqpuq taamna anaanaa. Allianiguuq

imarmiukkaqsugit anurisialiqquq anurimik tuksiqtuqquq.

Anuriraaluguuq anurialuguuq tikittualuuvuq mallilaqijualuul-

luni. Taimailigami qainnanguuq qajaup pusiqsajualuulirami

ikilivalliavut malingmut nunguppallialiqqut naungilaak inuksa-

qtuutiksaa. Qainnannguuq nunguppalliagamik nungummariliq-

sutik. Kiviuruuq ilaugami tiktauliqtualuk. Tiktauqatiqaqtuq

atausirmik qajarmi pingasuugaluit marruinnanguramik. Taamna

pisimanasuaraluaqsugu piqatituarilikkani malingmunguuq

irruuitiutigigamiuk aHiqaruiqquq kiviuq tiktaujuq. Nunamu-

nguuq nunaguuq tautungnaqsigami nunamut tikippuq kiviuq.

Taamna kiviuq tutalaaq utiqtuksaraaluk aullarvingminut. Igluguuq

takugamiuk nunami, nunalinnami qajani nunalippuq.Majuurvi-

gigamiuguuq qulaittuq, quliqanngittuq qilaaqangittuq.

Takpaannga silataani qulaani ittuaramiuk inuaguuq taamna

arnaq inuup amianik saliguqtualuk. Inuup amianik saliguqtuq.

Ukkusialuguuq tagva qullirmiujuq qaujingimmat tautukka-

luaqsugu nuvangminiguuq kataivigivaa kiviup. Kataivigiga-

ᐅᕝᓕᐅᑎᖕᒪᒋ ᐃᔨᒥ ᖁᓛ ᐱᓚᒃᑕᖅᓱᒋᑦ ᐃᕝᓗᒃᑐᑦ ᐅᑯᓯᖕᒥᓄᖒᖅ

ᐃᓕᕚᒋᒃ. ᐃᒻᒥᓂᒡᓘᓐᓃᑦ ᓂᕿᒋᔪᓐᓇᖅᖢᓂ ᐃᒍᑦᑕᕐᔪᐊᖅ. ᑭᕕᐅ-

ᓗᒎᖅ ᑕᑕᒥᓐᓂᕋᒥ ᑕᑕᒥᓐᓂᖅᓱᓂ ᐳᙵᑖᕐᒥᓂ ᐅᑯᓯᖕᒧᙵᖅᓯᔪᒥᒃ

ᑕᑯᒐᒥ ᑕᑕᒥᑦᑐᓂ. ᐅᐃᓕᕋᒦᒎᖅ ᑐᓴᓕᖅᑯᖅ, “ᐋ ᐃᓄᒃ ᓱᓇᐅᕝᕙ, ᐋ

ᐃᓄᒃ ᓱᓇᐅᕝᕙ.” ᐅᖃᒪᔪᒥᒃ ᖃᐅᔨᕗᖅ ᐃᒍᑦᑕᕐᔪᐊᕉᖅ ᐊᓂᒐᒥ, “ᐋ,

ᐃᓄᒃ ᓱᓇᐅᕝᕙ. ᐋ, ᐃᓄᒃ ᓱᓇᐅᕝᕙ.” ᖃᐅᔨᒐᒥ ᐃᑎᕆᐊᕐᒧᑦ ᒪᓕᒃᑲᒥᐅᒃ.

ᖃᕆᐊᖅᓯᕐᒥᓄᙴᖅ ᐃᓐᓇᖁᕚ ᖃᐅᓯᕆᐊᖓ ᑭᓂᒃᑖᖓᓂᒃ ᐱᕝᓗᒍ.

ᓂᐊᖁᐃᓐᓇᐃᙴᖅ ᐊᑯᓐᖓᓐᓄᑦ ᐃᓐᓇᖁᕚ. ᑭᕕᐅᑉ ᓈᓚᒃᓱᒍ

ᐃᓐᓇᖅᑯᖅ ᑲᒥᓪᓚᖅᓱᓂ. ᑖᑉᑯᐊ ᑲᒥᖏᒃ ᐸᓂᖅᓯᔾᔨᐅᑎᑉᓗᒋ

ᐃᒍᑦᑕᕐᔪᐊᑉ ᐃᓐᓂᑦᑕᒥᓄᑦ. ᑭᕕᐅᒥ ᓂᕆᔪᒪᒐᒥᐅᒃ ᐃᓐᓇᖁᔨᔪᖅ

ᓂᐊᖅᑯᐃᓐᓇᐃᑦ ᐊᑯᙵᓄᑦ ᓂᕿᒋᔪᒪᙵᓄᑦ. ᐃᓐᓇᕐᒪᙴᖅ ᕿᔪᒃᑕ-

ᕆᐊᖅᑯᖅ ᑖᒻᓇ ᐃᒍᑦᑕᕐᔪᐊᖅ. ᓂᐊᖁᐃᓐᓇᐃᙴᖅ ᐃᓚᖓᑕ ᐅᖃᓪᓚ-

ᐅᔾᔨᕚ ᑭᕕᐅᖅ, “ᐅᕙᑉᑐᓪᓕ ᐃᓕᒋᓇᑉᐱᐊᖅᑐᑎᑦ ᑲᒥᒃᑐᕐᓗᑎᑦ

ᐊᐅᓪᓚᕆᐊᕆᑦ.” ᑐᓵᙱᒋᐊᕐᓇᒍᒎᖅ ᑭᕕᐅᖅ ᑲᒥᒃᑐᕋᒥ ᐃᒍᑦᑕᕐᔪᐊᑉ

ᐃᖕᓂᑕᐃᓂᒃ ᑲᒻᒪᒃ. ᐃᒡᓗᐊ ᐊᑎᕌᖅᓱᒍ ᐃᒡᓗᐊᒎᖅ ᑎᒎᒋᐊᕐᒥᒪᒍ,

ᐃᓐᓂᑕᐃᒡᒍᖅ ᐃᖓᓚᖅᓱᑎᒃ. ᑎᒍᒋᐊᖅᐸᓕᕋᓗᐊᕐᒪᒍ ᐃᖓᓚᒃᑕᓕᖅᓱᑎᒃ

ᐃᓐᓂᑕᐃᑦ ᐃᓄᖃᕋᑎᒃ. ᐃᑎᕋᒥᒎᖅ ᑖᒻᓇ ᐊᒪᐅᓕᒐᓐᓅᑉ ᑲᒦᒎᖅ

ᕿᓂᓕᖅᑳ ᑕᒡᕙ ᐃᔪᑉᑲᖅᑎᑦᑐᒍ. ᑭᕕᐅᑉ ᐊᑎᒐᒥᐅᑦ ᐊᓂᓪᓗᓂ.

ᖃᔭᕐᒥᓄᑦ ᑕᑲᓄᖓ ᐊᓂᒐᒥ ᐊᖅᐸᖅᑐᓂ ᖃᔭᕐᒥᓄᙵᐅᒐᒥ

ᑎᑭᒋᐊᕋᒥᐅᒃ ᓵᕕᓪᓚᓵᓗᒃᓱᓂ ᑭᒋᓐᓇᖅ ᐃᑭᕝᓗᒍ. ᑕᐅᓄᖓᒎᖅ

ᐸᐅᖅᑐᖅᓵᓪᓗᒃᑳᖅᓱᓂ ᓴᕝᕙᕋᒥ ᕿᕕᐊᕋᒥ ᐃᒍᑦᑕᕐᔪᐊᕐᓗᒎᖅ ᑖᒻᓇ

ᓇᖏᖅᑐᓐᓄᐊᕌᓗᒃ ᑭᕕᐅᒥ ᒪᓕᒃᑲᓗᐊᕋᒥ. ᐃᒍᑦᑕᕐᔪᐊᕐᓗᒎᖅ

ᓵᓚᑉᑭᕝᓗᓂ “ᐊᑉᓱᒫ ᐱᓚᒌᑦ ᐱᓚᙱᓚᒌᑦ ᕿᒡᒋᓪᓚᐃᑦ.” ᐅᖃᕆᕝᓗᓂ

ᐃᒍᑦᑕᕐᔪᐊᖅ. ᑭᕕᐅᙴᖅ ᐅᑎᖅᓱᖑᖏᓐᓇᒥᐅᒃ ᐱᒋᓇᓱᐊᕋᓗᐊᕋᒥᐅᒃ

ᐅᑎᖅᕼᐅᓐᖑᖏᒻᒪᒍ ᖃᐃᖁᒐᓗᐊᖅᓱᒍ ᐃᒍᑦᑕᕐᔪᐊᖢᑉ ᓱᒥᑭᐊᖅ

ᐅᔭᕋᕐᒥᐅᒍᒥᓗ ᓯᑯᒥᐅᒍᒥ ᐃᒍᑦᑕᕐᔪᐊᕉᖅ ᐅᓗᓇᔪᖃᕋᒥ. ᐃᒫᒡᓕ

ᖃᔪᑉᖃᔭᕇᑉᒌᖅᖢᒍᒎᖅ ᐅᖃᓚᐅᑎᕚ ᑭᕕᐅᖅ. ᑖᒻᓇ ᐅᔭᕋᐅᒐᒥ-

ᓗᑭᐊᖅ ᓯᑰᒍᒥᓗ ᖃᔪᖕᒪᒍ ᐃᒍᑦᑕᕐᔪᐊᑉ ᓯᖁᑦᑏᔭᖅᐳᖅ ᐊᓯᕈᖅᑎᖅᓱᓂ

ᑕᐃᒪᐃᓕᖕᒪᑦ ᐃᒍᑦᑕᕐᔪᐊᖅ “ᓯᑯᒥᓗᑭᐊᖅ ᓱᒥᒡᓕᑭᐊᖅ,” ᑕᐃᒫᒃ

ᑭᕕᐅᑉ ᐃᖅᓯᓈᖅᓱᓂᐅᒃ ᐅᐸᒃᑐᖅᓵᓗᖅᑳᖅᓱᓂᐅᒃ ᑖᒻᓇ ᓇᐅᓕᖕᓂ-

ᐊᒐᓂ ᐃᒫᓂ ᑲᔪᑉᖃᔭᒌᖅᑕᐅᓵᕋᒥ. ᐃᒫᒡᓕ ᓇᐅᓕᖃᔭᕆᑉᑮᖅᖢᒍᒎᖅ

ᑖᒻᓇ ᓇᐅᓕᒃᐹ. ᓱᓕ ᓯᖅᑯᖅᑑᔮᖅᖢᓂ ᐊᖕᓄᑕᒃᓱᓂ ᑕᐅᑐᒃᑲ-

luaqsugu ikpigingilaa suli. Ikpigijuugaluaq kamattangilaq

kamasungimmat suliguuq kingullirmi nuvangmini kataivigivaa.

Kataivigingmingmagu taamnaguuq iguttarjuami atilik inungmi

saliguqtualuk amianik. Niaquinnarnigluguuq qariaqsiqaqsuni.

Kingullirmi nuvangmi kataivigingmingmagu ikpigingmi-

gamiuk aarluriaqsunilu uqaallaksuni, taapkuakuuq ijaata

qulaangik punngataangik ilimnut uvliutijuuk. Uvliutingmagi

ijimi qulaa pilaktaqsugit ivluktut ukusingminunguuq ilivaagik.

Imminigluunniit niqigijunnaqłuni iguttarjuaq. Kiviuluguuq

tataminnirami tataminniqsuni punngataarmini ukusingmun-

ngaqsijumik takugami tatamittuni. Uiliramiiguuq tusaliqquq,

“Aa inuk sunauvva, aa inuk sunauvva.” Uqamajumik qaujivuq

iguttarjuaruuq anigami,“Aa, inuk sunauvva.Aa, inuk sunauvva.”

Qaujigami itiriarmut malikkamiuk. Qariaqsirminunnguuq

innaquvaa qausirianga kiniktaanganik pivlugu. Niaquinnain-

nguuq akunngannut innaquvaa. Kiviup naalaksugu innaqquq

kamillaqsuni. Taapkua kamingik paniqsijjiutiplugi iguttarjuap

innittaminut. Kiviumi nirijumagamiuk innaqujijuq niaqquinnait

akunnganut niqigijumannganut. Innarmannguuq qijukta-

riaqquq taamna iguttarjuaq. Niaquinnainnguuq ilangata

uqallaujjivaa kiviuq, “Uvaptulli iliginappiaqtutit kamikturlutit

aullariarit.” Tusaanngigiarnaguguuq kiviuq kamikturami

iguttarjuap ingnitainik kammak. Iglua atiraaqsugu igluaguuq

tiguugiarmimagu, innitaigguq ingalaqsutik. Tigugiaqpa-

liraluarmagu ingalaktaliqsutik innitait inuqaratik. Itiramiguuq

taamna amauligannuup kamiiguuq qiniliqqaa tagva ijupkaqtit-

tugu. Kiviup atigamiut anilluni.

Qajarminut takanunga anigami aqpaqtuni qajarminunnga-

ugami tikigiaramiuk saavillasaaluksuni kiginnaq ikivlugu.

Taunungaguuq pauqtuqsaallukkaaqsuni savvarami qiviarami

iguttarjuarluguuq taamna nangiqtunnuaraaluk kiviumi malikka-

luarami. Iguttarjuarluguuq saalapkivluni “Apsumaa pilagiit

ᒥᐅᒃ ᐃᒍᑦᑕᕐᔪᐊᖅ ᓯᖁᖅᑎᑦᑐᖅ ᓇᐅᓕᒃᑕᐅᔪᖅ “ᐋᕼᐋ, ᐋᕼᐋ.”

ᓱᓂᒎᖅ ᐃᒍᑦᑕᕐᔪᐊᖅ.

ᐊᐅᓪᓚᕋᒥ ᑭᕕᐅᖅ ᖃᔭᖅᑐᖅᖢᓂ. ᕿᒪᒃᑲᒥᐅᒃ ᖃᔭᖅᑐᖅᐸᓕᕋᒥ

ᐃᒡᓗ ᑕᑯᖕᒥᒐᒥᐅᒃ ᓄᓇᓕᒃᑭᕗᖅ. ᒪᔫᕕᒋᖕᒥᒐᒥᐅᒃ ᐃᒃᑯᐊ ᓂᒡᔪᐊ-

ᔫᖅᑕᐅᕙᒃᑐᑦ ᑕᐃᒃᑯᐊ ᑕᐅᑐᖕᓇᕋᑎᒃ ᒥᑭᔪᑦ ᓂᒡᔪᐊᕐᔪᖕᒥ ᑕᐃᔭᐅ-

ᕙᖕᒪᑕ ᓂᕕᙵᖅᐸᒃᑐᑦ ᑕᒃᐹᙵᑦ ᑐᐱᕐᒥ. ᒪᕐᕉᖒᖅ ᐊᕐᓇᐃᓐᓈᒃ

ᐊᓯᖃᙱᑦᑐᒃ ᑐᙵᓇᖅᑐᙴᖅ ᓱᖓᐅᔭᐃᖄᖅᖢᒋᒡᖒᖅ, ᓴᐸᙵᐃᑦ.

ᓯᓂᒃᑕᕐᕕᒋᒐᒥᒋᒃ ᑐᙵᓱᒡᕕᒋᕝᓗᒋᒃ ᑕᒪᕐᒥᒡᓗᒎᖅ ᑯᔭᒃᖢᒋᒃ ᑭᕕᐅᑉ.

ᕿᒪᖕᓂᐊᓕᕋᒥᒋᕝᓗ ᓱᖓᐅᔭᐅᑕᐃᑦ ᐱᕝᓗᒋᑦ ᑕᒪᐃᑕ ᓱᖓᐅ-

ᔭᐃᖄᖅᖢᒋᒡᖒᖅ ᕿᐊᒥᓚᑉᑎᕝᓗᒋᕝᓗ ᑐᙵᓱᒡᕕᒋᔭᓂ. ᑕᐃᒪᕝᓗᑎᒃ

ᕿᒪᖕᒥᒐᒥᒋᒃ ᖃᔭᖅᑐᖅᐸᓕᕐᒥᒐᒥ ᓱᓕ ᓯᕗᓂᕐᒥᓂᒎᖅ ᐃᓄᒃᓱᒃ

ᑕᐅᑐᖕᓇᖅᓯᕗᖅ ᑕᑉᐹᓂ ᓵᖓᒍᐊᕐᓂᐊᖅᓱᓂᓗ ᑖᒻᓇ ᑭᕕᐅᖅ ᐃᓄᒃᓲᑉ.

ᑖᒻᓇ ᐃᓄᒃᓱᒃ ᓄᓇᒥ ᐃᓄᒃᓱᓕᐊᕕᓂᐊᑦ ᐃᓄᐃᑦ. ᐃᓄᒃᓱᒎᖅ ᑖᒻᓇ

ᓇᓪᓕᖕᒪᒍ ᑭᕕᐅᑉ ᓴᕐᕈᓕᕐᒪᒍ ᐅᖃᒪᓕᖅᑯᖅ “ᐅᕕᓗᕿᐅᕼᐃᑉ

ᑎᒍᓇᐅᕌᑎᑦ ᐅᕕᓗᕿᐅᕼᐃᑉ ᑎᒍᓇᐊᕌᑎᑦ.” ᐃᓄᒃᓱᒃ ᑖᒻᓇ ᐅᖃᒪᕗᖅ

ᐃᓄᖃᖏᑉᑐᒥᒃ. ᐅᖃᒪᖕᒪᓐᖒᖅ ᐃᓄᒃᓱᒃ ᑖᒻᓇ ᑭᕕᐅᖒᖅ ᕿᕕᐊᕋᒥ

ᖃᔭᕐᒧᑦ ᑕᒡᕗᖓ. ᑭᖑᕐᖓᓂᙴᖅ ᐅᕕᓘᕝᓘᒎᖅ ᐊᖏᔪᐊᓘᒃ ᒪᓕᒃᑐᒃ

ᑳᒃᑐᐊᓘᒃ ᐊᐃᑦᑕᐅᒥᔮᖅᑐᐊᓘᒃ ᖃᔮᑕ ᑭᖑᓂᓐᓄᐊᖓᓂ. ᖃᔭᕐᒥ

ᐱᓇᓱᐊᒃ ᐃᒻᒪᖄ ᐅᖁᒻᒥᖅᓯᓇᓱᐊᖅ ᖃᔭᕐᒥ. ᑕᑯᖕᒪᒋᒃ ᑭᕕᐅᑉ

ᐅᕕᓘᖒᖅ ᑖᑉᑯᐊ ᐅᖃᒪᒋᕝᓗᑎᒃ “ᑯᕝᓗᕈ ᕼᐊᒡᓗᕗᖅ ᐃᕼᐃ, “ᑯᕝᓗᕈ

ᕼᐊᒡᓗᕗᖅ ᐃᕼᐃ.” ᑭᕕᒋᐊᖅᓱᑎᒡᓗᒎᖅ ᓱᓕ ᐱᔭᐅᖏᑦᑐᖅ ᑭᕕᐅᖅ

ᖃᔭᖅᑐᐃᓐᓇᕋᒥ ᐃᒪᐃᓐᓇᖅᓯᐅᖅᓱᓂᒎᖅ ᐅᐃᙵᓕᖅᓱᓂᓗ ᕼᐊᕝᕋ-

ᒧᙴᖅ ᑎᑭᒃᐳᖅ ᑕᐅᓇᓂ ᐃᒪᐃᓐᓇᕐᒥ ᖃᔭᖅᑑᒪᔪᖅ. ᕼᐊᕝᕋᐅᓂᕋᕋᑉᑎᒍᑦ

ᑕᐃᑉᑯᐊ ᒥᑭᔪᒃ ᑎᖕᒥᐊᓐᓄᐃᑦ ᐊᐅᐸᔮᖅᑐᒥᒃ ᒥᖅᑯᓖᑦ. ᑎᑭᒻᓇᒥᒋᑦ

ᐅᐃᙵᕆᐊᒥᓂᖒᖅ ᐱᕝᓗᓂ ᑭᕕᐅᖅ ᖃᔭᖅᑑᔾᔨᖁᓕᖅᑳᑦ ᑖᑉᑯᐊᑦ ᖃᔭᖅᑑ-

ᑎᓕᖅᑳ ᑭᕕᐅᑉ ᓯᓂᒋᐊᕐᓂᐊᓕᖅᓱᓂᓗ. ᓄᓇᒥᒃ ᑎᑭᑉᑯᓂ ᑐᐹᖅᑎᒋᔪ-

ᒪᕝᓗᒍ. ᓯᓂᒃᓱᓂ ᖃᔭᖅᑑᔾᔭᐅᓕᕋᒥ ᑐᐹᖅᑕᐅᓕᖅᑯᖅ ᓄᓇᒎᖅ ᑕᐅ-

ᑐᖕᓇᖅᓯᓐᓂᕐᒪᑦ ᑐᐹᖅᐹ. ᓄᓇᒎᖅ ᐃᓕᑕᕐᓇᖏᑦᑕᕆᕝᓗᒍ ᓯᓂᓚᐅᑲᖕᓂ-

ᐊᖅᖢᓂ ᓱᓕ ᖃᔭᖅᑑᔾᔭᐅᔪᒪᕗᖅ. ᑕᐃᒫᒃ ᓱᓕ ᓄᓇᒥ ᑕᑯᒥᒃᐸᑎᒃ ᑐᐹᖅᓯ-

ᔪᒪᓪᓗᑎᒃ. ᓄᓇᒎᖅ ᑕᐅᑐᖕᓇᖅᓯᖕᓂᕐᒥᖕᒪᑦ ᑐᐹᖅᑎᒋᖕᒥᒐᒥᒋᒃ ᑭᕕᐅᑉ.

ᓄᓇᓂᒎᖅ ᐃᓕᑕᕐᓇᖅᑐᕆᕝᓗᒍ ᑐᐸᒃᑲᒥ ᐊᕕᐅᓕᖅᑯᖅ ᑭᕕᐅᖅ

ᐃᒥᐊᔪᐊᓘᖕᒪᙴᖅ ᐊᕕᐅᓕᕐᒪᑦ. ᑭᕕᐅᖅ ᐊᑖᑕᖃᕐᓂᕋᒥ, ᓄᓇᓂᒎᖅ

pilanngilagiit qiggillait.” Uqarivluni iguttarjuaq. Kiviunnguuq

utiqsungunginnamiuk piginasuaraluaramiuk utiqHunngu-

ngimmagu qaiqugaluaqsugu iguttarjuałup sumikiaq ujarar-

miugumilu sikumiugumi iguttarjuaruuq ulunajuqarami. Imaagli

qajupqajariipgiiqługuguuq uqalautivaa kiviuq. Taamna ujarauga-

milukiaq sikuugumilu qajungmagu iguttarjuap siquttiijaqpuq

asiruqtiqsuni taimailingmat iguttarjuaq “Sikumilukiaq sumig-

likiaq,” taimaak kiviup iqsinaaqsuniuk upaktuqsaaluqqaaq-

suniuk taamna naulingniagani imaani kajupqajagiiqtausaarami.

Imaagli nauliqajaripkiiqługuguuq taamna naulikpaa. Suli siqquq-

tuujaaqłuni angnutaksuni tautukkamiuk iguttarjuaq siquqtittuq

nauliktaujuq “AaHaa, aaHaa.” Suniguuq iguttarjuaq.

Aullarami kiviuq qajaqtuqłuni. Qimakkamiuk qajaqtuqpali-

rami iglu takungmigamiuk nunalikkivuq. Majuuvigingmigamiuk

ikkua nigjuajuuqtauvaktut taikkua tautungnaratik mikijut

nigjuarjungmi taijauvangmata nivinngaqpaktut takpaanngat

tupirmi. Marruunguuq arnainnaak asiqanngittuk tunnganaq-

tunnguuq sungaujaiqaaqługignguuq, sapanngait. Siniktarvigi-

gamigik tunngasugvigivlugik tamarmigluguuq kujakługik kiviup.

Qimangnialiramigivlu sungaujautait pivlugit tamaita sungauj-

aiqaaqługignguuqqiamilaptivlugivlu tunngasugvigijani.Taimavlutik

qimangmigamigik qajaqtuqpalirmigami suli sivunirminiguuq

inuksuk tautungnaqsivuq tappaani saangaguarniaqsunilu taamna

kiviuq inuksuup. Taamna inuksuk nunami inuksuliaviniat inuit.

Inuksuguuq taamna nallingmagu kiviup sarrulirmagu uqama-

liqquq “UviluqiuHip tigunauraatit uviluqiuHip tigunaaraatit.”

Inuksuk taamna uqamavuq inuqangiptumik.Uqamangmannguuq

inuksuk taamna kiviunguuq qiviarami qajarmut tagvunga.

Kingurnganinnguuq uviluuvluuguuq angijualuuk maliktuk

kaaktualuuk aittaumijaaqtualuuk qajaata kinguninnuangani.

Qajarmipinasuak immaqaauqummiqsinasuaqqajarmi.Takungmagik

kiviup uviluunguuq taapkua uqamagivlutik “Kuvluru Hagluvuq

ᐃᓕᑕᕆᐅᒪᕝᓗᒍ ᐊᕕᐅᓕᕋᒥ ᓂᐱᖅᑯᖅᑐᔪᐊᓘᖕᒪᑦ ᑖᒻᓇᒎᖅ ᑭᕕᐅᑉ

ᐊᑖᑖ ᐅᑐᖅᑲᐅᓂᑯᒧ ᐃᓄᓐᒪᕆᐅᓂᑯᒧᑦ ᕿᒪᕈᐃᖅᑐᖅ ᑐᓴᕋᒥ ᑭᕕᐅᑉ

ᐊᕕᐅᓂᖓᓂᒃ ᓂᐹᓂ ᐅᖃᖅᓱᓂᒎᖅ “ᑭᕕᐅᕝᓗ ᓲᕐᓗ ᓂᐱᕐᔪᐊᖔ.”

ᒪᑭᑉᑐᓂᓗ ᐱᒐᒥ ᐱᓱᓘᒪᓕᖅᓱᓂ ᑐᐲᑦ ᐊᑖᓂ ᐱᓱᓗᒍᐃᖅᑐᖦᖢᒃ.

ᓄᓇᓂ ᐃᓕᑕᕆᐅᒪᒐᒥᐅᒃ ᑭᕕᐅᖅ ᑎᑭᑉᐳᖅ ᑖᒻᓇᒎᖅ ᐊᑖᑖ

ᐱᓱᓗᖃᑕᐅᔪᖅ ᐃᓄᖕᓂ ᑕᑯᒐᒥᐅᒡᓗ ᓴᑐᓗᐊᕐᓂᑯᒧᑦ ᖁᔭᓗᐊᕐᓂᑯᒧᑦ

ᑭᕕᐅᑉ ᐊᑖᑖ ᑐᖁᕝᓗᓂ ᐃᓅᒍᐃᖅᓱᓂ.

ᑭᕕᐅᖅᓗᒎᖅ ᑖᒻᓇ ᒪᓪᕉᖕᓂᒃ ᓄᓕᐊᖃᕋᓗᐊᕋᒥ ᐊᐃᑉᐹᒎᖅ

ᐅᐃᖃᓕᕐᓂᖅᓱᓂ ᐊᐃᑉᐹᓗ ᐅᐃᖃᖏᑦᑐᖅ ᐃᓕᙵᒃᑐᖅ. ᓄᓇᓕᖕᓇᒥ

ᐃᑉᑯᐊ ᓂᒡᔪᐃᑦ ᓱᖓᐅᔭᖁᑎᐊᓂᒃ ᐊᕐᓇᑦ ᑐᓂᖅᓴᖅᐸᐃᑦ. ᑐᓂᐅᖅᑲ-

ᕋᒥᒋᑦ ᑖᒻᓇᒎᖅ ᐊᐃᑉᐸᕋᓗᐊᖓ ᓄᓕᐊᒥ ᐅᐃᖃᓕᖅᑐᖅ ᑐᓂᖏᑉᑐᒍ

ᓱᖓᐅᔭᓂᒃ. ᑖᒻᓇ ᐅᐃᖃᓕᕋᒥ ᑐᓂᔭᐅᖏᓐᓇᒥ ᐅᐃᒐᓗᐊᒥᓄᑦ ᑭᕕᐅᒥ

ᑐᓱᓪᓗᓂᒎᖅ ᕿᐊᓕᖅᑯᖅ. ᑭᕕᐅᑉ ᑕᑯᒐᒥᐅᒃ ᕿᐊᔪᖅ ᑕᑲᓄᖓ ᖃᔭᕐᒧᑦ

ᐊᐃᒃᓯᐊᓪᓚᒋᑦ ᓱᖓᐅᔭᒃᓴᖕᓂᒃ ᐱᖕᒪᒍ ᓱᖓᐅᔭᖅᑖᕆᕝᓗᓂ.

iHi, kuvluru Hagluvuq iHi.”Kivigiaqsutigluguuq suli pijaungittuq

kiviuq qajaqtuinnarami imainnaqsiuqsuniguuq uinngaliqsunilu

Havramunnguuq tikikpuq taunani imainnarmi qajaqtuumajuq.

Havrauniraraptigut taipkua mikijuk tingmiannuit aupajaaq-

tumik miqquliit. Tikimnamigit uinngariamininguuq pivluni

kiviuq qajaqtuujjiquliqqaat taapkuat qajaqtuutiliqqaa kiviup

sinigiarnialiqsunilu. Nunamik tikipkuni tupaaqtigijumavlugu.

Siniksuniqajaqtuujjaulirami tupaaqtauliqquqnunaguuq tautungnaq-

sinnirmat tupaaqpaa.Nunaguuq ilitarnangittarivlugu sinilaukangni-

aqłuni suli qajaqtuujjaujumavuq.Taimaak suli nunami takumikpatik

tupaaqsijumallutik. Nunaguuq tautungnaqsingnirmingmat

tupaaqtigingmigamigik kiviup.

Nunaniguuq ilitarnaqturivlugu tupakkami aviuliqquq kiviuq

imiajualuungmannguuq aviulirmat. Kiviuq ataataqarnirami, nuna-

niguuq ilitariumavlugu aviuliraminipiqquqtujualuungmat taamna-

guuq kiviup ataataa utuqqaunikumu inunmariunikumut qima-

ruiqtuq tusarami kiviup aviuninganik nipaani uqaqsuniguuq

“Kiviuvlu suurlu nipirjuangaa.”Makiptunilu pigami pisuluuma-

liqsuni tupiit ataani pisuluguiqtułłuk.

Nunani ilitariumagamiuk kiviuq tikippuq taamnaguuq ataataa

pisuluqataujuq inungni takugamiuglu satuluarnikumut qujaluarni-

kumut kiviup ataataa tuquvluni inuuguiqsuni.

Kiviuqluguuq taamna malruungnik nuliaqaraluarami aippa-

aguuq uiqalirniqsuni aippaalu uiqangittuq ilinngaktuq. Nunaling-

nami ipkua nigjuit sungaujaqutianik arnat tuniqsaqpait. Tuniuq-

qaramigit taamnaguuq aipparaluanga nuliami uiqaliqtuq tuningip-

tugu sungaujanik. Taamna uiqalirami tunijaunginnami uigalua-

minut kiviumi tusulluniguuq qialiqquq. Kiviup takugamiuk

qiajuq takanunga qajarmut aiksiallagit sungaujaksangnik pingmagu

sungaujaqtaarivluni.

